
Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 2010 оны 1 дүгээр сарын 27-ны өдөр (Лхагва гараг)-ийн хуралдаан 14 цаг 55 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэй байв. Үүнд:


Чөлөөтэй: Сү.Батболд, Ш.Сайхансамбуу, Г.Занданшатар, О.Чулуунбат, М.Энхболд, Д.Зоригт.


Нэг. Байнгын хорооны 2009 оны 08 дугаар тогтоолоор байгуулагдсан “Гал, усны гамшгийн үед Улаанбаатар хотын гэр хорооллын дэд бүтэц, үерийн усны далан, гүүр зэрэг нь иргэдийн аюулгүй байдлыг хэрхэн хангаж байгаа” талаар танилцах үүрэг бүхий ажлын хэсгийн санал дүгнэлт болон ажлын хэсгээс томилогдон ажилласан шинжээчдийн саналыг сонсох


Хэлэлцэж буй асуудалтай холбогдуулан “Усны эрчим” ХХК-ний зөвлөх инженер Б.Дагвадорж, Монгол Улсын зөвлөх инженер Г.Нансалмаа, Нийслэлийн Захирагчийн албаны инженерийн байгууламжийн хэлтсийн дарга Ц.Ганхүү, Нийслэлийн мэргэжлийн хяналтын газрын Барилга техникийн хяналтын хэлтсийн дарга Ч.Мөнхжаргал, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.


 Ажлын хэсгийн санал, дүгнэлтийг ажлын хэсгийн ахлагч, УИХ-ын гишүүн Э.Мөнх-Очир танилцуулав.

Улаанбаатар хотын үерийн хамгаалалтын байгууламжийн талаархи дүгнэлтийг Монгол Улсын зөвлөх инженер, профессор Г.Нансалмаа, мөн Нийслэлийн захирагчийн албаны инженерийн байгууламжийн хэлтэс болон Нийслэлийн мэргэжлийн хяналтын газраас тус тус ирүүлсэн Улаанбаатар хотод үерийн хамгаалалтын барилга байгууламжуудыг шинээр барих, сэргээн засварлах болон гадаргуугийн ба хөрсний ус зайлуулах ажлын дараалал, схем зургийн талаархи санал дүгнэлтээ Нийслэлийн мэргэжлийн хяналтын газрын барилга техникийн хэлтсийн дарга Ч.Мөнхжаргал, Нийслэлийн захирагчийн албаны инженерийн байгууламжийн хэлтсийн дарга Ц.Ганхүү нар танилцуулав.

Танилцуулгатай холбогдуулан УИХ-ын гишүүн Я.Батсуурь, Х.Наранхүү, Ц.Шинэбаяр, Н.Энхболд, Х.Жекей, З.Энхболд нарын асуусан асуултанд УИХ-ын гишүүн Э.Мөнх-Очир, ажлын хэсгээс Г.Нансалмаа, Ч.Мөнхжаргал, Ц.Ганхүү нар хариулж, тайлбар хийв.

УИХ-ын гишүүн Х.Жекей, Э.Мөнх-Очир, Н.Энхболд, Р.Гончигдорж, Ц.Шинэбаяр, Д.Хаянхярваа, З.Энхболд, Я.Батсуурь нар санал хэлэв.

З.Энхболд: -УИХ-ын гишүүн Н.Энхболдын гаргасан “Зайсангийн үерийн хамгаалалтыг барилга барьсан компаниудаар нь гаргах” санал.

Дээрх саналтай холбогдуулан УИХ-ын гишүүн Р.Гончигдорж, З.Энхболд, С.Баярцогт, Я.Батсуурь, Э.Мөнх-Очир, Н.Энхболд нар санал хэлэв.

1. Дархан цаазат Богд уулын аманд байгууллага, аж ахуйн нэгжүүд нь зөвшөөрөлгүй орон сууцны барилга барихдаа зориулалтын үерийн усны хамгаалалтын байгууламж хийгээгүйг нөхөн санхүүжүүлж, 2010 онд багтаан хийж дуусгах, албан ёсны зөвшөөрөлтэй барилга барихдаа зориулалтын үерийн усны хамгаалалтын байгууламжийг зураг төсөлдөө тусгасан байхыг үүрэг болгосугай гэсэн найруулга хийхийг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  1

Бүгд


12

Гишүүдийн олонхийн саналаар дэмжигдлээ.

2. УИХ-ын гишүүн Ц.Шинэбаярын гаргасан 2009 оны үерээр улсын төсвөөс Зайсангийн гүүр, зам талбайг зассан зардлыг нөхөж авах гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

  -

Бүгд


12

Гишүүдийн олонхийн саналаар дэмжигдлээ.

 3. УИХ-ын гишүүн Ц.Шинэбаярын гаргасан, Голын гольдрил, булаг шандтай газар байшин барих зөвшөөрөл өгөхгүй байх, зөвшөөрөл өгсөн хүнд арга хэмжээ авах гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Э.Мөнх-Очир, Ц.Шинэбяр, Н.Энхболд, Р.Гончигдорж нар санал хэлэв.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

4. УИХ-ын гишүүн Р.Гончигдоржийн гаргасан, Үерийн аюулаас урьдчилан сэргийлэх, үерийн аюулын үр дагаврыг арилгах, аюулгүй байдлын бодлогын хүрээнд тусгах гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан УИХ-ын гишүүн Н.Энхболд, Р.Гончигдорж, Э.Мөнх-Очир, З.Энхболд нар санал хэлэв.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

5. УИХ-ын гишүүн Р.Гончигдоржийн гаргасан, “Барилга объект барихад үерийн ус зайлуулах болон үерээс урьдчилан сэргийлэх байгууламж нь тухайн барилга объектын салшгүй хэсэг болсон стандартыг бий болгох” гэсэн санал, УИХ-ын гишүүн Д.Хаянхярваагийн гаргасан, “Хот байгуулалтын хүрээлэн байгуулах, газар дорхи дэд бүтэц, ус зайлуулах бүтцээ хийсний дараа барилгаа барьж эхлэхийг зөвшөөрөх” гэсэн саналтай холбогдуулан УИХ-ын гишүүн З.Энхболд, Р.Гончигдорж,  Э.Мөнх-Очир санал хэлэв.

УИХ-ын гишүүн Р.Гончигдорж, Д.Хаянхярваа нарын дээрх саналуудыг нэгтгэж томъёолох саналыг дэмжиж байгаа гишүүд  гараа өргөнө үү.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

6.УИХ-ын гишүүн Р.Гончигдоржийн гаргасан, ТЭЦ гэх мэтийн улсын онцгой объектын үерийн хамгаалалтыг эхний ээлжинд хийх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

7. УИХ-ын гишүүн З.Энхболдын гаргасан, Үерийн хамгаалалтын байгууламж болон Улаанбаатар хотын ногоон байгууламж, дотоодын аялал, зугаалгын талбай барьж байгуулахад зориулсан хөрөнгө оруулалтыг давхар бодож хийх саналыг дэмжиж байгаа гишүүд гаргаа өргөнө үү.

Дээрх саналтай холбогдуулан УИХ-ын гишүүн З.Энхболд, Э.Мөнх-Очир, Н.Энхболд нар санал хэлэв.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

Ажлын хэсгийн саналын томъёолол

1.Авах арга хэмжээнүүдийн талаар ирүүлсэн мэргэжлийн байгууллагуудын үерийн хамгаалалтын барилга байгууламжуудыг шинээр барих, сэргээн засварлах болон гадаргуугийн ба хөрсний ус зайлуулах ажлын дараалал, төслийн хэрэгжих хугацаа, төсөвт өртгийн талаархи саналыг авч үзэхээс өмнө Улаанбаатар хотын үерийн хамгаалалтын барилга байгууламжуудыг шинээр барих ерөнхий төлөвлөгөө, хэсэгчилсэн төлөвлөгөөг боловсруулж, түүний үндсэн дээр ажлын зургийг боловсруулах, зураг төслийн ажилд шаардагдах төсвийг төсөвт суулгаж шийдвэрлүүлэх гэсэн саналыг дэмжиж байгаа гишүүд гараа өргөнө үү.  

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

2.Нийслэлийн болон улсын хэмжээний зураг төслийн байгууллага болох нийслэлийн хот төлөвлөлт, эрдэм шинжилгээ, зураг төслийн хүрээлэнг татан буулгаж, нийслэлийн хот байгуулалт, төлөвлөлтийн газарт хэлтэс болгон нэгтгэснээр нийслэлийн хэмжээний ерөнхий төлөвлөгөө, жижүүрийн зураг хийдэг байгууллага байхгүй байгааг анхаарах. Цаашид мэргэжлийн зураг төслийн болон шинжээчдийн баг бүрдүүлэн ажиллуулах шаардлагатай гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Э.Мөнх-Очир, Н.Энхболд, З.Энхболд нар санал хэлэв.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

3. Гэнэтийн гал, усны аюул учирсан үед гэмтэж бэртсэн, гэр оронгүй болсон ард иргэдийг нүүлгэн шилжүүлэх талбайг бий болгох, зориулалтын түр байрлуулах байр, аваарийн үед хэрэглэх техник хэрэгсэл, тусгай тээврийн хэрэгсэл зэргийг шийдвэрлэх шаардлагатай гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Э.Мөнх-Очир, З.Энхболд нар санал хэлэв.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

Уг асуудлаар Засгийн газарт хуралдааны тэмдэглэлээр үүрэг, чиглэл өгөхөөр шийдвэрлэв.

Уг асуудлыг 18 цаг 00 минутад хэлэлцэж дуусав.

Хоёр. Байнгын хорооноос 2009 оны намрын чуулганы хугацаанд хийсэн ажлын тайлан, 2009 оны намрын чуулганы завсарлагааны хугацаанд хийх ажлын төлөвлөгөөг хэлэлцэх тухай.

Хэлэлцэж буй асуудалтай холбогдуулан УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа, Г.Нандинцэцэг нар байлцав.

Байнгын хорооны төлөвлөгөөтэй холбогдуулан УИХ-ын гишүүн Х.Жекей санал хэлэв.

Байнгын хорооноос 2009 оны намрын чуулганы хугацаанд хийсэн ажлын тайланг сонсож, чуулганы завсарлагааны хугацаанд хийх ажлын төлөвлөгөөг батлав.

Уг асуудлыг 18 цаг 05 минутад хэлэлцэж дуусав.

Гурав. Монгол Улсын Засгийн газар, АНУ-ын Засгийн газар хооронд байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээг соёрхон батлах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Эрдэс баялаг, эрчим хүчний яамны газрын орлогч дарга С.Болдхүү, Мянганы сорилтын сангийн гүйцэтгэх захирал С.Баярбаатар, УИХ-ын Тамгын газрын Эрх зүй, хууль тогтоомжийн хэлтсийн зөвлөх Б.Балган, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.

Гэрээний төслийн талаархи танилцуулгыг УИХ-ын гишүүн, Сангийн сайд С.Баярцогт танилцуулав.

Уг асуудлаар УИХ-ын гишүүн З.Энхболдын асуусан асуултад ажлын хэсгээс С.Баярбаатар хариулж, тайлбар хийв.

УИХ-ын гишүүн З.Энхболд санал хэлэв.

З.Энхболд: -Мянганы сорилтын гэрээний хавсралтад нэмэлт, өөрчлөлт оруулах тухай гэрээг соёрхон батлах тухай хуулийн төслийг чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

  2

Бүгд


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Хаянхярваа УИХ-ын чуулганы нэгдсэн хуралдаанд танилцуулахаар тогтов. 

 Хуралдаан 18 цаг 10 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА
З.ЭНХБОЛД


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ Д.ЭНЭБИШ







 УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ,

ГАДААД БОДЛОГЫН БАЙНГЫН ХОРООНЫ 2010 ОНЫ 01 ДҮГЭЭР

САРЫН 27-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 14 цаг 55 минутад эхлэв.


З.Энхболд: -Ирц хангалттай ирчихсэн учраас. Тэгээд энэ өөрөө Байнгын хороогоор 2, чуулганаар 2 орох болчихоод байна хэлэлцэх эсэхтэй учраас. Маргааш нь дундуур нь нэг завсарлах юм байна. Байнгын хорооны юу. Хийх ажлын төлөвлөгөө яагаад тараагаагүй вэ. Төлөвлөгөөгөө тараа, хэлэлцэх асуудалд байгаа мөртлөө тараагдаагүй байна.


Аюулгүй байдал, гадаад бодлогын байнгын хорооны 2010 оны 1 сарын 27-ны өдрийн хуралдааныг эхлүүлье. Ирц танилцуулъя. Ирсэн Амаржаргал, Ганбямба, Жекей, Мөнх-Очир, Наранхүү, Хаянхярваа, Шинэбаяр, Нямаагийн Энхболд нар ирсэн байна. Батсуурь ирж байгаа юу. Одоо ирчихсэн байгаа улсууд бол хурлын ирцтэй байна. Цаашид М.Энхболд гишүүн, Я.Батсуурь гишүүн нар ирж яваа юм байна. Чулуунбат, Сайхансамбуу хоёр. Ирц хүрсэн учраас хуралдаанаа эхэлье. Нэмэгдээд ороод ирэх байх аа.


Хэлэлцэх асуудлын дарааллыг материал ирснээр нь би өмнө хойно оруулаадахъя. Тэгэхгүй бол нөгөө Мянганы сорилт ирээгүй учраас өргөн баригдаагүй юмыг би бас сүүл рүү тавихгүй бол болохгүй байна. 


Гал усны гамшгийн үед Улаанбаатар хотын гэр хорооллын дэд бүтэц, үерийн усны далан, гүүр зэрэг нь иргэдийн аюулгүй байдлыг хэрхэн хангаж байгаа талаар Нийслэлийн дүүргүүдэд шалгалт хийж, санал боловсруулах ажлын хэсэг үүрэг бүхий Байнгын хорооны 08 тоот тогтоолоор байгуулагдсан ажлын хэсгийн санал, дүгнэлтийг сонсох. Дарга нь Мөнх-Очир гишүүн байгаа. Я.Батсуурь, Оюун, Хаянхярваа 4 гишүүн ажилласан. Ажлын хэсгийн дэд гишүүдэд Нансалмаа, Дагвадорж, Ганхүү, Мөнхжаргал нар ажилласан байна. Ийм нэгдүгээр асуудал байна. 


Хоёрдугаар асуудал. Байнгын хорооноос 2009 оны намрын чуулганы хугацаанд хийсэн ажлын тайлан, 2009 оны намрын чуулганы завсарлагааны хугацаанд хийх ажлын төлөвлөгөө, 2010 оны хаврын чуулганыхаа хэлэлцэх юуг батлахгүй юу. Тийм юмаа бас давхар ярья. Энэ хоёрдугаар асуудал дээр.


Гуравдугаар асуудал, УИХ-ын чуулганыг хаахаас өмнө Мянганы сорилтын гэрээний нэмэлт, өөрчлөлтийг соёрхон батлах тухай хуулийн төсөл, яг одоо өргөн баригдаж байна. Тэр өргөн баригдаад хувилагдаад ирвэл гуравдугаар асуудал болгож хэлэлцэнэ. Ийм 3 хэлэлцэх асуудал дээр саналтай гишүүд байна уу? Саналтай гишүүд алга байна. 


Хэлэлцэх асуудлаа батлах уу? Хэлэлцэх асуудлаа баталж байна. 100.0 хувийн саналтай байна. Нэгдүгээр асуудал руугаа оръё. Ажлын хэсгийн ахлагч Мөнх-Очир, гишүүд Батсуурь, Оюун, Хаянхярваа нар байгаа. Дэд хэсгийн гишүүдэд Нансалмаа Монгол Улсын зөвлөх инженер, профессор, Дагвадорж Монгол Улсын зөвлөх инженер, Ганхүү Нийслэлийн Захирагчийн албаны инженерийн байгууламжийн хэлтсийн дарга, Мөнхжаргал Нийслэлийн Мэргэжлийн хяналтын газрын дэд бүтцийн хяналтын хэлтсийн дарга 4 хүн ирсэн байна. 


Ажлын хэсгийн санал, дүгнэлтийг УИХ-ын гишүүн, ажлын хэсгийн ахлагч Мөнх-Очир танилцуулна.


Э.Мөнх-Очир: -Баярлалаа. Ажлын хэсэг 12 дугаар сарын 16-ны хуралдаанд танилцуулгаа хийж эхэлсэн. Өнөөдөр бол шууд Байнгын хорооны даргын тогтоолоор  гэдэг бил үү, юу гэдэг билээ. Байнгын хорооны тогтоолоор томилогдсон 2 шинжээчийн Нансалмаа гуай Монгол Улсын зөвлөх инженер, профессор Нансалмаа гуай, Монгол Улсын зөвлөх инженер Дагвадорж гуай нарын дүгнэлтийг үндэслээд ярих нь зүйтэй байх гэж би бодож байна. 

Бидний хувьд бол 2010 оны 1 дүгээр сарын 19-ний Нийслэлийн захирагчийн ажлын албаны инженерийн байгууламжийн хэлтэс болон Нийслэлийн Мэргэжлийн хяналтын газраас тус тус ирүүлсэн Улаанбаатар хотын үерийн хамгаалалтын барилга байгууламжуудыг шинээр барих, сэргээн засварлах талаар бол энэ шинжээчдийн хийсэн дүгнэлтийг хэлэлцсэн байгаа. Ажлын хэсэг Батсуурь гишүүн тэр өдөр ирж чадаагүй. Хаянхярваа гишүүн, Оюун гишүүн бид 3 бол ярилцсан.


Тэгээд энэ өнгөрсөн онд гарсан энэ үерийн байдалтай уялдуулан цаашид Улаанбаатар хотод энэ үерийн байгууламжаар авах арга хэмжээний талаар ярилцсан. Тэгээд энэ дээр бол шинжээчдийн дүгнэлттэй санал нэг байгаа. Бидний хувьд бол ажлын хэсэг өөрөө оруулж ирсэн санал, дүгнэлтийг та бүгдэд танилцуулчихъя.


Улаанбаатар  хотод хот төлөвлөлтийн бодлого, газар олголт, одоогийн байгаа гэр хорооллын байршил нь үерийн хамгаалалтын барилга байгууламжийн, байгаа байршил, өнөөгийн байдал нь ард иргэдийн аюулгүй байдлыг хангаж чадахгүй байна гэсэн дүгнэлтэнд хүрсэн. Энэ бол уг нь Байнгын хорооноос гарсан ажлын хэсгийн гаргах ёстой байсан дүгнэлтийн дагуу бол уул нь үнэхээр иргэдийн аюулгүй байдлыг өнөөдөр энэ барилга байгууламж бүрэн хангаж чадахгүй байна гэсэн ийм дүгнэлтэнд хүрлээ. Тийм учраас үерийн хамгаалалтын барилга байгууламжийг сайжруулах, шинээр бий болгох арга хэмжээний төлөвлөгөөг яаралтай гаргах, хэрэгжүүлж эхлэх энэ ажлыг хэрэгжүүлэх нэгжийн чадавхийг дээшлүүлэх шаардлагатай гэж ажлын хэсэг үзлээ.


Дээрх асуудлын талаар ажлын хэсэгт холбогдох байгууллагаас ирүүлсэн дүгнэлт материалтай ажлын хэсгийн гишүүд бид танилцаад, дараахь саналаа оруулж байна Байнгын хороонд.


1.Авах арга хэмжээнүүдийн талаар ирүүлсэн мэргэжлийн байгууллагуудын үерийн хамгаалалтын барилга байгууламжуудыг шинээр барих, сэргээн засварлах болон гадаргуугийн ба хөрсний ус зайлуулах ажлын дараалал, төслийн хэрэгжих хугацаа, төсөвт өртгийн талаархи саналыг авч үзэхээс өмнө Улаанбаатар хотын үерийн хамгаалалтын барилга байгууламжуудыг шинээр барих ерөнхий төлөвлөгөө, хэсэгчилсэн төлөвлөгөөг боловсруулж, түүний үндсэн дээр ажлын зургийг боловсруулах, зураг төслийн ажилд шаардагдах төсвийг төсөвт суулгаж шийдвэрлүүлэх гэсэн нэгдүгээр заалт.


2.Нийслэлийн болон улсын хэмжээний зураг төслийн байгууллага болох нийслэлийн хот төлөвлөлт, эрдэм шинжилгээ, зураг төслийн хүрээлэнг татан буулгаж, нийслэлийн хот байгуулалт, төлөвлөлтийн газарт хэлтэс болгон нэгтгэснээр нийслэлийн хэмжээний ерөнхий төлөвлөгөө жижүүрийн зураг хийдэг байгууллага байхгүй байгааг анхаарах. Цаашид мэргэжлийн зураг төслийн болон шинжээчдийн баг бүрдүүлэн ажиллуулах шаардлагатай гэсэн.


3.Гэнэтийн гал усны аюул учирсан үед гэмтэж бэртсэн гэр оронгүй болсон ард иргэдийг нүүлгэн шилжүүлэх талбайг бий болгох, зориулалтын түр байрлуулах байр, аваарийн үед хэрэглэх техник хэрэгсэл, тусгай тээврийн хэрэгсэл зэргийг шийдвэрлэх шаардлагатай болсон юм байна гэдэг дээр санал нэгдэж дүгнэлтэндээ оруулсан юм.


Ингээд шинжээчдийнхээ үгийг сонсох уу?


З.Энхболд: -Шинжээчийн дүгнэлт хэдийгээр гарын үсэг зураагүй боловч энэ тараасан зүйл мөн үү? Гарын үсэг зурсан хувилбар байгаа юу. Тэрнээс энэ бид нарт тараасан ялгагдахгүй байгаа юу тиймээ. Энд 3 хуудас юм байна. Энэнээсээ товчлоод хуваагаад ярьчих уу? Та 2 нөгөө хөндлөнгийн дүгнэлт гаргах зориулалтаар Байнгын хорооноос гэрээгээр ажилласан улсууд уу? Нөгөө 2 нь бол Мэргэжлийн хяналт, нөгөөдөх нь юу юм байна тиймээ. Тэгэхээр Байнгын хороо гэрээ хийж, хөндлөнгийн дүгнэлт гаргасан 2 хүнийг эхлээд сонсоодохъё. Та хоёрын хэн нь эхлэх үү, та нэрээ хэлээд протоколд ордог учраас хийдэг ажлаа хэлээдэх.


Г.Нансалмаа: -Үерийн асуудал бол ер нь одоо байгалийн гамшигт үзэгдлийн нэг. Энийг хүн болгон мэдэж байгаа. Тэгэхээр энэ үер бол Улаанбаатар хотод жил болгон 2-3 удаа аль нэг хэсэгт нь болж байдаг, их бага хэмжээгээр. Энэ үерээс хотыг хэр зэрэг хамгаалж байна вэ гэдэг дээр би товчхон танилцуулъя гэж бодож байна.


Энэ үерийн хамгаалалтыг бол 1966 оноос хойш Улаанбаатар хотод барьж ашигласан байгаа. Тэр 66 оны үерийн дараа ер нь тэгээд л 70 оны эх, 80 он, 66-80 оны хооронд энэ Улаанбаатарын үерийн хамгаалалтын барилга байгууламжийг бол барьж ашигласан юм. За тэгэхлээр энэ байгууламжууд нь одоо одоогийн байдлаар бол хотыг үерээс хамгаалах боломжгүй болоод байна. Яагаад гэвэл энэ хугацааны явцад эвдэрч элэгдсэн, ер нь хагшаас лаг шавар, ахуйн хогоор дүүрсэн, бас тэгээд хийцийн онцлог ч байна, оновчтой бус зарим нь болсон. 

Мөн одоо ерөөсөө ашиглалт ч маш муу. Энийг одоо ашигладаг, араас нь харж ханддаг, засвар үйлчилгээ хийдэг тийм байгууллага бараг байхгүйтэй адил. Ийм нөхцөлийн улмаас Улаанбаатар хотын үерийн хамгаалалт бол маш их доод хэмжээнд байгаа, ер нь одоо хүчтэй үер болоход хотыг хамгаалах найдваргүй л байгаа даа одоо бол. Тэгэхээр төвийн хэсэгтээ би зураг дээр ярих уу, зураг дээр ярьж болох уу.

З.Энхболд: -Гишүүд хараа сайтай бол тэндээсээ харж болно. Ирээд харин тийм микрофонд орох асуудал тийм. Хотоос Ганхүү байна, мэргэжлийн хяналтаас бас нэг хүн байна. 

Г.Нансалмаа: -Зураг дээр заахгүй болохоор чинь хүнд ойлгомжгүй байгаа юм л даа.

З.Энхболд: -Зураг руу дөхөж ирээд энэ нэг микрофоноо ингээд кабелийг нь сунгаад явж болох уу? 

Г.Нансалмаа: -Хотыг үерээс хамгаалж байгаа байгууламжууд гэвэл энэ хамгийн хойд талаар баригдсан Чингэлтэйн суваг, Хайлаастайн суваг, энэ 2 бол Чингэлтэй, Хайлаастын амны үерийн усыг урсахад энэ Сэлбэ голд нийлүүлээд, Сэлбэ нь ингээд дунд голд нийлдэг байхгүй юу. Цааш нь энэ 2000-2002 оны үед энэ Дэлхийн банкны юугаар Дэнжийн мянгын 3 сувгийг барьж ашигласан байгаа. Тэгээд баруун уулын суваг, мөн 3, 4 дүгээр хорооллын арын суваг, наад энэ. Энэ маань ингээд энэ талаасаа Толгойтын юутай нийлээд урагшаа ингээд Туул гол руу хаягддаг ийм байгаа юм. Доор энэ нефть баазын энүүгээр энэ баруун наран, зүүн нарангийн амны усыг хаядаг хэдэн суваг бий. Жалга нь маш их эвдэрсэн, энд бол ерөөсөө эвдэрсэн, бараг ор мөргүй зарим нь болчихсон байж байгаа.

Ерөнхийдөө тэгээд 1966 оны үерийн дараа барьсан энэ Туулын үерийн хамгаалалтын далан байна. Ийм л байгууламжууд хотыг үерээс хамгаалж байгаа юм. Тэгэхээр зэрэг эдгээр барилгууд бол ерөөсөө 90 хувь нь эвдрэлтэй, энд бол одоо нэг төслийнхөө анхны хүчин чадлаар тэгээд яг ёсоороо ажиллаж байгаа байгууламжууд ерөөсөө байхгүй бүгд эвдэрчихсэн, эвдэрхий байж байгаа. Энэ Туул голын одоо энэ далан гэхэд л хэд хэдэн газарт сэтэрч, сэтрэхэд бэлэн. Хэрвээ энэ далан ингээд л энэ Улиастайн голоос эхлээд ингээд эд нар энд тэндээсээ сэтрэх юм бол ингээд сэтрэх ч юм уу, ингээд сэтрэх юм бол тэгээд л нөгөө үйлдвэрийн район эд нар чинь бүгд л үерт автагдахад бэлэн болчихсон байж байгаа. Хамгийн одоо үерийн хамгаалалтад нэг ч байгууламж байхгүй газар бол энэ Баянзүрх дүүрэг. Энэ  Улиастайн голоос Сэлбийн голын хооронд бол үерээс хамгаалсан ямар ч байгууламж суваг байхгүй. Энд бол удаа дараагийн хотын Ерөнхий төлөвлөгөөнд хотыг энэ баруун, зүүн хэсгийг нь одоо үерээс хамгаалах үерийн хамгаалалтын далан барья гэсэн тийм тусгагдаж байсан гэсэн хэдий боловч ерөөсөө биелэгдээгүй, хамгийн сүүлийн 2020 он хүртэл хөгжүүлэх хотын ерөнхий төлөвлөгөөнд ч гэсэн энэ тал сувгийг зүүн уулын сувгийг татна гэсэн тэгээд бас бариагүй байгаа.

Тийм учраас энд бол ерөөсөө уулнаас их хэмжээний ус буухад Баянзүрх дүүрэг бол хамгийн хамгаалалтгүй, үерт автагдана. Энэ 2009 оны үерт одоо тодорхой бид нар бүгдээрээ мэднэ шүү дээ. 13, 14 дүгээр хороонд яаж үер болж, яаж үерт автагдсаныг мэднэ. 

Энэ бороо хуртай үед энэ уулын усыг сувгаар өнгөрөөхөөс гадна хотынхоо зам талбайн усыг бас зайлуулж байх ёстой. Эд нар бол цогц ажиллаж байх ёстой. Энэ хотын зам талбайн усыг зайлуулах шугамууд бий. 1 дүгээр хороолол, Энх тайваны өргөн чөлөө, хотын төв хэсгээр ингээд шугамууд байгаа. Тэгэхдээ хотоо нийт хамарч чадаагүй. За энэ шугамууд нь бас найдваргүй ажилладаг, яагаад вэ гэвэл тэр замын хашлаганы хажууд байдаг сараалжит худагны тэр худгийг элс шороо, ахуйн хог юмаар бөглөчихсөн байдаг. Тэгээд тэрийгээ ухдаг. Тэрийгээ ухахаар зэрэг цаашаа хоолой руу нь орж чаддаггүй, яагаад вэ гэвэл 400 юм уу, 500-гийн мм-ийн голчтой хоолойнууд тавьчихсан, бараг хүн орж чадахгүй, цэвэрлэгдэж болдоггүй нэг ийм хийцтэй. 

Хамгийн сүүлд энэ урдуур Нарны зам, тээвэрчний гудамж хуучин, одоо энэ нарны замаар тавигдсан тэр борооны ус зайлуулах шугам бол ил, тэр ус зайлуулах тэвшийг нь явган хүний зам дор хийгээд, хавтангаар таглачихсан. Элс шороо хуримтлах нөхцөлд бол тэр хавтангий нь аваад цэвэрлэчихдэг, замын хөдөлгөөн болон замд саад болдоггүй, зам эвддэггүй нэг тийм юуг бол бид нар манайд бол баригдсан байгаа анхны. Ер нь цаашид бол тиймэрхүү системүүд бариад, тэгээд энэ үерийнхээ шугамдаа, үерийнхээ сувагтаа цогцоор ажиллаж байвал энэ одоо үерийн усыг аюулгүй өнгөрөөж байж болох боломжтой юм байгаа юм.


Тэгээд аль ч системийг ч гэсэн борооны ус зайлуулах нь ч гэсэн одоо энэ сувгууд нь ч гэсэн ерөөсөө маш эвдрэлтэй, найдвар муутай байгаа. Тэрнээс гадна хэд хэдэн газар хөрсний устай байж байгаа Улиастайн голын энд ч байна, 21 дүгээр хорооллын энд ч бий, төвийн хэсгийнх нь дерналь шиг нэг бариад, усыг нь барьж байгаа. Арай дуусаагүй. 


Энэ борооны усыг зайлуулах ганц хөрсний ус болон борооны усыг татаж зайлуулах ганц насосны станц энд ажилладаг юм. 1 дүгээр хороололд. Энэ нь ч гэсэн өөрөө насосны станц нь эвдэрчихсэн, эвдэрхий, насос нь эвдэрчихсэн, засвар сэлбэг олдохгүй, бас өөрөө байгууламж нь доогуураа шүүрэлтэнд автагдсан иймэрхүү найдваргүй байдалтай байж байгаа. 


Тэгээд энэ Улаанбаатар хотыг үерээс хамгаалахын тулд 2002 оны ерөнхий төлөвлөгөөнд нэг тусгасан, тэнд хэрэгжээгүй, дараагаар нь 2007 онд Захирагчийн ажлын албанаас  бас нэг схем зураг хийлгэсэн байгаа. Тэр нь тэр цаана өлгөөтэй байгаа, цаад талын самбар дээр. Тэгээд дараа нь энэ 2009 оны үерийн дараа энэ нийслэлийн мэргэжлийн хяналтын газраас энэ наад талын схемийг зурж гаргасан байгаа. Энэ 2 схем дээр, тэгээд тэр цаад талын схемээр 2007 онд хийсэн схемээр яваад үзэх юм бол үерийн усыг тэнд дандаа жалгаар өнгөрөөхөөр татчихсан байгаа тэнд дандаа жалгаар. Тэгэхээр тэнд үерийн усыг яахав жалгатай газар нь жалгаар өнгөрөөж болно. 2 жалгын хооронд байгаа тэр уулын ус хаагуураа ирэх вэ гэхээр зайлшгүй л энэ суваг татах шаардлага гараад байгаа юм л даа. Тэгэхээр ийм суваг уулын усыг зайлуулах ийм суваг зайлшгүй хэрэгтэй энд.


Тэгээд цаашид одоо ер нь хотын үерийн хамгаалалтыг яаж хийх вэ гэвэл бид нар нэг ийм санал оруулж байгаа юм. Энэ юугий нь хэсэг хэсгээр нь аваад, хэсэг хэсгээр нь авч ерөнхий тэндээсээ хэсэгчилсэн ерөнхий төлөвлөгөөнүүд хийгээд, тэгээд одоо жишээлэх юм бол Баянзүрх дүүрэг гэхэд л одоо тэр зүүн тал гэхэд л Баянзүрх дүүрэгт одоо үерийн усыг хааш нь зайлуулах вэ, цааш нь Улиастайн гол руу, хагасыг нь, хагасыг нь Сэлбийн гол руу хийе, тэгээд тэр уулнаас ирсэн ус чинь ихэнх нь тэр сувгаараа зайлагдахаар, тэрнээс урагшаа … хэсгийнх нь ус яахав гэхээр зэрэг зам дээрээ гарна. Тэгээд зам дээр гарсан усыг нь замын ус зайлуулах байгууламжаар одоо зайлуулах, ингээд цогцоор бүгдийг нь одоо шийдвэл их боломжийн гэж үзэж байгаа юм.


Тэгээд энэ уулнаас бууж байгаа усыг зайлуулах бас уулнаас чинь үер болоод ус буухдаа маш их чулуу, шороо, янз бүрийн хогтой урсаж ирдэг, тэгээд тэд нарыг бол одоо тэр тийм хэд хэдэн газар энэ мэргэжлийн хяналтын схем дээр хэд хэдэн ийм хагшаас тогтоох далангуудыг төлөвлөсөн байгаа. Энэ ямар учиртай вэ гэвэл үерийн усаар ирэх лаг шавар, хагшаасийг тогтоогоод, шороогий нь тогтоогоод, тэгээд гайгүй тийм хагшаас лаггүй ус нь урсаад өнгөрөхөөр. Ийм байгууламжууд бол зайлшгүй шаардлагатай гэж бид нар үзэж байгаа юм. Тэгэхээр энэ схемийн дагуу одоо ер нь хийхгүй бол жишээлэх юм бол одоо Толгойтын голын тэр сав газар байж байна. Тэр Толгойтын голын тэнд тэр өндөрхөн газар ингээд доошоо харахаар бол ерөөсөө тэр аяараа битүү айл, гэр хороолол. 

Тэгэхээр хэрвээ үер болох юм бол маш их хэмжээний одоо ус орж ирээд, тэр дундуур юм үлдэх үү, үлдэхгүй юу гэдгээр л одоо бүр аймшигтай их ус орж ирнэ тэнд бол. Тэгээд тэр хэсэгт бол ерөөсөө л яг голынхоо гольдрилд шахаад шахаад хашаагаа барьчихсан, гэрээ барьчихсан тэгээд сууж байгаа. Тэр үерийн ус гэдэг чинь маш өргөн хэмжээтэйгээр орж ирнэ. Сэлбийн гол ч гэсэн адилхан. Сэлбэ ч гэсэн одоо ингээд хойшоо зуслан руу явах чинь тэр Сэлбийн голын татан бол тэр аяараа айл, гэр хороолол байгаа шүү дээ. Тэгээд тэнд одоо Сэлбийн хамгийн их зарцуулга үертэй үеийн хамгийн нэг хувийн хангамжтай, хамгийн их зарцуулга бол 420 м.куб.сек гэж байгаа юм. Тэгэхээр тийм их ус ирэх юм бол тэгээд хойд талаасаа ер нь одоо хот маань сүйд болохоор ийм л хэцүү нөхцөлд бид нар байж байгаа шүү дээ. 

Тийм учраас энэ барилгуудыг хэсэгчилсэн ерөнхий төлөвлөгөө гаргаад, хийгээд, хэсэгчилсэн ерөнхий төлөвлөгөөнийхөө үндсэн дээр тэр ажлын зургийг боловсруулах хэрэгтэй. Тэгээд ажлынхаа зургийг боловсруулаад тэгээд мэргэжлийн байгууллагаар барьж байгуулах ийм л одоо ажлыг хийгээд тэгээд тэр байгууламжаа сувгаа бол нэг капитальный, бүр хэдэн жил ч одоо ашиглагдахаар одоо 100-гаад жил ашиглалтыг даахаар тийм хийцтэй барих ёстой юм. Зүгээр нэг хоёрын хооронд нэг 5 см-ийн зузаантай хавтан тавиад л орхичихдог, тэр нь дараа нэг бороо оронгуут урсаад алга болчихдог. Тэгээд л нөгөө шороо нь угаагдаад л дахиад тэр хавьд одоо үер давтагдаж байж жишээтэй. 

Мөн энэнтэй уялдаад зам талбайн ус зайлуулж байгаа тэр байгууламжууд байна. Зам доогуур гарч байгаа одоо тэр ус гаргах хоолойг бол маш их жаахан огтлолтой авдаг. Хамгийн дээд тал нь 1000 байвал дээд заяа, тэгээд л бага огтлолтой. Тэгээд зам доогуур тавьсан хоолойн хөндлөн огтлол бага учраас тэр үерийн усаар ирсэн шороо чулуу нь хаагаад, тэгээд нөгөө зам дээгүүрээ ус хальдаг, ингээд зохиомол үер үүсгээд, тэгээд баахан орчин тойрныг үерт авахуулдаг. Тэгэхээр энэ үерийн хамгаалалтыг одооноос ингээд одоо ч бид нар хоцорсон, бас их л оройтож байна. Тэгэхдээ л одоо бага багаар ч гэсэн хийгээд энийг хийж авахгүй юм бол одоо хот тэлж байна, хүрээгээ тэлж байна, үерийн хамгаалалтыг хийх нөхцөл улам хүндэрч байна. 

Хотыг бол энэ үерийн хамгаалалтгүйгээр төсөөлөх ерөөсөө аргагүй ээ. Энэ бол маш ноцтой асуудал. Тэгээд энэ дээр л одоо анхаарч, зураг төслийн байгууллага, мэргэжлийн хүмүүс хэрэгтэй байна, зураг төслийн байгууллагууд одоо хийх шаардлагатай, хэн нэг тохиолдсон улсууд дураараа нэг тийм юм хийдгээ болимоор байна. Тэгээд энэ одоо үер болохоор л үер үер боллоо гэдэг баахан хохирол гардаг, тэр хохирлоо одоо хэмжээний мөнгөөр л бид нар энэ зураг төслөө хийх ч юм уу, барилгаа барих ч юм уу тийм ажил хийж болно шүү дээ. Тэгээд энэ үерийн хамгаалалтан дээр маш их сайн анхаараач ээ л гэж хүсч байна та бүхнээс.

З.Энхболд: -Өөр нэмж тайлбарлах тайлбартай хүн байна уу? 

Б.Дагвадорж: -Сая голыг нь ярьчихлаа. Тэгэхээр зэрэг энэ үерийн байгууламжуудын зураг төслийг л маш сайн боловсруулахгүй бол ер нь ихэнх барилга байгууламжууд маань нурж унаад байдгийн гол шалтгаан нь юу вэ гэхээр зэрэг зураг төслийг муу хийдэг, дээрээс нь барилгын байгууллагууд бас их муу барьдаг. Энэ 2 нийлэхээрээ л багаахан үерт л, үерийн байгууламжууд маань нурж унаад байгаа. Ийм учраас бол энэ зураг төслийг хийх байгууллага, барилгын байгууллагуудыг маш сайн сонгож ажиллуулах ийм зайлшгүй шаардлагатай байгаа юм. 

Сая Нансалмаа хэллээ. Энэ хэсэг хэсгийн ерөнхий төлөвлөгөөг бол маш сайн хийгээд, тэр хийснийхээ үндсэн дээр л зураг төслөө боловсруулж байх хэрэгтэй байна. Ерөнхий төлөвлөгөө хийхэд бол маш их хүнд болчихсон. Яагаад вэ гэвэл гэр хорооллын хашаа байшингуудын дундуур бол суваг шуудуу, үерийн хамгаалалтын байгууламжууд маань хийгдэх учраас бол их түвэгтэй болчихсон байгаа. Ийм учраас энэ ерөнхий төлөвлөгөөг маш сайн хийгээд, бүх талаас нь сайн хянаж, тал талаасаа ярилцаж байж эцсийн шийдлээ гаргасныхаа дараа барилга байгууламжийнхаа зурагт оруулах ийм зайлшгүй шаардлагатай байна. Энэ бол улсын хөрөнгө мөнгө хэмнэхэд ч гэсэн чухал шаардлагатай юм шүү гэж ингэж л нэмж хэлмээр байна.

З.Энхболд: -Нэгмөсөн Ганхүү, мэргэжлийн хяналт хоёрыг сонсчихоод асуултаа асууя. Саяын хөндлөнгийн дүгнэлт дээр та нар юу гэж үзэж байна. Та нарын одоо хүртэл хийсэн ажил чинь ямаршуу юм байгаа юм тэрийгээ нэг тайлбарла?

Ц.Ганхүү: -Ажлын хэсэгт одоо орж энэ зунаас хойш нэлээн хугацаанд хамт ажилласан. Ерөнхийдөө бол дүгнэлтийг хүлээн зөвшөөрөхөөс аргагүй, нөхцөл байдал бол яг ийм байдалд хүрсэн байгаа. Өнөөдөр Улаанбаатар хотын хэмжээнд бол үерийн далан суваг 1966 оны үерээс хойш л далан сувгийг барьж эхэлсэн юм. Энэнээс хойш бол 112.3 км далан суваг байгаа юм нийт. Энэнээс бетонон доторлогоотой 42 км-ын шугам, шороон далан нийтдээ чулуун доторлогоотой 3.2, шороон хамгаалалтын ийм далан бол 56 км гэсэн ийм барилга байгууламж л байгаа юм. Энэнээс бол түрүүний энэ 2 экспертийн хэлж байгаагаар Чингэлтэй, Хайлаастын үерийн далан бол нэлээн дээр үед баригдсан далангууд эвдэрч, хэмхэрч, тэрнийг сэргээн засварлах ажлыг эргэж хийж байсан ийм түүхтэй.

Мөн түүнээс гадна Сэлбэ голыг дагасан далан одоогийн байдлаар хагшаасандаа идэгдээд нийтдээ 2 м гаруй өндөр далан маань өнөөдөр метр хүрэхтэй үгүйтэй цухуйж байгаа. Өөрөөр хэлбэл дүүрэн хагшаас ингээд дүүрчихсэн нөхцөл байдалтай, хамгаалалт хийх ямар ч, иргэдийг аюулын байдлаас хамгаалах ийм боломжгүй байгаа. 

Борооны ус зайлуулах шугамын хувьд бол нийтдээ Улаанбаатар хотод 450 гаруй км зам байгаа. Энэ замын 10 хувь нь л дөнгөж борооны ус зайлуулах шугам бол хийгдсэн. Одоогоос 6, 7 жилийн өмнө 38 км шугам байсан бол одоогийн байдлаар дөнгөж 45 км шугам л борооны ус зайлуулах шугам хийгдсэн. Энд бол шинээр хийгдэж байгаа нарны замын борооны ус зайлуулах шугам хийгдсэн. Өөр энэ сүүлд нь хийж байгаа, одоо энэ жилийн хийж байгаа энэ бас Японы тусламжаар хийж байгаа шугам энэ тэр дээр шинээр борооны ус зайлуулах шугам хийсэн.

Энэ хуучин борооны ус зайлуулах систем бол бид нар Оросын яг школоор дугуй хэлбэрийн азустын янданг ашиглаж хийдэг байсан. Энийг бол харин Японы нарны зам дээр хийсэн технологиор эвдэж, дээд талыг нь онгойлгоод, лаг шаврыг нь цэвэрлэж болдог энэ технологиор цаашид хийж байя гэсэн ийм юм руу орж байгаа. Азустын яндан бага хэмжээний янданд оршдог. Дотор нь ороод цэвэрлэх боломж байдаггүй ийм нөхцөл байдал үүссэн байгаа. 

Түүнээс гадна түрүүн манай улсуудын хэлж байгаагаар нөхцөл байдал бол энэ инженерийнхээ байгууламжийг эвдэж сүйтгээд байгаа гол нөхцөл байдал нь энэ гэр хорооллын асар төлөвлөлтгүй ийм гэр хорооллыг барьснаас өөрөөр хэлбэл хөрсний бүтэц эвдрээд, үндэс байхгүй болоод, дээрээс нь бороо ороход усаа шингээж авах ямар ч  чадваргүй болоод, тэр чигээрээ нөгөө нэг түйрэн болсон шороо, чулууг аваачиж Улаанбаатар хотын төв зам руу ингээд түрээд оруулаад ирдэг энэ нөхцөл байдал нь өнөөдөр энэ газар дор яваа далд инженерийн шугамд шилжээд, ганц борооны ус зайлуулах ч биш, Улаанбаатар хотын цэвэр бохир усны систем, дулааны энэ суваг шуудуунуудад хүртэл тэгээд одоо энэ байшингийн подвалуудад хүртэл орж ингэж лаг шавар дүүргэдэг ийм нөхцөл байдлыг үүсгэж байгаа.

Энд одоо бол хамгийн их онцгой нөхцөл байдал өнгөрсөн 2009 оны байдлаар үзсэн.  Үүссэн нөхцөл байдал бол өмнө жилүүдэд болж байсан одоо үерээс тийм өвөрмөц өөр маягийн тийм болсон. Тэр нь нэг ийм хэсэг газар маш их хэмжээний ус ингээд бууж байсан. 55 л секунд хүртэл тийм хүчтэй ус энэ урд талд чинь Морингийн даваан дээр буучихсан. Тэрнээс болж Био комбинат бүхэлдээ яасан. Гэтэл Зайсанд бол 13 л.секундын ус буусан, хамаагүй бага мөртлөө. 13 л.секундын тийм хур тунадас. Метр, тэгээд харин бага байхгүй юу. Бага буусан мөртлөө жаахан талбайд их хэмжээгээр буугаад тэгээд нөгөө нэг барилгажаад ингээд хашаанууд бий болчихгүй юу. Тэгэхээр нөгөө ус чинь чөлөөтэй урсдаг байсан юм нь байхгүй болоод нэг гольдрилоор ороод тэгэнгүүтээ улам усны эрч хүч нь ихсээд, хөнөөх юм нь ихэсчихэж байгаа юм. Яг тийм байдал бол Баянзүрх дээр тэр гэр хорооллын хэсэг газар буугаад, ус нь бол ерөөсөө нэг нарийхан сувгаар яваад л тэр чигээрээ замдаа тааралдсан бүх зүйлийг нөгөө бүх гудамжинд цугласан ус чинь ганцхан гольдрилоор урсахаараа замдаа тааралдсан бүх зүйлийг хөнөөж ингэж байж байгаа ийм үзэгдэл бол одоо их гарч байгаа.

Энэ нь бол одоо түрүүний манай гэр хороолжсоноос болж энэ нөхцөл нь одоо хөнөөл амсах энэ нөхцөл нь аягүй их болж байгаа ийм үзэгдэл бол өнгөрсөн энэ үерээс гарсан. Тэгээд энэ байдлыг яаж бид нар ер нь цаашид юу хийх ёстой юм бэ гэсэн, өмнө нь энэ 2006 онд ингээд хийсэн. Улаанбаатар хотын инженерийн бэлтгэл арга хэмжээний ерөнхий схем гэж ийм зүйлийг мөн усны барилга байгууламж гэдэг компаниар ингэж хот хийлгэсэн байгаа. Энэ хийлгэсэн зүйлийн ерөнхий схем бол тэрэн дээр ерөнхийд нь харагдаж байгаа. Тэгээд энэ схемээс бид нар түүвэрлээд 50 хэдэн тэрбум төгрөгний ажил эхний  ээлжинд хийх шаардлагатай юм байна гэсэн ийм жагсаалтыг гаргасан. Энийг бол ажлын хэсэгт өгсөн байгаа. Тэгээд энэ жил Улаанбаатар хот ямар ч байсан зураг төсөл нь бэлэн болоогүй ийм зөндөө ажлууд байна. Тэр зүүн талд ус буусан энэ газруудад.

Тэгэхээр энэний зураг төслийг эхний ээлжинд хийе гээд энэ жилийн төсөв дээр 475 сая төгрөг төлөвлөөд, 11 объектын зураг төслийг одоо ингээд зургийнх нь даалгавар бэлэн болоод, 2 сарын 1 гэхэд бид нар тендер зарлаж, зургийн байгууллагуудтай нэгдүгээрт хийх гэж байна. Хоёрдугаарт, энэ 5 дахь өдрийн 11 цаг 30 минутаас бид нар энэ талаар ажилладаг бүх эрдэмтэн, судлаачид,зураг төслийн байгууллагуудыг нийслэлийн захирагчийн ажлын албан дээр аваад, хүлээж авч уулзаад, ямар техникийн шийдэл гаргавал зүйтэй вэ, ямар санал байна вэ гэдгийг бүх одоо эрдэмтэн мэргэд, зураг төслийн инженер техникийн ажилтнуудаасаа сонсож байж, ажлын даалгавраа гаргая гэсэн бодолтой ингээд ажиллаж байгаа.

З.Энхболд: -Мэргэжлийн хяналтаас?

Ч.Мөнхжаргал: -Тэгэхээр бид нар энэ Улаанбаатар хотын гадаргуугийн бохирдсон уснаас хамгаалах, барилга байгууламжин дээр нийтдээ үзлэг шалгалт хийсэн. Энэ дээр бол үнэндээ сая ерөнхийдөө бас нэг барилга байгууламжийн талаар та нарт мэдээлэл өглөө. Хэдий хэмжээний барилга байгууламж байж байгаа гэх мэтээр. 

Тэгэхээр ерөөсөө энэ баригдсан барилга байгууламжийн хамгийн одоо сайн баригдсан барилга байгууламжууд бол энэ 3, 4 дүгээр хорооллын арын ЗХУ-ын техникийн тусламжаар баригдсан 4.3 км суваг, өөр одоо үнэхээрийн энд Туул гол дээр бол мөн ЗХУ-ын техникийн тусламжаар 1971 онд баригдсан 12 км суваг байгаа. Нийтдээ Туул гол бол 25 км шүү дээ, үүний 12 нь өнөөдрийн барилгын бат бэхийг бол хангаж байгаа гэж байгаа юм. Үлдсэн жишээлбэл 1978, 1979 онд баригдсан Чингэлтэй, Хайлааст, Дэнжийн мянгын, өөрөөр хэлбэл усны аж ахуйн бодлогын хүрээлэнд боловсруулсан зургаар баригдсан ийм барилга байгууламжинд 80 хувь нь эвдэрчихсэн байгаа. Зургийн албанаас бус. Өөрөөр хэлбэл сул хөрсөн дээр хавтан бол 2-3 м-ийн гүнд суулгасан байгаа. Гэтэл ёроол нь өөрөө сул хөрс нь бол энэ үерийн үеэр урсаж алга болсон. Тэгээд өнөөдөр бол тэр хавтангууд одоо бүгд суугаад, зарим нь сулраад усандаа бол аль хэдийнэ урсаад алга болоод явчихсан. 

Дэнжийн мянгын нийтийн аж ахуйг сайжруулах гэр хорооллын усан хангамжийг сайжруулах төслөөр хийгдсэн 3 суваг бий. 3 сувгийн бол өнөөдрийн байдал эхнээсээ авахуулаад эвдэрч эхэлж байгаа. Энийг бол мөн адилхан л яг л тиймэрхүү технологиор, юугаар яасан, энэ бүр даже улсын экспертизийн дүгнэлт гарчихсан ийм суваг, зурган дээр жишээлбэл болно гэсэн улсын экспертизийн хяналтын, улсын экспертизийн албаар баталгаажуулсан ийм зургаар барьсан ийм сувгууд өнөөдрийн байдлаар бол эвдэрч байна. 

Ерөнхийдөө замын эвдрэл манай Улаанбаатар хотын нэг тохижуулсан тохижилтын хувьд бол ерөнхийдөө яриад байгаа шүү дээ. Тэгэхээр Улаанбаатар хотыг одоо яг энэ хойд хэсгээс зүүн, төв, хойд хэсгийн энэ уулын хэсгээс бууж ирж байгаа нийт хамгийн аюултай 56 ийм гуу жалга байгаа. Энийг бол өнөөдөр энэ би түрүүн хэлсэн, 3, 4 дүгээр хорооллын арын нэг 4.3 км-ээс бусад одоо ийм уулын суваг бол үнэхээр баригдаагүй учраас энэ бол маш их хур тунадас орсон үед бол энэ 56 гуу жалгаар бол Улаанбаатар хотыг сөнөөхөд бэлэн байгаа.  1981 оны 8 сарын 3-нд бол бид бараг л эрчим хүчгүй болох шахсан шүү дээ. Одоо Мах комбинат бол бүхэлдээ усанд автсан, гурилын үйлдвэрүүд, одоо баруун үйлдвэрийн районы манай одоо стратегийн хамгийн чухал одоо нөгөө станцууд байж байгаа, нефть баазууд байж байгаа. Яг тэрний дээрээс ингээд харахад бол маш том том гуу жалгууд байдаг юм. Бага наран, Их наран, Дунд наран гээд гэх мэтээр. Нийтдээ одоо дундаж усны зарцуулга бол секундэд 120-141 м.куб.секунд. Секундэд тэгж орж ирж байгаа энэ уулын ус. 

Тэгэхээр энэ хэсэг бол өнөөдөр маш аюултай хэсэгт тооцож байгаа. Баянзүрх дүүрэг бол 13, 14, 15, 16 дугаар хороолол бол бүхэлдээ энэ уулын уснаас хамгаалсан ямар нэгэн суваг байхгүй ээ. Алтан-Өлгийн амнаас бол энэ сая 2009 оны 7 сарын 17, 21-ний өдрүүдэд бас нэлээн харсан байх. Ер нь байгаа байдалдаа, одоо Улаанбаатар хотын тэр ус зайлуулах ямар ч уулын уснаас хамгаалах барилга байгууламж байхгүй, замын ус зайлуулах шугамууд бол мөн адилхан, өнөөдөр замын эвдрэл одоо 430 км замын эвдрэл яагаад өнөөдөр болоод байна вэ гэдэг бол энэ зам чинь өөрөө ерөөсөө ус зайлуулах шугам байхгүй учраас энэ гадаргуун дээр нь буусан энэ ус нь бол урсаж явж энэ манай замыг эвдэж байгаа юм. Одоо энэ манай хотын удирдлагуудад олон удаа ярьж байгаа зүйл, сүүлийн үед бол энэ шугамын мэр сэр замын шугамын ажил бол манай хяналтын байгууллагаас ингэж тавьдаг юм. Сүүлийн үед л хийж байгаа юм. 

Тэгэхээр бид нарын гол эвдрэл бол ерөөсөө энэ ус юмаа энэ замын эвдрэлийн. Тэгэхээр энэ дээр бол техникийн төсөл энэ борооны ус зайлуулах энэ далд шугамын техникийн төсөл байх ёстой юм. Өөрөөр хэлбэл бид нар нөгөө жишээлбэл, ус сувгийн жишээлбэл цэвэр, бохир ус ингээд шугаманд холбоно шүү дээ. Тэгээд техникийн нөхцөл өгдөг шүү дээ. Яг тиймэрхүү маягаар энэ техникийн төслийг нь хийгээд л, техникийн нөхцөл ингэж олгож, ингэж хийгдэж байх ёстой. Харамсалтай нь энэ зүйл бол ерөөсөө байхгүй. Ердөө одоо баригдсан байгаа 38-хан км, өнөөдөр мөн адилхан ашиглалтын шаардлага хангахгүй байна.

Хөрсний усны хувьд бол зөвхөн 1 дүгээр хорооллын, өөрөөр хэлбэл ТБДАндуудаас 1 дүгээр хорооллын 32 дугаар байрыг хүртэл тэр хэсэг бол хөрсний усны өөрөөр хэлбэл барилгын зоориуд бол зоорийн давхар бол 3.4 м-ийн гүнд байдаг юм. Энэ шугамыг бол 5 м-ийн гүнд байрлуулсны ачаар энэ зоорийн давхрууд усанд автагддаггүй юм. Хотын төвд бол энэ шугам хийгдээгүй учраас өнөөдөр манай Засгийн газрын ордны энэ 3 хэсэг газарт нэлээн том хагарал байгаа шүү дээ, одоо та нарын энэ сууж байгаад. Улаанбаатар хотын хэмжээнд хотын төвд бол нийтдээ 70 гаруй барилга байгууламжийн хагаралтай, манай хяналтын байгууллагад ийм мэдээ байгаа. 78 барилга байгууламж бол өнөөдөр хагаралтай байгаа. Өөрөөр хэлбэл энэ гадаргууны усыг зайлуулдаггүй, зам тавихдаа бол энэ барилгачин талбайгаас өндөр тавьдаг, замын ус бол энэ хороолол руу бол орж ирдэг, ялангуяа энэ 6 дугаар хорооллыг та нар үзээрэй. Бүх энэ зоорийн давхрууд бол бүгд усанд автагддаг юм. 

Дээрээс нь бол хөрсний усны нөлөөллөөс болоод тодорхой хэмжээний хэв гажилт бол маш олон барилгуудад байж байгаа юм. Гэх мэтээр одоо 21 дүгээр хороолол ч гэсэн мөн адилхан. 21 дүгээр хорооллын хувьд бол. Тэгэхээр эхний ээлжинд манай хяналтын байгууллагаас бол энэ схемийг боловсруулсан байж байгаа. Уулын уснаас нь бид нар энэ уулын ус зайлуулах ийм сувгууд бол хийе гэж. Зүүн уулын суваг 13 км гэх мэтээр Хамбын овоо, ингээд бага наран, их нарангийн энэ замууд, менежментийн юм ерөөсөө энэ ус зайлуулах менежмент хотод байхгүй учраас ийм маягаар хийе гээд. Замын барилга байгууламжууд ч гэсэн мөн энэ гүүр энэ хоолойн барилга байгууламжийг энэ ус өнгөрүүлэх энэ үерийн усны зарцуулгыг ерөөсөө тооцохгүйгээр ингээд ямар ч тооцоо байхгүй хийснээс энэ зам дээрээ бол энэ ус хальж гарах, хорооллын барилга байгууламжууд усанд автахад ийм зүйл маш их байгаа нийтдээ. 

Ер нь ихэнх одоо Улаанбаатар хотод амьдарна гэхэд маш их хэцүү байгаа үнэхээрийн. Тэгээд яахав дээ цааш нь ингээд яриад байх юм бол их л дээ. Тэгэхдээ одоо яахав хөрсний устай би холбоотой юм ярьчихъя л даа. Толгойт, Туул гол, Улиастай, Сэлбэ, Баянголын ам гээд энэ бүгдээрээ хөрсний устай газраа. Энэ бол манай Оргил хотхонд бас зарим нь мэдэж байгаа байх. Амьдарч байгаа улсууд бол энэ Туул голын усны түвшин дээшлэнгүүт л энэ шууд барилгын суурь руу барилгын хонгил руу бол усанд автагдана. Яагаад гэхээр энэ хөрсний ус татан зайлуулах насос тавихгүй, шугам байхгүй ийм байгаа. Гэх мэтээр одоо 1 дүгээр хорооллоос бусад районуудад бол бүгдээрээ ийм байдалд хүрнэ. Ерөнхийдөө бол нэгдсэн ийм схем хийж ингэж л одоо Улаанбаатар хотыг үер уснаас хамгаалахгүй бол болохгүй.

Би зүгээр тэр Нийслэлийн захирагчийн ажлын албаны энэ захиалгаар энэ боловсруулсан схем үзсэн л дээ. Одоо нам газраас жишээлбэл өндөр газар руу жишээлбэл суваг татчихсан ч юм уу, одоо ус хангамжийн одоо эх үүсвэр рүү одоо дундуур нь барилга байгууламж явуулчихсан ч байх шиг. Их сонин сонин юм, бас мэргэжлийн бус юм байна. Ер нь Улаанбаатар хотод бол энэ барилга байгууламжийг барьж байгаа улсууд дандаа зургийн алдаатай, тендерт шалгаруулж байгаа байгууллагууд нь юм хийж чаддаггүй юм байна лээ. Ер нь бид нар аюултай хотод л байж байгаа.

З.Энхболд: -Болохгүй байгааг бид нар бүгдээрээ мэдэж байгаа. Одоо ямар дараагийн ямар арга хэмжээ авах вэ, дараагийн үер болоход өнгөрсөн зуных шиг юм болохгүй байхын төлөө л энэ ажлын хэсгийг томилж, дүнгий нь сонсож байгаа шүү дээ. Тэгээд саяын ярьсан ажлын хэсэг, хөндлөнгийн экспертүүд, нийслэлийн захирагчийн ажлын алба, Мэргэжлийн хяналтын ерөнхий газрын хүмүүсээс асуулттай гишүүд байна уу? Батсуурь, Наранхүү, Шинэбаяр.

Я.Батсуурь: -Тэр үерийн ус аман дээр буусан айл гэр, өрхүүдийг гэрт амьдардаг улсуудыг бол яахав ингээд нүүлгээд шилжүүлээд, албадаад ингээд өөр газар авчираад суурьшуулж болж байна. Ийм ажлыг хийгдэж байгаа. Гэтэл үерийн ус аман дээр орон сууцны тансаг хороолол Зайсанд бариад оршин суучихсан байгаа. Тэр нь ноднингийн бас борооны үеэр бас тодорхой хэмжээгээр аюул осолд аваарьт бас орцгоосон. Подваль, байшингууд нь усаар дүүрсэн гэсэн. Тэр тохиолдолд, тэр одоо хоёр дахь тохиолдлыг яаж шийдвэрлэх вэ. Тэр одоо орон сууцыг хамгаалах үүднээс улсын төсвөөр асар их хэмжээний үерийн хамгаалалтын далан барих ёстой юм уу, эсвэл одоо буруу газар буусан тэр улсуудын байшингий нь буулгах, нүүлгэх асуудал авах ёстой юмуу, энэ талаар ямар арга хэмжээ авах бодолтой байх юм, ямар арга хэмжээ авах ёстой вэ гэдгийг тодруулмаар байна?

З.Энхболд: -Ажлын хэсэг Мөнх-Очир гишүүн хүмүүстээ асуултаа хуваарилж өгөөд өөрөө хариулъя.

Э.Мөнх-Очир: -Тэгье, би эхлээд, Мөнхжаргал дарга үргэлжлүүлчихнэ биз. Ер нь бол миний хувьд манай ажлын хэсгийнхэн бид нар энэ үерийн дараа яваад үзэхэд бол уг нь тэр Зайсангийн зургийг, саяныхаа зургийг л дарааллаар нь явуулчих. Тэр чинь бүр дарааллаараа байгаа. Гараад ирэх байх, би ярьж байя. 

Ер нь бол энэ зөвхөн Зайсан хороолол дээр ч ярих юм биш, энэ бол сүүлийн үеийн Улаанбаатар хотод баригдсан хэсэгчилсэн ерөнхий төлөвлөгөө дутмаг одоо юу гэдэг юм мэргэжлийн талаас ч гэх юм уу дутмаг бүх талын инженерийн шийдэлгүйгээр баригдсан зураг хийгдэж, тэр нь барилгажсанаас болоод энэ өндөржилтийн алдаа гарч, энэ усны түрүүний Мөнхжаргал даргын яриад байгаагаар ус зайлуулах энэ шугам сүлжээгүй баригдсан бүх энэ юм л бүгдээрээ нийлж байж л энэ үерийн усны энэ аюулд хүргээд байгаа юм. Тийм болохоор би бол хувьдаа бодохдоо за яахав гэр хорооллыг мэдээжийн хэрэг таны хэлдэгээр нэг тийшээ суурьшин байршуулаад, зөөвөрлөчих байх. Энэ мэтчилэн ингээд барьчихсан орон сууцуудыг бол бид нар  Зайсангийн одоо би бол ойлгохдоо Зайсанг ярьсан байх, тансаг гэж яриад байгаа болохоор. 

Тэгэхээр миний хувьд бол энэ Зайсанд баригдаж байгаа одоо энэ баригдаж дуусаагүй байгаа, Зайсан толгой бол өөрөө 2 сувгаар усаа зайлуулдаг байсан юутай л даа, хуучин гольдрил нь бол. Уулынхаа усыг 2 жалгаар урсгадаг байсан. Нэг жалга нь бол одоо нээлттэй байгаа. Тэр нь бол зүүн талын жалга нь нээлттэй байгаа. Баруун талын жалга дээр нь болохоор ингээд суурьшаад орон сууц бариад байгаа. Энэ орон сууцуудыг бол буулгах шаардлагатай. Яагаад буулгах шаардлагатай вэ гэхээр энэ орон сууцуудын хажуугаар баригдсан доогуур нь баригдсан энэ ус зайлуулах хоолойнууд бол энэ 2 уулын энгэрээс бууж байгаа хур тунадасыг өнгөрөөх чадвар байхгүй, нэвтрүүлэх чадваргүй ийм байгууламжуудтай баригдсан байгаа. Тийм болохоор энэ бол яалт ч үгүй буулгах шаардлагатай гэж би хувьдаа үздэг. Мэдээжийн хэрэг бол одоо тэр хөрөнгийн асуудал энэ тэр гээд хуулийнх нь талаар юм ярих байх л даа. 

Гэхдээ миний мэдэж байгаагаар бол тэр орон сууцны зориулалтаар ганц ч барилга өгөгдөөгүй гэж Гансүх сайд бол бид  нарт чуулган дээр мэдээлж байсан. Тэгэхээр энэ бол уул нь зөвшөөрөлгүй, хууль бусаар баригдсан ийм барилгууд. Энэ барилгынхаа үүднээс болоод хүний амь эрсдэх, цаашдаа энэ ондоо улсын, ондоо иргэдийн, байгууллагын өмчид заналхийлсэн ийм байдал гардаг. Тийм болохоор одоо энэ яг харагдаж байгаа энэ хашааны цаад барилгаар би, энэний дээд талын нэг хоёр гурван барилга, энэ доод талын барилга энэ тэр гээд энэ барилгуудыг буулгах шаардлагатай гэж би хувьдаа үздэг. Энийг бол Байнгын хорооны гишүүд маань өөрсдөө ярилцаад, ойлгоно биз. Энэ бол яг тэр баруун талын жалгыг хааж тагласан, үүдсэн байдал нь энэ байна.

Г.Нансалмаа: -Тэр Зайсангийн үерийн дараа очоод үзэхэд зураг нь байна уу гэхээр зураггүй, ерөөсөө зураг байхгүй байгаа үерийн хамгаалалтын. Зүгээр л тэгээд байшингуудаа барьчихсан. Тэгээд зураггүй байна гэдэг чинь, зураг байсан бол тэр чинь үер болоход 100 жилд тохиох үерийн хэмжээ төд байна, ус нь төчнөөн м.куб.сек ирэх нь ээ гээд.

Э.Мөнх-Очир: -Эхлээд мэргэжлийн хяналтаас сонсчихъё. 

Ч.Мөнхжаргал: -Тэгэхээр энэ 2009 оны 7 сарын 17, 21-ний өдрүүдэд Зайсангийн аманд 55 мл хур тунадас унасан шиг санаж байна. Тэгэхдээ бол энэ ус зүйн тооцоогоор бол ерөнхийдөө яг энэ одоо энэ ярьж байна л даа. Сарнайх, Анома, Жигүүр грандын барьсан баруун талынх нь жалгаар бол 33 м.куб.секундын үерийн ус өнгөрөх ёстой юм. Ингэж тооцоо гарсан юм. Гэтэл 7 сарын 17, 21-ний үеэр бол бид нар нэг ойролцоогоор тооцоход бол 17, 18 м.куб.секундын ийм үерийн ус өнгөрсөн байгаа юм. Тэгэхээр энэ яагаад ингээд ерөнхийдөө энэ олон барилга байгууламж байгаа юм. Нэгд бол Жигүүр грандын 10 дугаар байшин гээд хамгийн баруун хойд талын байшин бол гуу жалга руугаа нэлээн дөхүүлж барилга барьсан байсан. Анома гээд компани мөн адилхан 2 орон сууцыг жалганы баруун талд байрлуулж нэлээн ойрхон барьсан байсан.

Дээр нь энэ Анома гэдэг компани бол энэ жалганы баруун талд зөвшөөрөлгүй одоо 2 орон сууцны барилга барихдаа тэрийг бол тэр жалгыг бол жалга дээр зам тавьсан байсан хааж зам тавьсан байсан. Дараа нь энэ үерийн юугаар бол мэдээжийн хэрэг зам бол сэтэрсэн. Дараа нь бол энэ Сарнайх 1, 2 гээд цогцолбор барилгууд бол баригдсан байсан. Энэ Сарнайх гэж компани бол 33 м.кубын секундын үерийн зарцуулахыг 1.5 метрийн голчтой 2 хоолойг байрлуулаад дээр нь тохижилтын ажил хийсэн байсан. Үүнээс болоод 2 хоолойгоор бол үерийн ус өнгөрч чадахгүй шүү дээ, өнгөрч чадаагүй. Байгаль орчны газраас энд бол аялал жуулчлалын зориулалттай 58 аж ахуйн нэгжид газар олгосон байдаг юм. Ямар ч ерөнхий төлөвлөгөө байхгүй, бүгд аялал жуулчлалын зориулалттай. Ганц Зайсангийн аманд 56 аж ахуйн нэгж бүгдээрээ аялал жуулчлалын зориулалттай өгөх юм байна л даа.

Тэгээд дээр нь бол энэ үерийн ус бол энэ 2 хоолойгоор багтахгүй, дээр нь Аномагийн барьсан энэ замаас болоод жалгаасаа бол үерийн ус хальсан. Жалгаасаа үерийн ус халиад Мантууш гээд компаний 5 барилгын зоорийн давхрыг тэр аяар нь, дээр нь одоо барьсан зам нь бүгд эвдэрсэн, ихэнх нь бол хөндийрсөн. Одоо яг энэ Сарнайх энэ 2 давхар энэ, Сарнайх 1 гэсэн цогцолбор юм байна л даа. Одоо ерөөсөө энэ зурган дээр бол тэр 2 хоолой бүр ингээд дарагдчихсан. Энэ үер бол замдаа маш их лаг шавар, чулууг тээвэрлэсэн байсан. Яагаад гэвэл налуу ихтэй ийм газар. Тэгээд энэ шугам хоолойг бол бөглөөд, хальж гарсан. Сарнайх өөрснөө ч гэсэн яасан, Мантууш ч гэсэн өөрснөө нэлээн их хохирол учирсан ийм юм болсон юм. Зөвшөөрөл байхгүйгээр энэ 33 гэж мэдэхгүй би одоо секундыг өнгөрүүлэх энэ гуу жалга дээр 2 хоолой тавьсан. Дээр нь Анома бол зөвшөөрөлгүй барилгын ажил хийхдээ түр зам барьж, энэ жалгыг дарсан байсан. Ийм нөхцөлтэй.

Тэгээд ерөнхийдөө яахав нэлээн олон энэ барилга барьж байгаа энэ улсуудын зарим нь бол, зарим ажлын зураг нь бол улсын экспертизийн албаар баталгаажчихсан байдаг юм билээ. Бүр өөрөөр хэлбэл ерөнхий төлөвлөгөө бол батлагдчихсан, дээр нь одоо энэ зураг хянадаг экспертизийн албаар нь бол зураг нь бол зөвшөөрчихсөн, мөн одоо Барилга хот байгуулалтын яамнаас бол энэ Сарнайх 2 дугаар цогцолборын барилгыг ашиглалтад оруулах комиссыг ажиллуулчихсан байдаг юм. Ийм л юм. 

Зөвшөөрөлгүй барьж байгаа юм бол бий бий. Яг үнэн бодит дээр бол хяналтаар бол ийм л юм гарч ирсэн. Яг ямар барилга буулгах вэ гэвэл 33 м.кубын секундын үерийн усыг өнгөрүүлэхийн тулд 2 метр гүнтэй, 7 метр өргөнтэй ийм ус өнгөрүүлэх ийм суваг байхад болно л доо техникийн хувьд бол. Түүнээс одоо бүх барилга байгууламжийг буулгана гэж бас хэцүү л байх. Тэгэхдээ зөвшөөрөлгүй барьж байгаагий нь буулгах нь зүйтэй л байх.

З.Энхболд: -Зайсан дүүрсэн, одоо Нүхт дүүрэх гэж байна лээ шүү дээ. Би түрүүн чуулган дээр Байгаль орчны сайдын юунд хэлсэн. Нүхтэд ерөөсөө газар өгдөггүй байж байгаад одоо бүр битүү барилга болох шинжтэй юм байна лээ. Тэгээд албан ёсоор Нүхтэд газар өгөхгүй байх ёстой. Тэгсэн мөртлөө өгөөд л хүмүүс байшин бариад л байгаа юм. Би нөгөө хувьчлалыг нь санаж байна л даа. Ердөө нэг зуслангийн хэдэн алаг цоог л байшин дээр үеийн нөгөө модон байшингуудыг эзэмшсэнийг хувьчиллаа шүү дээ. Тэгээд тэрнээс хойш газар өгөхгүй гэж тохирсон юм. Аль 98, 99 онд. Одоо хот болох нээ тэр. Сая би нэг ноолуурын семинарт очих гэж замдаа харсан чинь ерөөсөө 2 талаар нь ингээд битүү байшин, хороолол шиг. Тэгээд барьчихсан байшингаа буулгахаасаа илүү барих гэж байгаагий нь зогсоомоор байгаа юм даа. Энд ирээд их гоё юм яриад байх биш, барьж эхлүүлэхгүй байх үүрэг нь мэргэжлийн хяналтад байгаа шүү дээ эрх өгөхгүй байх нь. Наранхүү гишүүн асууя.

Х.Наранхүү: -Тэгэхээр зүгээр нэлээн Аюулгүй байдлын байнгын хороон дээр ярьж байгаа учраас асуудлыг бүхэлд нь нэлээн зарчмын талаас нь ойлгох л гэж оролдож байна л даа. Тэгэхээр хотын хүн ам угаасаа 90 оноос хойш шинэ тогтолцоонд шилжсэнээс хойш ерөөсөө ямар ч тийм хязгаарлалтгүйгээр өсч байгаа юм. Ялангуяа механик өсөлт бол хөдөөгөөс хот руу чиглэсэн. Тэгэхээр хотын захиргаанд ийм тооцоо байна уу, үгүй юу. Холбогдох мэргэжлийн байгууллагуудад. Хүн амын өсөлт одоо жил жилээр яаж өсөж ирсэн юм. Улаанбаатарын энэ дэд бүтэц, энэ үерийн хамгаалалтууд ямар одоо хэдэн хүнд, ямар талбайд байхаар угаасаа төлөвлөгдөөд, тэгээд фактический одоо яг бодит байдалд хэдэн хүнийг хангах хэмжээнд өнөөдөр байгаа юм. Тэгээд хот энэ асуудалдаа ямар хэмжээний хөрөнгө зарцуулдаг юм? Ер нь ямар хэмжээний хөрөнгө авах ёстой гэж үздэг юм? Энийгээ хаана, хэзээ тавьж байсан юм, Их Хуралд тавьж байсан юм уу? Засгийн газарт тавьж байсан юм уу? 

Тэгээд одоо тэр чинь зөрүү гарна шүү дээ ухаандаа хотын өсөлтийн хүн амын байдлыг харахад бол нэг тоо гарна, шаардлага, хэрэгцээ талаас. Өнөөдөр бодитойгоор хотын өөрийнх нь хөрөнгө мөнгөний боломж нэг гарна. Тэгээд ямар хэмжээний зөрүү гарах юм, хэн зөрүүг тэгээд цаашдаа яах юм?  Ер нь гаргаж байгаа мөнгө, зарцуулж байгаа, зориулалттай зарцуулж байгаа хөрөнгө, мөнгө байгаа бол энэн дээр хэрэгцээ шаардлагаасаа хэдэн хувьд нь байгаа юм, 10 хувьд нь байгаа юм уу? 90 хувьд нь байгаа юм уу? Тэр мөнгө чинь одоо тэгээд энэ айлууд, тэгээд тэр шинээр орж ирж байгаа хүн ам, гэр хороолол, бусад одоо тэр чинь шинэ улсууд чинь хаана нэгэн газар амьдрах шаардлагатай шүү дээ. Тэгэхээр тэр зааж өгч байгаа газар юм хумных нь тэр дэд бүтцийг нь тэгээд барьж өгөхгүйгээр заана гэдэг бол угаасаа урьдчилаад тэр хүмүүсийг үер бүх юманд нь бүх нөхцөлийг нь бүрдүүлж байна гэсэн үг шүү дээ. 

Тийм учраас тэр зааж өгч байгаа газар дээрээ эхэлж одоо тэр саяны энэ мэргэжлийн улсуудын ярьсан тэр арга хэмжээг ямар хувьд нь, ямар хэмжээнд авч чадаж байгаа юм. Одоо жишээлбэл тэр шинэ барилга байгууламж, гэр хороолол барьж болно гээд заагаад өгч байгаа газар дээр нь нийт хийх ёстой тэр үерийн хамгаалалтын хөрөнгө оруулалтын 10 хувийг нь өнөөдөр хийгээд байгаа юм уу, эсвэл 90 хувийг нь хийгээд байгаа юм уу? 

Асуудлыг ингэж ерөнхий байдлаар нь зөв зураглалыг нь гаргахгүй бол бид нар одоо зүгээр дотор нь ингээд хутгалдаад яриад байх юм бол энэ бол үнэн хэрэг дээрээ Хотын л захиргааны ажил л даа. Тийм учраас энэ ажил нь болохгүй байгаа, сайн муу хийгдэж байгаа учраас бид нар энэ дээр авч хэлэлцэж байгаа гэж ойлгож байна. Энэ талын мэдээ материал байвал ганц нэг тоо сонсмоор байна? Байхгүй бол хэзээ ийм материал, хаанаас яаж авч болох вэ гэдгийг мэдмээр байна?

Э.Мөнх-Очир: -Би эхлээд тэгээд Ганхүү дарга дуусгачих байх. Бид нар ажлын хэсгийн хувьд ерөнхийдөө Улаанбаатар хотын энэ ажлыг хийж, тэр дотор нь орж юу гэдэг юм, болох болохгүй юмыг нь гаргаж ирье, аливаа нэг байгууллагатай юм уу, хүнтэй юм уу тооцоо бодъё гэсэн ийм юм бол уул нь агуулагдаагүй. Бидний хувьд бол гаргасан шууд удирдамжийн дагуу иргэдийн аюулгүй байдлыг хангаж чадаж байна уу гэдэг асуултанд хариу өгөх байсан. Ингээд бид нар үнэхээр иргэдийн аюулгүй байдлыг хангаж чадахгүй байна гэдэг юмыг бол шинжээчдийн энэ дүгнэлтээр гаргасан. Тийм болохоор гишүүд маань бас тэр талаас нь хандана уу гэж хүсмээр байна.

Бидний хувьд бол дэс дараатай ийм арга хэмжээнүүд авъя гээд дүгнэлтэн дээрээ гаргасан байгаа. Энд нь юу байгаа вэ гэхээр та бүгд маань шууд харахад ойлгомжтой, мэдээжийн хэрэг бол өсөлт байгаа, хот маань тэлж байгаатай холбогдуулан цаашдын энэ шинжээчдийн маань хийсэн үгэнд ч байсан, тэлэлт явагдаад, энэ барилга байгууламжийг энэ аюулгүй байдлыг хангах барилга байгууламжуудыг барих нөхцөл маань бүр хүндэрч байна, тийм болохоор нэн даруй яаралтай бид нар энэ төлөлтийн асуудлыг хурдан шийдвэрлэж, мөнгө хөрөнгийн асуудлыг нь шийдвэрлэж гаргаж ирээд, зураг төсөл юмыг нь, тооцоо юмыг нь, таны хэлж байгаа тэр нарийвчилсан тооцоонууд бүгд гарах байх. Тэрэн дээр еще зөндөө нарийн юмнууд гарах ёстой. Тэр бүгдийг гаргасны үндсэн дээр одоо ингээд бид нар цаашид энэ чиглэлийг нь нэг гаргаж өгөөд, энэ ажлыг нь эхлүүлье л гэсэн ийм л дүгнэлт орж ирж байгаа юм л даа. Ганхүү дарга тэр тооцоо юмнуудыг нь.

Ц.Ганхүү: -Наранхүү гишүүний асуултанд хариулъя. Нэгдүгээрт Улаанбаатар хотын механик өсөлт бол ерөөсөө жил ирэх тусам маш эрчтэй, хурдацтай өсч байгаа. 1997 онд 60 мянга орчим өрх гэр хороололд өрх байсан. Өнөөдөр 140 орчим мянга гаруй болчихсон байгаа. Жилдээ бол 10 мянгаас 12 мянга 500 орчим өрх айл шинээр Улаанбаатар хотод нэмж суурьшиж байгаа. Энд Улаанбаатар хотоос шинээр суурьшиж, хөдөөнөөс нүүдэллэж ирж байгаа улсуудад зориулж газрыг инженерийн бэлтгэл арга хэмжээгий нь өөрийг нь шийдсэн, аюулгүй орчныг нь бүрдүүлсэн ийм инженерийн бэлтгэл арга хэмжээтэй газарт хуваарилж өгч одоо буулгаж чадахгүй байгаа. Яагаад гэвэл өнөөдрийн энэ нүүдэллэж ирж байгаа бүх процесс бол өөрсдийнхөө танил тал юм уу, ах дүү нарынхаа хашаанд эхэлж буугаад, дараа нь нэг онгорхой цоорхой газар олж жижигхан хашаа татаад ч гэх юм уу ийм байдалтай явж байгаа.

Хоёрдугаарт, Улаанбаатар хотын өнөөдрийн байдлаар яг үерийн далан суваг ийм аюултай бүсэд сууж байгаа 2400 гаруй айл өрх байгаа. Улаанбаатар хотод энэ 2006 онд ингээд үерийн хамгаалалтын ерөнхий схем гээд энэ 70 сувийг цаашдаа яаж хэрэгжүүлэх ёстой юм бэ гэсэн энийг Монхидро констракшн гэсэн энэ Батдорж гэсэн мөн ялгаа байхгүй Монгол Улсын зөвлөх инженер, усны барилга байгууламжийн чиглэлээр бас энэ 2 хүн шиг ажиллаж байгаа. Жамбалдорж, Дагвадорж гуай, Нансалмаа багш гээд ингээд хэдхэн тооны хүн байдаг юм. Тэр улсууд дунд нь тендер зарлаад л бодвол шалгаруулсан байх. Би тэр үед нь байгаагүй. Ийм албан ёсны бичиг баримт бий болсон. Энд бол ерөөсөө ямар ямар инженерийн барилга байгууламжийг барих ёстой вэ ойрын хугацаанд гэснийг мөнгөтэй төгрөгтэй нь, хэмжээтэй нь ингээд тавиад хийсэн техникийн шийдэлтэй. 

Өөрөөр хэлбэл ерөнхий энэ арга хэмжэээний ерөнхий схемийг боловсруулсан байгаа юм. Энэ боловсруулсан схемийн дагуу хотоос Их Хуралд жил жилийн төсөв дээр одоо асуудал болгож, тавьсан асуудал бол үндсэндээ сүүлийн 2 жил энийг гарснаас хойш бол үндсэндээ байхгүй. Тэгээд үндсэндээ үер болсноор бид нар бол нэлээн цочирдож, тэгээд энэ жилээс одоо энэ зураг төслийг нь хийе гээд 475 сая төгрөг энэ жил төлөвлөөд, 11 объектын зураг төслийг одоо бид нар 6, 7 сар гэхэд бэлэн болгоно нэгдүгээрт.

Хоёрдугаарт, Улаанбаатар хотын энэ хөрс, гадаргуугийн ус болон борооны ус зайлуулах системийг хариуцсан байгууллага, аж ахуйн нэгж байхгүй байж байгаад 2002 онд бил үү, хэд билээ, чи очиж байдаг чинь. 2002 онд анх үүсгэн байгуулсан. Яагаад гэвэл энэ инженерийн байгууламж юмаа, тийм учраас энийг хариуцдаг аж ахуйн нэгжтэй байя гэсэн. Энэ маань боловсон хүчний хувьд тааруу гэж түрүүн одоо экспертизүүд дүгнэсэн. Мөн тэрнээс гадна техник, тоног төхөөрөмжийн хувьд бол маш тааруу ийм байгаа. Энийг харин бэхжүүлэх талаар хотоос зориуд арга хэмжээ авч, нийслэлийн засаг даргын 648 дугаар захирамж гэж гаргаад, одоо энэнээс хойших борооны ус зайлуулдаг далд системдээ бид техникийн нөхцөл өгдөг тийм журамд шилжиж байгаа.

 Одоо хамгийн анхных нь гэхэд МCS компаний барьж байгаа барилга борооны ус зайлуулах, энэ хөрсний ус гарч ирж байгаа усаа хаашаа зайлуулах вэ, энэний техникийн нөхцөлийг өгөөч гээд бид нар одоо тэрнийг нь Дунд гол руу ингэж 4 дүгээр коллектороор дамжуулан одоо гаргаж байгаа. Гэх жишээтэй ийм арга хэмжээнүүдийг авч эхэлж байгаа. Цаашид бол нөгөө нийслэл маань өөрөө маш бага төсөв мөнгөтэй байдаг, тэгэхдээ энд бол урсгал зардлын хэмжээнд тэд нарт тэгэхдээ жилдээ нэг энэ жил гэхэд 14 мянган м.куб лаг цэвэрлэсэн. Борооны ус зайлуулах нийт шугам сүлжээний гэхэд 3900 орчим м.куб, одоо тэр худган дотроос нь гаргаж ухаж, цэвэрлэсэн, өнгөрсөн жил бол ийм хэмжээний цэвэрлэгээний ажил хийсэн. Жилдээ бид нар 2 удаа цэвэрлэгээ хийдэг. Хаврын шар усны үер гэж нэрлэдэг, тэрнээс өмнө амжиж цэвэрлэх нэг ажлыг зохион байгуулдаг. Тэгээд намар нэг цэвэрлэдэг. Ийм 2 ажил зохион байгуулдаг. 

Одоо жишээ нь энэ жилийн хувьд бол бид одоо ингээд бүх далан сувгууддаа үзлэг хийгээд, энэ их цас буучихсан үед бол хавар болонгуут ерөөсөө шар усны үер баталгаатай болно. Энэнээс нь өмнө бид нар бас хамгаалалтынхаа арга хэмжээг авъя гээд өнөөдөр хүртэл ингээд бид нар яриад явж байгаа.  

З.Энхболд: -Болсон уу?

Х.Наранхүү: -Ганцхан юм тодруулчихъя. Тэр 400 хэдэн мянган куб.метр гээд лаг урсгал цэвэрлэгээ. 14 мянга, тэр чинь хэдэн хувь гэсэн үг вэ, нийт шаардлагатай ажлын?

Ц.Ганхүү: -Тэр бол мянганы нэгж, юу ч биш байхгүй юу. Одоо жишээ нь Сэлбэ бол 2 метр 20 орчим шахуу ийм мундаг өндөр далантай байхгүй юу. Тэрэнд нь нөгөө жил жилийнх нь шороо агшаад сугалсаар байгаад одоо Сэлбэ голын тэр далангийн хамгаалалтын өндөр чинь энэ ширээнээс намхан болчихсон байгаа. Тэгэхээр зэрэг өөрөө жил жилд хэдэн арван жилээр цугласан тийм лаг одоо ингээд яагаад, өөрөөр хэлбэл хамгаалалтынхаа үүрэг функцийг хэрэглэж чадахгүй, энэ чинь нөгөө манайд чинь өөрснөө одоо байнгын энэ төсөв мөнгө гаргаад, зардал гаргаад, хамгаалахыг нь хамгаалаад, сэргээхийг нь сэргээгээд, шинээр байгуулахыг нь байгуулаад явж байсан ийм систем байхгүй байгаа. Харин одоо энийг хэлэлцэж бий болгоё л гэсэн асуудал.

Э.Мөнх-Очир: -Би нэг юм тодруулчих уу. Одоо энэ зурган дээр байгаа энэ ягаанаар тэр дээр тавьчихсан байгаа.

З.Энхболд: -Очероороо явъя. 

Э.Мөнх-Очир: -Энд асуулт тавиад байгаа байхгүй юу.

З.Энхболд: -Яг энэ дээр үү? Тийм горим байхгүй л дээ манайд бас.

Э.Мөнх-Очир: -Байхгүй юу.

З.Энхболд: -Тийм. Дараа нь өөрийнхөө очер дээр ээлжээ аваад явчих.

Э.Мөнх-Очир: -Үгүй ээ, би тодруулж Наранхүү гишүүний асуултанд хариулж байгаа байхгүй юу. Тэгэхээр энд горим гээд юм байдаг юм уу? Би ийм юм хэлэх гээд байна л даа. Нэгд одоо таны хэлээд байгаа тэр судалгаа тооцоо гээд ярьж байна тиймээ. Та бүгд харж байгаа байх. Ажлын хэсгийн дүгнэлтийн хоёрт нь би ажлын хэсгийн манай гишүүдээс гарч ирсэн ийм санал байгаа юм. Хуучин нийслэлийн хот төлөвлөлт, эрдэм шинжилгээний, зураг төслийн хүрээлэн гэж байсан Улаанбаатар хотын дэргэд. Энэ бол та бүгд мэдэж байгаа. Зургийн институт гэж бүр хуучин улсын хэмжээний том байгууллага байж байгаад буугдсаар явсаар явсаар хот дээр нэг ийм байгууллага үлдсэн юм. 

Энэ бол улсын хэмжээний бас ийм захиалгат одоо ийм барилга байгууламж, ер нь хотын төлөвлөлт бүхий л Улаанбаатар хот гэхгүйгээр төлөвлөлтийг хийдэг ийм байгууллага байсныг өнгөрсөн жил татан буулгаад, та бидний нөгөө нэг мэдэхгүй, хотын энэ дэд бүтэц шийдэгдээд явчихсан шүү дээ, бүтцийн асуудал шийдэгдээд явсан 2 сард. Их Хурлаар орж ирээгүй, одоо хүртэл орж ирэхгүй байгаа. Энэ байгууллагыг татан буулгачихсан. Татан буулгаад энийг хот байгуулалт гэдэг хэлтсийнхээ, газрынхаа дэргэд хэлтэс болгоод оруулчихсан. Одоо энэ яриад байгаа нөгөө нэг бүх ажлыг хийх гэхлээр энийг барьж, удирдаж энэ ажлын зургууд юмнуудыг хийх байгууллага өөрөө байхгүй болчихсон байгаа гэдгийг та бүгдэд бас хэлчихмээр байна.

Түрүүний хэлдэг тэр барилга байгууламжийн муу талд энэ тунгаагуур гэж түрүүн ягаанаар гаргасан энэ том зургууд байна шүү дээ. Энэ бол уул нь тэр уул уснаас орж ирж байгаа лаг шороо чулууг тунгааж, ус нь зөвхөн урсаж гардаг, тэр нөгөө нэг барилга байгууламжаа нураадаггүй, ингэхгүйн тулд нурааж дүүргэлт хийхгүйн тулд ийм барилга байгууламж барих ёстой юм. Тэгээд бид нарын мэдэж байгаагаар телевизийн хажууд нэг байдаг тиймээ. Дараа нь тэндээсээ лагаа цэвэрлээд авдаг байхгүй юу. Телевизийн хажууд нэг байдаг, телевиз рүү өгсөөд явахад та бүгд мэдэж байгаа нэг байдаг. Өөрөөр Улаанбаатар хотод тийм том хэмжээнийх байхгүй.  6 дугаар бичил хорооллын хажууд байсныг нь бол тойруулж барилгажуулсаар байгаад нэг ийм нарийхан юм болгочихсон байна лээ. Тийм 28 дугаар сургуулийн дэргэд бас байхгүй болгож байгаа. 

Тэгэхээр энэ барилга байгууламж руу их халдаж байгаа. Өнөөдөр Улаанбаатар хотын Сэлбэ голын давхар хамгаалалт гэж байсан. Төмөр замын доторхи. Тэрнийг одоо тэр Соёолж гэдэг компаний ард талд байсныг сэтлээд, дотор нь бас юм хийгээд одоо айл буугаад ингээд юм хийгээд эхэлсэн байна лээ гэх мэтчилэн. Тийм болохоор энийг бид нар яаралтай нэг тал руу л болгох ёстой л гэж би хэлэх гэсэн юм.

З.Энхболд: -Шинэбаяр гишүүн.

Ц.Шинэбаяр: Энэ ер нь энэ үерийг бид нар ниргэсэн хойно нь хашгирав гэгчээр ингээд л араас нь дандаа хөөж явах юм даа. Энэ Зайсангийн гүүр эвдэрсэн энэ гүүрний эвдэрсэнтэй холбоотой ер нь ямар хариуцлага тооцсон юм бэ? Энэ хэдий хэмжээний хохирол гарсан юм, хэнд хариуцлага тооцсон юм, тийм юм байна уу нэгдүгээрт? Хоёрдугаарт энэ өнгөрсөн жилийн үер усны үед гарсан энэ нийт хохирлын хэмжээ хэд байгаа юм? Иргэд хоорондоо, аж ахуйн нэгж, төр засгийн зүгээс одоо энэ хоорондоо харилцан хариуцлага тооцсон, энэ хохирлыг нөхөн төлүүлсэн ийм юм байна уу? Энэ дээр ер нь цаашдаа яах гэж, ямар бодлого барьж байгаа вэ нэгдүгээрт.

Хоёрдугаарт, иргэдийн аюулгүй байдлыг хангаж чадахгүй болчихсон, энэ үерийн байгууламж, үер усны байгууламж бол чадахгүй болчихсон гэж байгаа юм. Ер нь утааны байдал ч гэсэн тийм байгаа. Тэгэхээр бид нар энэ нэгэнт манай Улаанбаатар хотын даац хэтэрчихсэн ийм байгаа бол хэзээнээс энэ даац нэгэнт хэтэрчихсэн юм чинь одоо энэ хэтэрчихсэн даацыг зарлаж, ер нь цаашдаа энэ Улаанбаатар хотын хүн амын нягтрал их боллоо, энийг одоо механик өсөлтийг зогсоох тал дээр хотын захиргаанд бодож байгаа, төлөвлөж байгаа ажил ер нь байна уу? Хотод тийм бодлого байна уу?

Дараагийнх нь, энэ манай мэргэжлийн байгууллагын нөхдүүд маань одоо ингээд мэргэжлийн биш яриад байх юм. Энхболд даргаа, мэргэжлийн байгууллагын нөхдүүд маань өөрсдөө ингэж ярихдаа хүртэл, тайлбар тавихдаа хүртэл мэргэжлийн биш яриад байх юм. Тэр одоо компаний барилга бол жалга руу жаахан дөхөж барьсан гэж. Дөхөж барина гэдгийг чинь хэдэн метрт ойртохыг дөхнө гэж үзэх юм. Жалга руу жаахан дөхөөд барьчихсан. Энэ үерийн далан, энэ ширээ шиг, ширээнээс арай намхан гээд ийм бодитой нэг тоо ярих хэрэгтэй байна шүү дээ. Үерийн далангийн одоо байх ёстой түвшин нь хэдэн метр байх ёстой юм. Тэрнээсээ хэдэн хувиар намссан байвал энэ аюулгүй байдалд орж байгаа, энийг заавал засах шаардлагатай болов уу гэж? Нөгөө л нэг дундад зууны үеийн нэг алд дэлэм, төөгөөр ярьдаг энэ нэгж энэ систем хэрэглээд, тэгээд бид нарын мэргэжлийн байгууллага, хяналтын байгууллага нь ийм байдалтай байх юм бол хэзээ бид нар одоо энэ бусад байгууллагуудыг хэвийн ажилд оруулах юм бэ.

 Та нар тэгээд бас энэ одоо ярьж байгаа, та нарын хийж байгаа юм чинь бол зохих шаардлагандаа бол мэргэжлийн байгууллага, энэ ажил хийж байгаа байгууллагуудыг хянах түвшинд биш ингэж яриад байх юм бол та нарын шаардлагыг биелүүлэхгүй шүү дээ. Тийм учраас энэ одоо цааш цаашдаа энэ стандартаа барьж, хэзээ ажилладаг болох юм бэ гэсэн ийм гурав дахь асуулт байна. 

Э.Мөнх-Очир: -Ер нь бол үнэ дүнтэй холбоотой Ганхүү дарга ярих уу? Тэгээд дараа нь Мөнхжаргал дарга хариулах уу.

Ц.Ганхүү: -Зайсангийн гүүрний эвдрэл бол цаад талд нь залгаа хэсгийн том хавтангийн доогуур нь угаагдаж гарсан үндсэн шалтгаан нь бол тэр МСS компаний барьсан барилга өөрийнхөө барилгын хашаа, хамгаалалтыг хийхдээ доор нь байгаа дулааны шугам энэ тэрийг хамгаалахдаа тэндээс нь гарах үерийн зарцуулгын усны урсацыг тооцолгүйгээр аваачиж битүү шугам аваачиж хийж, битүү хана барьснаас болоод тэнд бүх юунууд нь ингэж цуглараад, тэгээд доогуур нь орж угаагдаад, тэрнээс болж доошоо цөмөрч орсон. Энийг бид нар 3 хоногийн дотор богино хугацаанд засч сайжруулсан. Энд бол үндсэндээ хуучин хөрсийг нь солиод, эргүүлж тавиад, дам нуруу палкийг нь хуучин хэвэнд нь оруулж, залгаас хавтангий нь тавиад, тэгээд дээгүүр нь шинэ хучилт тавьсан. Энд бол 10 гаруй сая төгрөг гарсан.

Энэнтэй хариуцлага тооцсон тухай бол би сайн мэдэхгүй байна. Тэгэхдээ түрүүн бас гишүүдийн асууж байсан юугаар бол ерөөсөө барилгыг барьж байгаа тэр компаниуд нь өөрөө инженерийн бэлтгэл арга хэмжээгий нь хамт төлөвлөж барьдаг ийм юм байхгүйгээр зөвхөн байшингий нь квадратаар зараад л, бусад хэсэг нь хамаагүй гэдгээр одоо ашиглалтанд авч өгөлцдөг, газрыг энэ хууль бусаар ингэж олгож энд хотжих процесс, Улаанбаатар хотоос бол Зайсангийн аманд нэг ч газар олгоогүй, зөвшөөрөл олгогдоогүй байхад бол энд бүхэл бүтэн хот байгуулагдаад, одоо болтол энийг хүлээн зөвлшөөрөхгүй хэвээрээ байгаа хотын хувьд бол. 

Механик өсөлтийг хуучин бол 52 мянган төгрөгийг 1998 он хүртэл авч байсан. Энэ бол Монгол Улсын иргэний эрхэд халдсан ийм заалт байна гэж хэлээд Их Хурлаас шаардлага тавьсны дагуу энэ одоо төлбөр авч, энэ хөдөлгөөнийг хязгаарладаг байсан юуг бол больсон. Одоо энэ талаар тодорхой бас үнэхээрийн механик өсөлт бол маш их байгаа боловч тодорхой одоо эдийн засгийн аргаар тэгж ажиллах боломжгүй байгаа. Тэгэхдээ одоо агаарын бохирдлын чиглэлээр Байгаль орчны сайдын ахалсан ажлын хэсэг Их Хуралд цогц ийм бодлогын бичиг баримт боловсруулж оруулах гэж байгаа. Энд оруулах гэж байгаа бичиг баримтан дээр хөдөөнөөс нүүдэллэн ирсэн айл өрхийн суурьшлын бүс байгуулаад, тэрний дэд бүтэц, автобус, унаа, дэлгүүр хоршоо, сургууль, цэцэрлэгийн асуудлыг нь цогцоор нь шийдсэн тийм төлөвлөлтийн схем одоо орж ирнэ. Тэрэн дээр яригдах байх аа гэж бодож байна.

З.Энхболд: -Сүүлчийн асуултанд нь хэн хариулах вэ? Хариултаа авчихаад тэгээд тодруулъя. Хамгийн сүүлчийн асуулт байна шүү дээ. Зөвхөн гуу жалга биш, стандартаа мөрддөггүй, тийм хэзээ мөрддөг болох юм. 

Ч.Мөнхжаргал: -Тэгэхээр энэ үерийн хамгаалалтын барилга байгууламжийн хамгаалалтын зурвас өнөөдөр байхгүй байгаа. Яг энэ дээр мөрддөг зүгээр барилгын норм дүрмэн дээр бол байдаг юм. Энэ гуу жалга далан сувгийн дагуу 2 талаар нь зам байх ёстой. Энэ хамгаалалтын сувгаас бол 15 метрийн зайнд байшин барилга барьж болохгүй ээ гээд. Анома гээд тэр юу бол одоо байгаа жалганаасаа 8 метрт байгаа 2 барилга.

З.Энхболд: -Шинэбаяр гишүүний асуулт дууссан уу?

Ц.Шинэбаяр: -Энэ нийт хохирол гэж асуусан шүү дээ.

Э.Мөнх-Очир: -Би тухайн үедээ 7 сард яг энэ ажлын хэсгийг ахалснаасаа хойш бол ер нь Онцгой байдлын хуралд 2 удаа суусан л даа. Тэгээд тэр үед бол онцгой байдлаас гаргаж өгч байсан тоогоор бол би танд одоо өгчихье. 7 дугаар сарын 17, 21-ний өдрүүдэд болсон үерийн хохирлыг яаралтай арилгахад ямар зардал гарав аа гэсэн байгаа. Зайсангийн гүүр дээр 180 сая төгрөг гарсан байгаа, гүйцэтгэсэн компанид Хотын зам ХХК. Үгүй ээ, 10 чинь бол зүгээр л танай өөрийн инженерийн байгууламжийн гаргасан л юм байх. Түүнээс бол Зайсангийн гүүр дээр бол 180, зайсангийн уулзвараас Их тэнгэр хүртэлх авто зам нь, доогуур нь явж байгаа замын сэтэрсэн байдлыг засахад төгс зам 40 саяд авсан байгаа. Яармагийн. Тэгээд ингэсэн байгаа юм. Эндээс еще үерийн улмаас эвдэрсэн тэр дээшээ элэгний сувилал руу явдаг зам бий шүү дээ, одоо түрүүний яг ус урсаж байсан зам байсан. Энэ замд бол 110 сая гарсан байгаа, 1.5 км. Онцгой байдлаас өгсөн тоо. Зөвхөн Зайсангийн тэр нэг энэ хаалга шиг л ийм хана барьснаас л болж байгаа шүү дээ. Уг нь энэ байгаагүй бол сэтрээд нэлээн урсчихад бололцоотой байсан. Тэгээд урсах бололцоогүй.

З.Энхболд: -Гүүрийг хохирол хүргэсэн хүн чинь МСS болоод байна л даа. Тэгэхээр тэр 180 МСS-ээс гарах ёсгүй юу? Нөхөж авах ёсгүй юу? Хотын байгууламжинд учруулсан хохирлыг цагаа бодоод хот өөрийнхөө мөнгөөр засчихжээ. Дараа нь хохирол учруулсан компаниас нөхөж авах талаар хот ажиллаагүй юу тиймээ. Онцгой байдал ч юм уу?

Э.Мөнх-Очир: -Онцгой байдлаас тэрнийг тодруулаагүй ээ.

З.Энхболд: -Тодорхой асуултууд тавигдаж байна. Ажлын хэсэг хариулах бололцоогүй бол дараа бичгээр жич хариу ирүүлээрэй. Нямаагийн Энхболд гишүүн асуултаа асууя.

Н.Энхболд: -Би ганцхан асуулт асууя. Одоо энэ үерийн ус зайлуулах төхөөрөмжүүдийн шинээр хийх одоо барьчихсан байгаа байшингуудын чинь хажуугаар тэр байгууламжийг нь хийх боломж бий юу? Зайсанд.

З.Энхболд: -Технологийн хувьд.

Н.Энхболд: -Үгүй ээ, ер нь тийм боломж бий юу? Одоо дараа нь би санал дээрээ хэлэх гээд байгаа юм. Одоо барьчихсан байшингуудын хажуугаар за тэгээд бусад бүх юмыг нь харж үзэж байгаад дахиад ийм үер болоход усыг нь зайлуулах тийм байгууламж бий болгох боломж бий юу л гэж?

Э.Мөнх-Очир: -Инженерийн барилга байгууламж.

Ц.Ганхүү: -Ер нь техникийн хувьд бол зураг төслийн шатанд хайгуул, судалгааны ажил хийсэн үе дээр бол техникийн шийдэл гарах байх аа гэж нэгдүгээрт бодож байна. Хоёрдугаарт нь бол энэ Зайсангийн юугаар бид нар бас хамгаалалтын, нэгэнт суурьшил бий болчихсон учраас тэрний хамгаалалтын асуудлыг нь бас авахгүй бол болохгүй юм байна гэдэг үүднээс Зайсангийн тэр амны одоо хамгаалалтын зураг төслийг боловсруулах ажил энэ дотор орчихсон явж байгаа. Тэгэхдээ бол энийг дээд талд нь одоо тэр хагшаасийг нь барьж явдаг том байгууламж авч цуглуулаад, газар доогуур зайлуулж болно. Эсхүл ил сувгаар зайлуулж болно гэсэн ийм 2 хувилбараар ямар ч байсан хийж болох байх аа гэсэн л бодолтой байгаа юм.

З.Энхболд: -Жекей гишүүн асууя.

Х.Жекей: -Баярлалаа. Тэгээд хүн төрөлхтний түүхэнд хот байгуулж эхэлсэн түүхийн энэ 4 дүгээр зуун гэж үздэг юм байна л даа. Манайхны хувьд бас би бодоод байна л даа. Ер нь бид одоо суурьшлын амьдралд шилжээд, хот байгуулаад хэр удсан юм бэ гэж. Үндэсний 50, 60 жил хот яриад байгаа юм шиг байна л даа. Тэгэхээр яг хот байгуулах тэр практик бидэнд хэр байсан бэ гэдгийг ер нь харж болохоор тийм зураг л харагдаад байна нэг талдаа. 

Нөгөө талдаа бол үндэсний аюулгүй байдлын хэмжээнд хүрчихсэн тийм асуудал болчихоод байна л даа одоо. Сая гаруй хүний хүн амын аюулгүй байдлын асуудал байна. Түгшүүр түрүүлэхээр тийм байдалтай зөвхөн ийм ус байгууламжийн асуудал биш ер нь Улаанбаатар хотын асуудал өөрөө нэг хуримтлагдсан олон асуудал л даа. Тэгээд шийдвэрлэвэл зохих гарцыг одоо олоход маш түвэгтэй болчихсон. Тэгээд дээр нь  аюулгүй талаас нь бодоод үзэх юм бол энэ хот тун хэврэг болчихсон тийм нэг сая гаруй хүнийг нэг дор авчирч бөөгнөрүүлээд, тэгээд үндэсний аюулгүй байдлын түвшинд авч үзэх юм бол ер нь аюулгүй байдлын асуудал нь нэлээн алдагдсан тийм л юм болчихоод байна л даа одоо. Тэр асуудлыг одоо өнөөдөр Байнгын хороо ажлын хэсэг байгуулаад, бас анхаарлынхаа төвд аваад, ингээд мэргэжлийн хүмүүсүүдийг оролцуулаад ярьж байгаа асуудлыг би бол бас зөв зүйтэй асуудал болж байна гэж үзэж байна.

Нөгөө нэг асуудал яг энэ асуудал дээр хотын удирдлагыг болж өгвөл би өргөтгөсөн байдлаар тэр сайдуудыг суулгаж байгаад, энэ бодлогын түвшинд асуудлыг ярих нь зүйтэй байна гэж Энхболд дарга би нэг юм яриадахъя даа. Бодлогын түвшинд бас нэг тийм далайцтай ярих нь зөв байжээ л гэж. Энийг цаашдаа бас анхаармаар байна гэж. Их Хурал өөрөө бодлогыг, төрийн бодлогыг тодорхойлох түвшний байгууллага, тэгэхээр чинь хэдэн мэргэжилтэн юм уу, одоо нэг тэр хэмжээнд асуудлыг авчираад Их Хурал ингээд суугаад байх юм бол цаашдаа болохгүй. Тийм учраас Байнгын хороо цаашдаа энэ Байнгын хорооны ажлын аппарат байна, юмаа төлөвлөхдөө нэлээн далайцтай асуудал дээр хандаж байх хэрэгтэй. Энэ бол үнэхээрийн чухал, өнөөдөр одоо Улаанбаатарын асуудал бүх хүний анхаарлын төвд, Монгол Улсын үндэсний аюулгүй байдлын түвшний асуудал болчихлоо гэдгийг бид хэлээд байна шүү дээ. Энэ дээрээ анхаармаар байна гэж.

Би нэг жижигхэн хоёр асуултан дээр хариулт авах гэсэн юм. Тийм асуулт саналаа хамт хэлчихлээ. Дараа хугацаа авахгүйн тулд.

Нэгдүгээрт, ер нь судалгаа хэр түвшинд байдаг юм бол? Одоо жишээлбэл хичнээн барилга, яг одоо энэ аюулгүйн асуудлыг хангахгүй тийм түвшинд байгаа юм бол гэж. Сая өрхийн тоо хэлж байх шиг байна. 140 мянган өрх байсныг 2400 айл өрх л үерийн аюулгүй тал дээр байх шиг байна гээд тиймэрхүү юм хэлж байх шиг байна. Барилга байгууламжийн хувьд одоо хэд байна нэгд?

Хоёрдугаарт, яг аль аль дүүргүүд ер нь их эрсдэлтэй байна гэж үзэж байгаа юм? Тэр эрсдлийн түвшинг яаж хэмждэг юм бэ, мэргэжлийн түвшинд одоо бас нэг хэмжүүр байдаг байх. Тиймээ 60 хувьтай байх юм уу, 70 хувьтай байх юм бол онц аюултай ч гэдэг юм уу, нэг янз бүрийн юм байдаг байх. Тэр талаас нь бид нэг мэдээлэл өгөөч гэж.

 Гурав дахь асуулт. Энэ одоо өчнөөн төчнөөн тийм барилгууд баригдаж байна л даа. Аюулгүй талыг хангахгүйгээр ингээд бараг эрсдэлтэй, тэгэхээр энийг зарлаж болдоггүй юм уу, хэвлэл, мэдээллээрээ одоо яг мэргэжлийн байгууллагын зарласан тийм юм байна уу одоо жишээлбэл энд баригдаж байгаа энэ байрнаас байр худалдаж авах юм бол цаашдаа тийм байна гэдэг асуудлаар одоо юм гаргаж ирж болох юм байгаа юм шүү дээ. Энэ яагаад гэвэл энэ чинь хүн амын аюулгүүй талаасаа бодож юм байх ёстой талаас. 

Тэгэхээр чинь одоо тэрийг чинь ил зарлаад ингэх юм бол хүмүүс бас наад зах нь тэр үйлдвэрлэл үйлчилгээ явуулсан ч тэр, байр худалдаж авсан ч гэсэн тэр өргөн утгаараа ойлгож байна биз энийг. Тэгээд бас өөрийнхөө аюулгүй талаасаа бас юмаа бодно шүү дээ. Тэгэхээр эдийн засгийн хувьд ч гэсэн тэр одоо барьж байгаа компани, байгууллага, янз бүрийн газрууд ч гэсэн өөрийгөө бодно шүү дээ бас тийм. Хөрөнгөө хий дэмий үрэхийг бодохгүй. Тийм одоо эдийн засгийн талаас нь ч гэсэн бас юм хийсэн юм байгаа юу, байхгүй юу гэдгийг л нэг хариулт сонсмоор байна. Баярлалаа.

З.Энхболд: -Жекей гишүүний эхний бол санал юм байна. Би бас тийм бодолтой байгаа.

Ч.Мөнхжаргал: -Аюулгүй байдалтай холбогдуулаад хичнээн барилга өнөөдөр. Тэгэхээр түрүүн бас ярьж байсан. Энэ Улаанбаатар хотын уулын уснаас 3, 4 дүгээр хороолол хамгаалагдсан байгаа. Баруун уулын 10 км суваг байснаас хотын төвд хамгаалагдсан байгаа. Бусад юунаас бол хамгаалагдсан гэж хэлэхгүй ээ. 19 дүгээр хороолол, баруун үйлдвэрийн район эд нар бол Туул голын хэрвээ 1966 оны 8 сарын 3-ны өдөр шиг үер болбол өөрөөр хэлбэл хоногтоо 120 мм хур тунадастай ийм үер болбол бид нар Гандангийн эхээр хүртэл усанд автагдана. Яагаад вэ гэхээр Туул голын одоо 3 хэсэг дээр далан сэтрэх ийм аюултай байж байгаа нэгд. 

Сүүлийн үед бол уулын үер нэлээн их орж ирж байгаа. Эндээс хамгийн аюултайгаас бол баруун үйлдвэрийн район. Өөрөөр хэлбэл Толгойт, Их наран, Бага наран, Баянголын ам гээд. Энэ дээр манай Монгол Улсын хамгийн стратегийн чухал объектууд байж байгаа. Толгойтоос зүүн, баруун 2 салаа гээд байж байгаа, хоёулаа нийлээд 158 м.кубын секундын ийм зарцуулгатай ийм үер орж ирэхэд ийм аюултай. Их наран бол 128 м.кубын секунд. Ер нь ус зүйн тооцоо бол байдаг юм. 

Дараагийн аюултай зүйл бол энэ Баянзүрх дүүрэг. Баянзүрх дүүргийн энэ Зүүн уулын суваг бол барьж байгуулаагүйгээс болоод 13, 14, 15, 16 дугаар хорооллууд  бүхэлдээ уулын уснаас аюултай ийм байгаа. Мэдээжийн хэрэг одоо бид нар шинээр айл өрхийг хамгаалах асуудал ярьж байна л даа. Бид бол манай мэргэжлийн хяналтаас одоо барьчихсан байгаа барилга байгууламжаа л хамгаалъя гэж байгаа юм эхний ээлжинд. Барьчихсан байгаа барилга. Яагаад вэ гэхээр бүгдээрээ одоо энэ эрсдэлтэй ийм байгаа учраас. Тэгэхээр хотод баригдаж байгаа одоо нийт барилга байгууламж бол 12 мянга байж аж үйлдвэр, орон сууц гэх мэтээр. Улаанбаатар хотын бол 400-гаад мянган хүн орон сууцанд амьдарч байгаа. Барилга угсралтын ажил эхлүүлэх. 

Тийм учраас ерөнхийдөө энэ шинээр баригдаж байгаа барилгыг ихэвчлэн бид нараас үерийн хамгаалалтын асуудлыг бас харж байгаа л даа. Одоо бол бид нар барилгажсан хэсгийг бол нягтруулах ийм ажил хийгдээд байгаа шүү дээ хотоос бол. Зайсанд бол үнэхээрийн үерийн хамгаалалт байхгүй байсан. Энэ дээр хяналтын, одоо тэнд аж ахуйн нэгжүүд бас нэлээн дураараа барилгажсан ийм явдал гарсан. Би түрүүн Анома ингэж жишээ нь хэлсэн л дээ. Тэрэн дээр үнэхээр эрсдэл мөн л адилхан дагуулж байгаа. Ер нь 66 оных шиг ийм үер бол бид хотоо хамгаалж чадахгүй ээ. 

З.Энхболд: -Жекей гишүүн тодорхой тоо асуугаад байна. Улаанбаатар хотын нийт хэдэн барилгын хэдэн хувь нь, ямар аюулын бүсэд байна, бид бас газар хөдлөлтийг ярихгүй байгаа. Зөвхөн үерийн аюултай байшингийн тоо, түрүүн нэг тоо хэлсэн шүү дээ. Гажсан, цуурсан, одоо бид нарын энэ сууж байгаа хүртэл доороо цууралттай гээд байна шүү дээ газар нь.

Ч.Мөнхжаргал: -Тэгэхээр Туул голын жишээлбэл одоо Туул голын үер болох юм бол, би бол Туул голын үерийн зарцуулах 2300 м.кубын секундын ийм үер орж ирэх юм тооцоогоор. 100 жилдээ 1 удаа. Энэ бол 66 онд болсон. Тэгэхээр энэ Гандангийн эхээр хүртэл энэ усанд автагдсан. Гандангийн эхээр хүртэл. Өөрөөр хэлбэл Туул голын ус бол 2 аравны 66 см өндөр ийм ус орж ирнэ. Далангаасаа халиад. Тэгэхээр бид нар Туул гол дээр мөн адилхан ийм Туул голоо боогоод энэ усан сангийн асуудал илүүдэл тэр үерийн усыг ингэж боож, ингэж одоо байгаа сувгийнхаа хүчин чадлаар урсгахгүй юм бол 66 оных шиг үер болбол бид нар үерээс бол хамгаалж чадахгүй байгаа юмаа Энхболд даргаа.

З.Энхболд: -Мөнхжаргалаа би чиний үгийг ингэж ойлгож болох уу? Тодорхой байшингийн тоо хэлэх бол боломжгүй байна шүү дээ. Ямар үер болно, ямар өндөртэй ус болно тэрэнд хэд хамрагдах вэ гэдэг нь тэгээд л тэрний дараа харагдахаас биш. Өнөөдөр мэргэжлийн хяналтын хүн сууж болохгүй гээд хэлчихсэн байшин хэд байгаа юм тэгвэл. Тэгсэн мөртлөө хүн суугаад байгаа?

Ч.Мөнхжаргал: -Тэгэхээр ерөөсөө үерээс ердөө л Гандангийн эхээр 3, 4 дүгээр хороолол л байгаа. Өндөр дэнжтэй.

З.Энхболд:  -Цухуйж үлдэнэ, бусад нь автагдах юм уу?

Ч.Мөнхжаргал: -Тэгээд 15 дугаар хороолол бол яахав уулын уснаас мэдээж автагдана. Туул голоосоо бол автагдахгүй. Тэгэхээр 3, 4 дүгээр хороололд нэг 120 мянган хүн амьдарч байгаа. 

З.Энхболд: -Тийм. Гишүүд асуулт асууж дууслаа. Би хэдэн асуулт асуучихаад, ер нь бол манай Байнгын хорооны хийдэг ажлын хүрээнд аюулгүй байдал орж байгаа, аюулгүй байдлыг ялангуяа энэ хүн амын хэт төвлөрөлттэй холбогдуулан утаагаар нэг иймэрхүү сонсгол хийчихье. Газар хөдлөлөөр бас нэг юм хийчихье. Аюулгүй байдлын зөвлөл дээр хаалттай хэлэлцсэн нэг презинтаци байгаа юм. Мэргэжлийн байгууллагуудыг авчраад. Тэгээд тэр 3-ын дараа сайд нарыг авчирч байгаад, Хотын захиргааг авчирч байгаад ерөөсөө энэ Монгол Улсын хот төлөвлөлтийн бодлого, аль аймагт нь ямар хот байх юм, бид бол 1 сая хүнтэй хотын дэд бүтцийг хийж чаддаггүй, дөнгөж хотжоод 50-хан жил болж байгаа учраас болдог ч үгүй юм байна. Оросуудаас авсан юм ч хоцрогдчихдог юм байна. Дээр нь даацаа 2.5 дахин хэтрүүлчихээр энэ бол ерөөсөө аюулгүй байдлын хамгийн эмзэг хэсгүүдийн цуглуулга болчихоод байгаа юм. 

Тэгэхээр хаана ажлын байр үүсч байна, хаана хотоо төвлөрүүлэх вэ, Улаанбаатарын нүүж ирсэн хүнд тааруулж Дэд бүтэц барих уу, эсвэл Улаанбаатарын ажиллуулж чадах хөрөнгө оруулж чадах хэмжээнийхээ дэд бүтцэнд таарсан хүнтэй байх уу гэдэг энэ 2 сонголтыг хүссэн хүсээгүй энэ Их Хурал хийж таарна. Тэгээд утаа, газар хөдлөлт, үер гурвыг сонссоны дараа бид нарын гаргах шийдвэр хавар тийм байх болов уу гэж бодож байгаа юм. Тэгэхээр чуулганы завсарлагаанаар ч гэсэн гишүүд сонирхох юм бол газар хөдлөлт, утаа, үер 3 дээр газар дээр нь очиж үзэж, өөрийн биеэр танилцаасай гэж бодож байгаа юм. Яагаад гэвэл бид нарын дараагийн гарах шийдвэр бол хуулийн хүчин төгөлдөртэй хэрэгжээд явчих учраас мэдээж энд амьдарч байгаа улсууд бол эндээс явахгүйг л бодно шүү дээ.

Тэгэхээр янз бүрийн эдийн засгийн инсентивээр Улаанбаатар өндөр татвартай, Улаанбаатарын гадна үерт автагддагүй, хямдхан хот байгуулж болохоор газар тэнд очоод суурьших юм бол татваргүй ч байдаг юм уу ийм хөшүүрэг хэрэглэх юм бол шийдэж болох юм шиг байгаа юм. Тэгэхгүй зүгээр хараад л, одоо би та нарын үгийг сонсоод юу гэж ойлгож байна гэхээр дахиад хэдэн зуун тэрбум төгрөг үерээс хамгаалах гэж 1 сая хүнийг хамгаалах гэж хийх тийм шаардлага гарах гээд байх шиг байгаа юм. Тэгэхээр энэ Cost benegit анализ гэж хэлдэг юм л даа. Тэрийгээ хийж үзэж байгаад хамгийн боломжтой хувилбараа сонгохгүй бол мэдээж тэр зөвхөн үерт хамгаалж, 500 тэрбум төгрөг гарах бол ямар ч боломжгүй шүү дээ. Цаана нь утаа байна, цаана нь газар хөдлөлт байна, ингээд зөндөө юм байгаа юм. 

Тэгээд би нэг танин мэдэхүйн чанартай юмнууд асуух гээд байна. Өчигдөр энэ Нансалмаа инженер 1 хувийн хангамжтай гэдэг үгийг 420 мянган м.куб.сек буюу бараг хагас сая литр ус секундны ийм тоо ярьсан л даа. Би тэгээд 3 оронгий нь буруу бодоод авчихав уу, энийгээ нэг тодруулж өгөөч? 

Ер нь бол Улаанбаатарын байршил сая хүнд хэзээ ч зохицуулагдаагүй, бороо орж, үер болох болохоороо нөгөө энэ 4 уулын дундах руугаа, ховил руугаа ингэж ордог. Хүн амьдардаггүй байсан бол жалгаараа ороод л, Туул гол жаахан үерлээд л ингээд гараад явчих ийм л зохицуулалттай байсан. Гэтэл одоо хүн амьдраад, жалгуудыг нь бөглөчихөөр үер болоогүй байхад үерт өртөгдөөд байна шүү дээ.

Тэгэхээр мэдээж их мөнгө байхгүй гэдгээс та нар ажлаа эхлэх хэрэгтэй л дээ. Бага мөнгөөр хамгийн их аюулын голомтыг яаж устгах вэ гэдэг. Бага мөнгө гэдэг нь би одоо энэ 4 ягааныг хийчихвэл, Сэлбэ голыг тэр ийм болчихсон байгаа юмыг нь дахиад доош нь 1 юм уу 2 метр ухаад гүнзгий болгоод, Туул голын нэвтрүүлэх чадварыг нэмээд, Толгойтын тэнд бас нэг гол бодвол байсан л байх даа тиймээ. Одоо дарагдчихсан. Тэнд бас Сэлбэ гол шиг ингэж урт канал ухаад, ерөөсөө энэ том том жалганаас ирж байгаа юун дээрээ тийм хиймэл инженерийн байгууламж барих замаар үерийн усныхаа нэвтрүүлэх чадварыг л нэмэгдүүлээд байх юм бол тэр чинь газар дээрээ гарч, айлын байшин руу орохгүй юм байгаа биз дээ тиймээ. Бороо орлоо ус нь зайлчих л юм бол асуудалгүй болно шүү дээ. Би хар ухаанаар тэгж бодоод байна л даа. 

Тэгээд бодох чиглэл рүү хотынхон төслөө хийж байгаад, дарга нартаа өгөөд, дарга нарыг чинь бид нар хавар дуудах гээд байна. Хотын дарга, Барилгын яамны сайд, нэг тийм дунд хугацааны хөтөлбөрийг бодож олбол яасан юм бэ. Мэдээж урт хугацаандаа бол энэ хотоо аюулгүй болгох хэрэгцээ байгаа. Гэхдээ ноднин жилийнх шиг үер болоход ерөөсөө ажрахгүй байхаар л тийм хэмжээнд хөрөнгө оруулалтаа төлөвлөж хийвэл яасан юм гэдэг тийм юм боломжтой юу, үгүй юу гэдэг л асуулт байна л даа. Одоо ТЭЦ4-өөр ч айлгаж байна, Баянзүрхээр ч айлгаж байна, Засгийн газрын ордноор ч айлгаж байна шүү дээ. Тэгэхээр тэр 4 том нуурыг байгуулчихаад, тэрнээсээ лагийг нь жил болгон цэвэрлээд байх нь арай хямдхан тусах юм уу л гэж би бодоод байна. 

Дээр нь Сэлбэ голыг одоо ингээд шинээр барилга барьж байгаа компаниуд шороогоо гаднаас зөөж байна шүү дээ өндөрлөгөө хийхийн тулд. Тэгэхийн оронд та нар Сэлбэ голоос шороогоо ав гэчих юм бол нэг ажлыг, 2 ажлыг нэгээр хийлгэчихэж болж байна шүү дээ. Яг эндээс нь төдөн м.кубыг аваарай гээд. Тэгээд шороогоо аваад доошоогоо 2 метр ухахаар нь цементлээд ингээд байх юм бол. 

Бас нэг хүн ийм төсөл бариад яваад байдаг. Сэлбэ голыг ерөөсөө дүүрэн устай болгочихъё. Сэлбэ, Дунд голыг устай болгоод, Туултай холбочихьё. Тэгээд хотын уур амьсгал, хамаг юманд нөлөөлнө, амарч зугаалгын бүс байгуулагдана гээд яриад яваад байдаг юм. Би нэрийг нь мартчихаж, хотын захиргааныхан зөв юм байна, дэмжье гээд яваад байсан гэсэн. Тэгээд тиймэрхүү нэг сумаар 2 туулай буудах энэ Сэлбэ гол ингээд амилаад ирэх юм бол хажуугаар нь нэг шорлог зарах гэсэн улсууд зөндөө олдох байх л даа. 

Тэгэхээр энэ чинь өөрөө ашигтай бизнес болж эхлэх гээд байна л даа. Газрыг нь яаран зарчихгүй, энд юм хийх гэж байгаа улсуудад бол Сэлбэ голын ийм юманд хувь нэмэр оруулна, хувь нэмрийнхээ дагуу тэндээ одоо мухлагаа барь ч гэдэг юм уу, тэгээд одоо барилга барьж байгаа компаниуд зөвхөн ойрын 2 жилд Сэлбэ голоос шороо авна ч гэдэг юм уу ийм нэг механизм ашиглаад байвал хэр хурдан явах бол гэдэг асуулт байна. Тэгээд ойрын хугацаанд шийдвэл ямар мөнгөөр, юу шийдэж болох юм? Дунд хугацаанд шийдвэл ямар мөнгөөр юу шийдэж болох юм? Урт хугацаанд шийдвэл хэдэн төгрөгөөр юу шийдэж болох юм. Ийм 3 төсөөллөөр энэ тогтоол гаргаж өгөөд, тэгээд та нар зураг төсвөн дээрээ суумаар байна. Энэ дээр байр сууриа илэрхийл.

Г.Нансалмаа: -Энэ үерийн тооцоог, үерийн хамгийн их зарцуулга хэд вэ гэдгийг тооцож гаргадаг юм. Тэр тооцоог яаж хийх вэ гэхээр зэрэг жишээлбэл Сэлбийн үерийн хамгийн их зарцуулга бол 420 м.куб.сек байнаа гээд тооцоолоод гаргачихсан тийм тооцоо. 420 м.куб.сек. Тэрийг яахав би ойлгомжтой байлгахын тулд тэр чинь литрт шилжүүлэх юм бол 420 мянган л.сек. Нэг секундэнд одоо 420 мянган л.ус ирж байна гэсэн үг. Тэгэхээр нэг хувийн хангамжтай гэдэг нь тийм хэмжээний үер одоо 100 жилд тохионо. 100 жилд нэг удаа тохино гэж. Тэгээд магадлалын онолд тулгуурлаж энэ тооцоог хийдэг юм. Тэгэхээр энэ чинь 100 жилдээ 420 м.куб.сек зарцуулга нь нэг удаа ирж болно, хоёр удаа, хэд ч ирэх юм, тэр чинь байгалийн үзэгдэл юм чинь. 420 м.куб секунд ирж байхад л одоо тэрийг өнгөрөөчихдөг, 420-иос эхлээд 430 явчих юм бол багаа хохиролтойгоор тэр усыг өнгөрөөх тэгж л тооцоо хийдэг юм. Тэгэхээр тэрийг бол орж байгаа хур тунадасны хэмжээнээс хамааруулаад гидрологийн тооцоогоор гидрологийн инженерүүд, одоо манайхаар бол манайд Ус цаг уурын инженерүүд тэрийг тооцоолж гаргадаг юм.

Тэгээд одоо энэ дээр ингээд 420 м.куб.секунд ус ирэхнээ гэхээр зэрэг бид нар хийцийг нь энэ усыг ийм хийцтэй байгууламжаар тэгж өнгөрөөнө, эсвэл газрын дээгүүр, эсвэл газрын доогуур гээд тийм тооцоог хийж гаргадаг юм. Тийм үүднээс тэр 420 м.куб.секунд гэдгийг би өөрт чинь хэлж байсан юм өчигдөр. Тэрийг литрт шилжүүлэх юм бол…

З.Энхболд: -Тэгвэл ингэж томъёолбол илүү ойлгомжтой болох юм байна шүү дээ. Нэг хувийн магадлалтай.

Г.Нансалмаа: -1 хувийн хангамжтай.

З.Энхболд: -Магадлалтай, яагаад гэвэл энэ чинь зууны нэг юм байна шүү дээ. 100 жилдээ нэг тохиолдож болох Сэлбэ голын аюул 420 м.куб юм байна. Туул голынх энэнээс үнэтэй гэх байх тийм үү. Гол голоороо өөр байх юм байна шүү дээ. 

Г.Нансалмаа: -Тийм, гол голоороо өөр байна. Ус хуримтлуулах бассейнаасаа, хэмжээнээсээ хамаараад. Тийм өөр өөр. Бүгдийг, тэр хэвгий, тэр ургамалжсан байдал бүгдийг тооцно. Газрын хэвгийг бүх юмыг тооцож байж тэр юм гарч ирнэ. Ой модтой бол ой модны тэр коэффицент, ямар хөрстэй байна бүх юмыг тооцож байж…

З.Энхболд: -Энэ 4 ягаанаа ярь даа? Тэрийг сайн хийчих юм бол бага мөнгө зарцуулаад энийг хийчих юм бол аюул төдий хэмжээгээр буурах вэ гээд.

Г.Нансалмаа: -Тийм, энд бол одоо тэр үерийн усаар их хэмжээний хагшаас элс шороо, чулуу урсаж ирнэ. Тэрийг нь цуглуулаад, хуримтлуулаад тэгээд үерийн түвшин, тодорхой нэг түвшинд тооцоогоор гарч ирнэ шүү дээ тэр түвшин чинь. Нэг тэр тодорхой түвшинд ирэнгүүт ус нь суваг руугаа халиад урсана. Тэгээд хагшаас нь үлдэнэ, үер бүрийн дараа тэр цугларсан хагшаасаа цэвэрлэнэ. Ийм байж болно. Тэгээд ер нь бол газар доогуур янз бүрийн байгууламж хийж болно. Энэ бүх л юм бол хөрөнгөтэй л холбоотой, мөнгөтэй бол тэрийг ямар ч шийдэлтэйгээр хийж болно л доо.

З.Энхболд: -Би нөгөө мөнгөгүй учраас 3 төлөвлөлт хий гээд байна шүү дээ.

Г.Нансалмаа: -Тэр бас байж болно.

Ц.Ганхүү: -Би  хариулъя. Өнгөрсөн 7 сарын 17, 21-ний үерийн дараа бид нар Унгар улсын Будапешт хотын үерийн байгууламж, бохир усны байгууламжийнх нь нэг байгууламж хариуцдаг юм байна л даа бүхэлдээ. Баруун европ руу бол ерөнхийдөө тийм үерийн ус, борооны ус нь бохир усныхаа системтэй аягүй том том тунелээр ингээд явчихдаг тийм байдаг. Тэгээд тэрний юуны даргыг бид нар урьж авчирсан. Тэгээд яг нөхцөл байдал үзээд, яагаад гэхээр зэрэг танайх одоо энэ био комбинатыг ингэж барьж өгсөн ийм улсаа. Тэр чинь одоо ийм аюулын байдалд байгаа энийг ирж үзээд туслаач, дэмжээчээ гэсэн үүднээс ирсэн. Тэгээд энүүгээр ирээд сая өнгөрсөн 10-аад хоногийн өмнө болсон Унгар, Монголын парламентын бүлгийн юун дээр энэ асуудал бас яригдсан. Тэрэн дээр бид нар 3 асуудал ярьж байгаа.

Нэгдүгээрт нь, Улаанбаатар хотын үерийн энэ эрсдэлтэй энэ юун дээр энэнээс хамгаалах мастер төлөвлөгөөг ерөөсөө өндөр зэрэглэлийн түвшинд боловсруулж өгөөч ээ, хоёрдугаарт нь, түрүүн Мөнх-Очир гишүүн хэлсэн. Ерөөсөө энэ чинь үер үүсээд байгаа үндсэн процесс нь нөгөө их хаалт, янз бүрийн юм болоод, өндөржилт нь янз бүрийн буруу зөв хийгдсэнээс болоод ингээд зүгээр урсах юм нь энд хаагдаад, шал өөр газраар хэд хэдэн юм нийлээд дараагийн газартаа хөнөөл үүсгээд байдаг ийм процесстой, хот байгуулалтын туршлага багатай байна гэдэг энэ үүднээс л ийм юмыг нь нэгдүгээрт хийж өгөөч ээ гэсэн асуудал.

Хоёрдугаарт нь, Био комбинатын яг тэр хэсгийг бол хийж өгөөч ээ гэсэн ийм асуудал тавьчихаад байгаа. Хоёрдугаарт нь, би энэ ойрын, дунд, урт хугацааны ийм хөтөлбөрт юу юу хамруулж, ямар зураг төслийг бэлэн болгох вэ, яах вэ, ийх вэ гэсэн тийм бичиг баримтыг бид боловсруулж оруулъя. Тэгэхдээ мэргэжлийн бүх одоо энэ чиглэлээр ажиллаж байгаа Усны институтийн хүмүүс байж байгаа, мөн хувиараа үйл ажиллагаа явуулж байгаа бас хэд хэдэн хүмүүс байгаа. Бүгдээрэнгийнх нь санал юуг аль болох нэгтгэж байгаад ингээд хийе гэсэн бодолтой байгаа. Яагаад вэ гэвэл одоо жишээ нь энэ Батдорж гэж энэ доктор хүн Орост төгссөн, энэ докторын гэхэд л энүүгээр хийсэн юм, гэхдээ энд хүлээн зөвшөөрөгддөг байхгүй юу. Тэгээд Жанчивдорж гуайн хийсэн шугамыг гэхэд л бас энд зөвшөөрдөггүй, энэ хоёрын хийсэн нэг шугамыг гэхлээр нөгөөдүүл нь зөвшөөрдөггүй ингээд ийм маргаан бол олон удаа болж байсан. Энэ бүхэнд аль нь зөв, юуг бол хамтдаа сууж байгаад, энэ Улаанбаатар хотын ойр, богино, дунд, урт хугацааны энэ хөтөлбөрийг ойрын хугацаанд бүх эрдэмтэн, мэргэдийн хүч юунд тулгуурлаад, ямар ч байсан анхны бичиг баримтыг боловсруулж оруулж ирсэн юм.

З.Энхболд: -Мөнх-Очир гишүүн.

Э.Мөнх-Очир: -Би хувь хүнийхээ саналыг хэлчихсэн. Ер нь ийм юм байгаа юм л даа. Түрүүний таны хэлдгээр юу гэдэг юм бага зардлаар болж өгвөл түргэн. Одоо саналаа хэлээд явчихаж болно тиймээ. Тэгэх үү.

З.Энхболд: -За саналаа хэлье. Мөнх-Очир, Гончигдорж, Шинэбаяр, Хаянхярваа, Нямаагийн Энхболд, тэгээд бүгдээрээ орчихлоо.

Э.Мөнх-Очир: -Тэгэхээр миний хувьд бол ийм байгаа юм л даа. Ер нь хөрөнгө мөнгөндөө тулгуурлаад эхлээд энийг нь хийгээд, дараа нь энийг нь хийчих үү гэх биш ер нь энэ барилга байгууламж бүгд байгуулагдах ёстой юм байна. Тийм болохоор ач холбогдлынх нь дарааллыг нь гаргаад Энхболд даргаа, ач холбогдлын дарааллыг нь гаргаад, ач холбогдлын дарааллынх нь дагуу хаанаас яаж санхүүжих вэ гэдгийг нь тодорхой Их Хурал дээр ярьж байгаад, энийг дэс дараатай хийх ёстой гэж би үзэж байгаа юм. Энэ бүр суурь юм нь энэ байх ёстой болов уу гэж бодож байгаа юм. Нөгөөтэйгүүр юу вэ гэхээр энэ өнөөдөр бид нарын ярьж байгаагаар манай дүгнэлтэнд орсон байдлаар ямар ч байсан зураг төсвийг нь хийх тэр санхүүжилтийн асуудлыг одоо энэ Ганхүү даргын хэлж байгаагаар нөгөө маргаан үүсгэхгүйгээр бүх байгууллагуудыг хамруулж энэ дээр асуудлыг нэг гаргалгаагий нь гаргаж зөв шийдлийг нь гаргах хэрэгтэй гэж би үзээд байгаа.

Гуравт нь юу байна вэ гэхээр түрүүний миний хэлээд байгаа нэг ноцтой юм маань юу вэ гэхээр Монгол Улсын хэмжээнд энэ зураг төслийг, энэ яригдаад байгаа бүх юмыг авч яваад, гүйцэтгээд, эцсийг нь хүртэл аваад явчих байгууллага байхгүй болчихсон байгаа юм. Барилга байгууламжийг өнөөдөр барьж байгаа нөхцөл нь бол ердөө энэнээс шалтгаалаад, миний хэлээд байгаа өндөржилт гэдэг бол нэг л өгүүлбэр боловч цаанаа бол Улаанбаатар хотыг ерөнхийд нь бол төлөвлөгөөгий нь байхгүй болгож, устгаж байгаа л нэг хэлбэр шүү дээ. 

Тийм болохоор энэ зураг төслийн энэ шаардлагатай байгууллагыг нэн даруй энэ Улаанбаатар хотын бүтцийг ярихад, миний санаснаар бол энэ хавар орж ирэх юм шиг байна лээ. Энэ дээр бүр энийг нухацтай ярьж, энэ бүтцийн асуудал дээр анхаарлаа бүр манайх хандуулах шаардлагатай. Яагаад вэ гэвэл тэнд байгаа хэдэн байгууллагын хоорондын маргалдаанаас болоод хэнийх нь илүү одоо нөлөө нь байна тэрнээсээ шалтгаалаад энэ байгууллагуудыг татан буулгадаг, цааш нааш оруулдаг, нэг нэгнийхээ мэдэлд аваачдаг энэ асуудлыг бид нар Их Хурал дээрээс бүр тэр бүтцийн асуудлыг нь ярьж байхдаа бүр хааж өгмөөр санагдаад байгаа юм.

Энэ бол намайг ч тэнд ажиллаж байхад явж байсан асуудал, одоо ч үргэлжилж байгаа гэдгийг нь би одоо ойлгоод байна. Саяын энэ ажлын хэсэг дээр явж байхад тодорхой харагдаж байна. Тийм болохоор би бол санал тийм байна. Дэс дараатай санхүүжилтийн асуудлыг яаж шийдэх вэ гэдгээ яриад, энэ хөтөлбөрийг нь гаргаж ирээд, хөтөлбөрийнхөө дагуу санхүүжилтийг нь хийж, энэ бүх барилга байгууламжийг барих шаардлагатай. Түүнээс өнөөдөр мөнгөнийхөө хэмжээнд тийм байна гэж энийг нь урьдчилах уу, мөнгөний хэмжээгээр яримааргүй байна. Энэ бол мөнгөтэй холбоотой асуудал, та бидний одоо мэдэж байгаагаар, иргэдийн маань аюулгүй байдал, цаашид бол энэ өмч хөрөнгө наад зэргийн асуудал болчихоод байгаа гэдгийг бүр хэлэх гэсэн юм.

З.Энхболд: -Гончигдорж гишүүн саналаа хэлье. 

Н.Энхболд: -Би ганцхан тодорхой санал хэлэх гэсэн юм. Энэ жишээ нь Зайсангийн зөвшөөрөлгүй барилга барьсан, зам хааж барилга барьсан, үерлэх нөхцөл бүрдүүлсэн энэ компаниудаас төлбөрийг нь гаргуулаад, тэр Зайсангийн ус зайлуулах, үер зайлуулах системийг нь бариулах ёстой. Ийм шаардлагыг хотоор юм уу, Засгийн газраар дамжуулаад бид нар тавих ёстой гэж бодож байна. Яагаад тэгж байна гэхээр нэгэнт барьчихсан барилгыг одоо нураагаад, буулгаад явах бол үнэхээр хэцүү л дээ. Энд тэр компаниудын ч асуудал биш, тэр компаниудаас хамааралгүйгээр хувь хүмүүс, иргэд бас тийм юмыг нь мэдэхгүй худалдаад авчихсан улсууд ихэнх нь байгаа шүү дээ. Барилга барьж байгаа хүмүүс. Тэр хүмүүсийн буруу биш шүү дээ. Яахав ямар ч байсан техникийн хувьд бол мэдэхгүй л авч байгаа шүү дээ техникческий бол. 

Тэгэхдээ өөрснөө худалдан авчихсан, одоо тэр улсуудыг бас буруутгах арга байхгүй. Нэг шалтгаан хэлнэ, би саналаа хэлчихье. Одоо тэрийг мартчихсан байгаа. Хохь чинь шүү гэдгээр болдог болчихсон бол тэд нар орохгүй л дээ. Одоо нэгэнт орчихсон юм чинь яахав. Тэгэхээр хамгийн гол буруутай нь эхэлж байшин барьсан улсууд нь л биз дээ, зөвшөөрөлгүй барьсан, буруу газар барьсан, буруу газар хаасан. Тэр улсуудаас, тэр компаниудаас мөнгийг нь гаргуулаад, тэгээд тэр байгууламжийг нь хийх хэрэгтэй.

Түрүүн бас яриан дунд гарлаа. Одоо жишээ нь гүүр эвдрээд одоо энэ чинь бараг зөвхөн гүүрнийх гэхэд 400-гаад сая төгрөг гарсан юм байна шүү дээ тиймээ. Тэгээд тэр мөнгөний асуудлыг одоо хэрэг дээрээ татвар төлөгчдийн мөнгөөр засаад л тэгээд орхичихсон юм байна л даа. Энийг ч гэсэн нөхөж барихад болохгүй юм байхгүй гэж бодож байна. Байнгын хорооноос гарах юу гарах юм байгаа юм. Тэрэн дээр энэ саналуудыг тусгаасай гэж хүсч байна.

Ер нь түрүүн Энхболд даргын хэлсэн тэр цогцоор нь тусдаа ч гэсэн нэг ярьчихаад, цогцоор нь аваад дахиад энийг ярина гэдэг саналыг дэмжиж байна. Энэ бол зөвхөн Улаанбаатар хотын асуудал биш Монголын хүн амын тал хувьтай тэнцэх тооны иргэдийн аюулгүй байдалтай холбоотой асуудал учраас энийг нэлээн серёзный ярих хэрэгтэй. Дараа нь газар хөдөлбөл бид нар ниргэсэн хойно нь хашгирах ч хүн үлдэхгүй байж магадгүй ийм л нөхцөл байдал үүсэх  гээд байна шүү дээ. Би Байнгын хороон дээр тендерт орох саналаа хэлчихээд эргээд ороод ирье.

З.Энхболд: -Гишүүд дарааллаараа саналаа хэлье. 

Р.Гончигдорж: -Үер үүсч байгаа үер болж байгаа шалтгааныг бас зайлуулах асуудлыг бол энэнтэй бас адилхан бодмоор байгаа юм. Өөрөөр хэлбэл Ус цаг уурын албанаас Улаанбаатарт үер үүсгэж болзошгүй бороо орох, борооны үүл, ялангуяа их хэмжээний усны буулттай борооны үүлнүүдийн хөдөлгөөн дээр дүгнэлт хийж бас орчин үед, ямар нэг хэмжээгээр бас бороогий нь, үүлийг нь задалж зайлуулах тиймээ, Улаанбаатар дээр ирж ирэх, буух ачааллыг нь багасгах тийм чиглэлийн менежмент бодлогыг бас тавьдаг, боддог болох хэрэгтэй. Бид нар бол бороогүй газар бороо, тэр бол нэг хүчин зүйл нь мөн. Яагаад вэ гэвэл угаасаа үүл хэдийд хурж, хэдийд хаана, аль нутаг дэвсгэр дээр гол хүч нь хуран буух вэ гэдэг бол бас орчин үед жаахан жолоодлоготой болчихоод байна шүү дээ. Энийг зүгээр далимд нь хэлэх гэсэн юм. 

Үүл буудах, үүл сарниулах, яг энэ системийг Улаанбаатар хотын орчны газар нутаг дээрх байнгын мониторингийн системийг бий болгох замаар цаг уур энэ дээр ажиллах ёстой. Ингэх юм бол энэ ачааллыг багасгаж болно. Болшгүй бол угтаж бороо оруулах, эсвэл өнгөрөөж бороо оруулах гэх мэтчилэн. Би энэ дээр шинжлэх ухааны хувьд бол технологийн хувьд бий болчихсон зүйлээ гэж бодож байгаа юм. Энийг нэгдүгээрт хэлье. 

Хоёрдугаарт нь, яг Аюулгүй байдлын байнгын хорооны түвшинд өнөөдөр хэлэлцэж байгаагийн хувьд бол Улаанбаатар хотын би мэргэжлийн хувьд мэдэхгүй байна. Яг энэ кадастрын шинжтэйгээр ерөөсөө аль хэсэг дээр, хичнээн хэмжээний нэг секундэд төчнөөн мм тунадас унахад төчнөөн хэмжээний үерлэлтийн байдал үүснэ гэсэн тийм кадасдарчилсан зүйлийн зураглал байдаг болов уу гэж бодох юм. Би асуулт асууж чадаагүй учраас. Яг энэнтэйгээ уялдуулаад үерээс зайлшгүй хамгаалагдах ёстой объектуудынхаа дэс дараагаар, жишээлбэл цахилгаан станц гэх мэтчилэн. Тэгээд яг энэ хоёрынхоо огцлолцол дээр, солбицол дээр бүх дарааллаа гаргаж ирэх хэрэгтэй гэж ойлгож байгаа. Зайлшгүй байлгах үерээс хамгаалах тийм байгууламжуудыг бий болгох, ач холбогдлын дараалал. Манай Энхболд дарга түрүүн хэллээ тийм үү. Тэрнийгээ бид нар 3 шаттай гэж байна. Нийт нь хавтгайруулсан 3 шатаасаа илүү яг хэрэгтэй гэсэн зайлшгүй байх ёстой аюулгүй байдлын үүднээс, аюулгүй байдлыг нь бас хангах ёстой тэр объектууд, тэр орчны үерийн кадастр нь ямар вэ, за энэ дээр үер зайлуулах асуудлыг яахын тулд эхний ээлжинд, магадлалыг нь тооцохдоо зууны нэг, зуун жилд болдгоор нь биш тийм үү, арай богино хэмнэл дээр бага хэмжээний үерийн болдог тэр дунджлал дээр нь бодоод, тэгээд гаргасан ийм юмыг бол хийж гаргах зайлшгүй шаардлагатай. Энэ бол яг аюулгүй байдал гэдгээрээ. 

Хүн амын аюулгүй байдал гэдэг бол мэдээж хэрэг нэг номер боловч энэ нь өөрөө тархацтай зүйл. Яг цахилгаан станц гэх мэтчилэн энэ зүйлд тархацгүйгээр нэг цэгийн асуудал шүү дээ. Яг ингэж бол хийх байдлаар тэр приоритет гаргаад ингэвэл зүйтэй юм, энэ дээр бас манай Байнгын хороон дээр авч үзэж байгаа юм бол бас нэг ач холбогдол бас өөрөө объектынх нь хувьд аюулгүй байдалд хамаардаг объектууд дээр бол энийг хийж бодох ийм нэг зураглалууд зайлшгүй шаардлагатай юмаа гэж ингэж үзэж байгаа юм. 

Би түрүүн нэг ямар түвшинд нарийвчилж ярих юм бэ гээд нэг үг тусгаад хаядаг нь бол ер нь зүгээр цаашдаа энэ асуудлуудыг манай экспертүүдийн хийсэн энэ асуудлууд бол яг Улаанбаатар хотын захиргаа, энийг хариуцдаг улсуудын түвшин дээр яригдаж, тэгээд энэ дундаас ерөнхий байдлын дүгнэлтүүдээ гаргаад, манай Байнгын хороо сүүлд л хийх юм байна л даа. Тэгээд яг Их Хурал дээр бодлогын түвшинд зайлшгүй дэмжигдэх ёстой, тодорхойлогдох ёстой юм бол хэрэгтэй юм гэж ойлгож байна л даа. Ийм байдлаар бол дараа нь арай цэгцлэгдэх байх аа. Тэгж цэгцлэхдээ бас санаандаа бодвол яасан юм бэ гэдгийг би хэлж байгаа юм.

Өөр нэг зүйл бол би сайн мэдэхгүй байна. Тэгэхдээ түрүүн үндэслэлээ хэлсэн. Ерөөсөө хөрсний өөрсдийн, өөрийн унаган байдал нь алдагдсантай холбогдуулаад энэ үерийн усны урсалтын үрэлтийн нөлөөллийн янз янзын зүйлүүд буюу өөрөөр хэлбэл лаг, лаг бүрдэх, лаг өөрөө тодорхой хугацаанд, өөрөө урсгал гольдрил солих далан буюу шинэ гольдрилын үерийнхээ явцад бий болгоод байгаа юм биш байгаа гэж бодож байгаа юм. Ердийн байгалийн гольдрилууд байна шүү дээ. Гэхдээ энэ чинь өөрөө өөртөө урсгал үерийнхээ явцад өөртөө лагаар далангийн хэлбэрийн юмнуудыг үүсгээд, тэгээд тэр нь үечилсэн үер гарч ирэнгүүт тэр нь өөрөө бидний тооцоолсноос шал өөр гольдрилуудыг, би хүний гараар бүтэж, бий болгосон энэ нэг буруу барьсан барилгууд, буруу хаалтуудын тухай ярихаасаа гадна тийм үү, ялангуяа энэ бол манай гэрийн хороолол оршин байгаа тэр газрууд дээр нэлээн ажиглагдаж магадгүй юм гэж бодож байгаа юм.

Түрүүн ч гэсэн түрүүн хэн хэлсэн байх аа. Ерөөсөө ингээд ургамалжилт нь өөрчлөгдсөн, хөрснийх нь ус нэвчих байдлын коэффициент нь өөрчлөгдчихсөн гэх мэтчилэнгээр. Тийм учраас бол яг гэрийн хороолол, энэ орчин дээр бид нар бас энэ байгалийн гольдрилоос нь гадна бол бас явцад бий болж болох урсгалын өөрчлөлтүүдийн тийм тооцоолол эд нарыг нь бас харахгүй бол далан нь байж байдаг, далангаар нь бол нэг их урссан юмгүй, гэтэл өөр байдлын урсгалууд, энэ дээрээ бас анхаарч хийгээсэй гэж бодож байгаа. Тийм мэргэжлийн улсууд энийг илүү мэдэж байгаа байлгүй дээ. Би бол ажиглахад тийм юмнууд, тэр хавтгай тал руугаа ороод ирсэн үед бол ялангуяа тэр их ажиглагдаж байгаа гэж ингэж ойлгож байгаа. Тэр Баянзүрхийн хавьцааны тэр юунд. Мэдээж хэрэг зохиомол саадууд бий болгосонтой ч холбоотой байх. Ийм зүйлүүд бас байх юм. 

Тэгээд ер нь тэгээд манай стандартынхаа юмыг л одоо, стандарт гэдгийгээ нэг бий болгомоор л юм даа. Түрүүн бол яахав барилгынханд, бусад улсуудад буруу өгч байгаа боловч уулаасаа стандарт гэдэг юмтай. Түрүүн хамгийн сүүлд нэг байшин барилгын тухай ярилаа. Тэр Дунд гол руу коллектер рүү оруулах. Стандарт нь тавигдчихсан, стандартдаа дотор бол энэ үер ус зайлуулахтай холбогдсон юм нь стандартын нэг бүрэлдэхүүн нь болчихсон. Тэр стандарт шаардлага өөрөө зайлшгүй тавигдаж байдаг, барилгын тооцоололд нь тэр нь хийгдсэн байх нэг энэ стандартаа одоо бий болгохгүй бол үнэхээр болохгүй л дээ. Тэгээгүй байж байж дараачаар нь одоо бас тэр барилга барьсан улсуудад шаардлага тавихад хэцүү шүү дээ. Стандартандаа ч байхгүй байсан, дараачаар нь бол нөхцөл байдал үүссэн, тэгээд энэ дээр горимууд.

Өөр нэг зүйл нь би түрүүн хэн гишүүнтэй санал нэгтэй байна. Энэ Зайсан гэдэг бол нэг коммьюнити үүсчихээд байна шүү дээ. Энэ чинь өөрөө өөрийнхөө асуудлыг өөрсдөө шийдэх тийм хариуцлага бас өөрт нь байх ёстой шүү дээ. Төрөөс үзүүлэх нь бол ерөөсөө ийм зайлшгүй ийм үерээс урьдчилан сэргийлэх, үерийн суваг шуудуунууд ийм зураглал байна. Энэ зураглалынхаа хөрөнгө оруулалт, бусад юмнуудыгаа та нар шийдэх ёстой. Та нар шийдэх ёстой ерөөсөө. Яагаад вэ гэвэл энэ нөхцөл байдал өөр, тэгээд зураглалыг нь гаргалаа. Тэгээд тэндээс нь бол нийт татвар төлөгчдөөр татвар төлөх замаар биш би ойлгохдоо тэнд бол тодорхой хэм хэмжээнд төлбөрийн чадвар болон хөрөнгийн чадвартай улсуудын хуримтлал бий болсон гэж ойлгож байгаа. Тэнд барилга байшин байгуулсан компаниуд ч тийм хэмжээтэй гэж ойлгож байгаа.

Харин ядарсан тэр гэр хороолол, бусад газрууддаа бол бид нар өөр хөрөнгөө зарцуулъя. Тэгэхгүй бид нар илүү уучлаарай би үзэн ядаж хэлж байгаа биш. Илүү тансаг орчныг өөрсдөө коммьюнити бий болгосон тэр улсууд, өөрсдөө тэрнийгээ аюулгүй байдлаараа энэ байдлыгаа өөрснөө нөхөн хангахыгаа үүрэгжүүлэх хэрэгтэй. Энд бол нийслэл, бусад газрууд. Тийм байдлаар магадгүй ерөөсөө ийм коммьюнити үүсгэх гээд байна л даа. Жишээлэх юм бол юу гэдэг юм бүр эхээд гэвэл Санзай гээд ингээд байж байна. Өөр газрууд ингээд бий болгоод байна шүү дээ улсууд чинь зөв шүү дээ. Гэхдээ тэр бол ийм хамгаалах юмнуудаа бас өөрөө зураглал, стандарт шаардлагыг нь бол төрөөс тавьчихсан, тэрнийгээ өөрсдөө байшингаа барьж байгаатай адил бүрэлдэхүүн нь энэ өөрөө мөн шүү гэсэн тэр зайлшгүй шаардлагаар. Байшин барина гэж байшинг босгох биш байшин барина гэдэг бол энэ стандартыг хангасан энэ цогцолборыг хэлнэ. 

Тэгээд тэрнийгээ ингэнэ тэгнэ гэдэг ийм юм руу ормоор байна. Ингэвэл бас шударга ч болно. Ингэх юм бол төр зайлшгүй шаардах ёстой татвар төлөгчдийн мөнгийг зайлшгүй газар нь аваачиж бөөгнөрүүлэх ч энэ өөр… Яг ийм тооцоо гаргаад үзэх юм бол ялгаа байхгүй сүүлд нь баригдсан энэ наад талын ямар хотхон билээ, шар хотхон Зайсангийн гүүрний наад талд байгаа хэсэг. Тэр далангийн наад тал. Ялгаа байхгүй эд нар ч гэсэн тийм шаардлагуудыг тавих хэрэгтэй. Бидний анхаарал хандуулах юм бол энэ нийтийн орон сууцууд баригдсан газрууд, тэр гэрийн хорооллууд байгаа газрууд, тэдгээрийн орчингуудынхаа юмнуудыг. Тэгээд улсын онцгой объектуудыг хамгаалах ийм юман дээрээ чиглэх чиглэлийн бодлогыг явуулах шаардлагатай гэж бодож байна. Баярлалаа.

З.Энхболд: -Шинэбаяр гишүүн.

Ц.Шинэбаяр: -Баярлалаа. Би түрүүн хэлсэн. Хариуцлагын талаар бид нар бас гарах шийдвэр юмандаа сайн оруулж өгөхгүй бол одоо тухайлсан компаний юм уу, хувь хүмүүсийн хариуцлагагүйгээс болоод асар их хэмжээний хохирол гардаг. Яахав цаг хугацаагаа бодоод хотын захиргаа, онцгой байдлаас мөнгө гаргачихдаг, тэгээд энэ мөнгийг эргэн төлдөггүй, татвар төлөгчдийн мөнгийг буцааж төлдөггүй ийм практикийг цааш нь үргэлжлүүлмээргүй байгаа юм. Энэ тал дээр бид нар цаашдаа гарах шийдвэр дээр анхаарах ёстой болов уу гэж бодож байгаа юм.

Дараагийн нэг зүйл нь бол түрүүн Ганхүү даргын хэлээд байгаа юун дотор бол Зайсанд манай хотын захиргаа ерөөсөө газар олгоогүй, олгох ч үгүй, тэгээд энийг олгосныг нь хүлээн зөвшөөрөх ч үгүй гэсэн ийм юм яриад байгаа юм. Гэтэл одоо энэ Сэлбийн голын гольдрил дотор анх Эрэл компанийхан тэр 120-ийн урдуур баахан юм барьсан. Сүүлд нь энэ Соёолжийнхон одоо бариад байж байна. Энэ 66 оны үерийн хэмжээний үерийг тэртэй тэргүй даахгүй гэж байхад дотор нь одоо ингээд барилга байгууламж барьчихсан байгаа. Тэгээд цаашдаа бид нар энэ голын гольдрилд барилга байшин барьдаг энэ асуудлыг хязгаарлах тал дээр нь бас хотын захиргааны нөхдүүдэд хэрэв ийм одоо ажил хийсэн байвал яадаг юм, хариуцлага тооцох талаас нь жаахан анхаарахгүй бол ийм юм одоо  цаашаа яваад байна. Тооцсон түрүүн Нансалмаа докторын хэлдгээр тэр нэвтрүүлэх чадварын хэмжээгий нь тодорхой заачихаад байхад дотор нь орох энэ тооцоог эс тоож, ийм барилга барьсан юмнуудыг цаашдаа гаргахгүй байлгах ямар арга байх вэ. Энийг тэр гарах шийдвэртээ бид нар анхаарах ёстой.

Дараад нь тэр нефть, тэртэй тэргүй манай Улаанбаатар хот маань энэ аюулгүй байдлаа хангаж чадахгүй болчихлоо шүү дээ үер усны талаасаа. Сая Гончигдорж гишүүн хэлж байна. Үүл буудах гэж. Энэ үүл буудах ч яахав буудах байх, бид нар өнгөрсөн жилийн төсөв дээр Хэнтий нуруунд газрын генератор байгуулахаар тэрбум төгрөг тавьчихсан. Энэ одоо хэр ажиллаж байгаа юм тэгээд. Магадгүй одоо сая би Америк яваад ирсэн. Тэнд бол ингэж л яриад байгаа юм байна лээ шүү дээ. Одоо энэ Агаарын тухай хуулиар их маргалддаг болчихсон байна штатууд хоорондоо. Манайд ирэх гэж байсан бороог замаас нь аваад бороо оруулчихсан, эсвэл манайд бороо ирэхгүй байхад оруулаад байдаг гээд ингээд ерөөсөө хоорондоо энэ агаарын тухай хуулиар их маргаан үүсдэг болчихсон гэж ярьж байгаа юм. Магад ч үгүй бид нарын одоо тооцооны алдаа гараад, нөгөө Улаанбаатар дээр нөгөө үүл буудахдаа бүр их үер буулгачихвал нөгөө тэртэй тэргүй бид нарын одоо рисктэй байгаа үед яах вэ гэдгийг бас энэ. 

Ер нь одоо ийм юм ярихдаа Байгаль орчны яамныхныг байлгаж ярихгүй бол энийг тэр тусад нь салгаж ойлгож бодмооргүй юм байна. Энэ дээр бас бодох хэрэгтэй гэж ойлгож байна. 

Хот байгуулалтын төлөвлөгөөгөө манайд бас ямар ч байсан нэг юм байгаад байгаа юм. Харамсалтай нь энийг ерөөсөө мөрддөггүй, энийг одоо тэр зөрчсөн нөхдүүдэд ямар хариуцлага тооцох вэ, сая бид нар бас нэг Эстони улсад очоод ирсэн. Манай Эрүүл мэндийн даатгалын хуулийн тухай очсон. Тэднийд нэг хариуцлагын тухай хууль гээд бүр тусдаа хууль байна. Мянга гаруй заалттай, бүх хуулийн заалтуудыг хариуцлагыг нь нэг болгоод тавьчихсан. Манай одоо бараг ер нь энийг цаашдаа бодвол ч ер нь яасан юм. Тэгээд орчуулаад шууд аваад бараг хэрэглэчихдэг. Тэгээд ерөөсөө ямар нэгэн асуудал болоход л нөгөө хариуцлагын тухай хуулийн ямар заалтан дээр байна вэ нөхөр минь, чамайг энүүгээр тооцно гэдэг ийм юм руу явахгүй бол тэгээд хуулийн заалт байхгүй, энэ асуудал эрх зүйн зохицуулалт байхгүй гэдэг юм уу нэг ийм маягаар яваад байдаг. Тийм учраас энийгээ анхаарах ёстой. 

Дээр нь бас энэ хот байгуулалтын төлөвлөгөө зөрчөөд энэ сүүлийн үед энэ хойшоогоо лагеруудын орчимд энэ булаг шандын эх дээр маш их газар олгосон байна шүү дээ. Зөвшөөрөлгүй олгосон байна. Тэгээд энэ намагтай, хүдэртэй, тэгээд энэ нөгөө ургамлын бүрхэвчийг нь алга болгоод, ус шингээгч чадварыг нь байхгүй болгочиход энэ чинь маш их ус барьдаг, үерийн усыг барьж байх ёстой байхад шингээхгүй шууд өнгөрүүлчихдэг, урсаад өнгөрүүлчихдэг, энэнээсээ болж бас үерт нөлөөлж байгаа, тэр Гончигдорж гишүүн хэлсэн. Ийм юмнуудыг бас сайн бодож энэ дээр яавал яах ёстой юм бэ. Бас энийг бид нар шийдвэртээ бас анхаарч тусгах ёстой байх. 

Түрүүн бас бид нар тэр даацын тухай ярьсан. Улаанбаатар хот даац нь хэд дахин хэтэрчихсэн учраас ер нь захиргааны аргаар одоо яаж шийдэж болох арга механизм байна вэ. Энийгээ одоо манай хотын нөхдүүд төлөвлөх хэрэгтэй. Эдийн засгийн аргыг нь зөвхөн яриад байна шүү дээ. Төсөв л байвал, мөнгө байвал бүгдийг хийчихнэ гэж яриад байдаг. Техникийн талын аргыг нь сая бас яриад байх шиг байна. Еще нарийсгаж шийдэх арга зам байна уу. Ингээд бид нар бас дахиад нэг ярина гэдэг бол зөв байхаа. Тэгээд нэгтгэж байгаад энийг, нийлүүлж байгаад бүр дорвитойхон ярих нь зүйтэй болов уу гэж бодож байна. Баярлалаа.

З.Энхболд: -Хаянхярваа гишүүн.

Д.Хаянхярваа: -Тэгэхээр өнөөдөр бид нар бол бас энэ хотын их чухал асуудлын тухай ярьж байгаа юм л даа. Ер нь бол түрүүн яриад байсан. Улаанбаатар хотод миний ойлгож байгаагаар нөгөө нэг зураг төсөв, эрдэм шинжилгээний хүрээлэн бил үү, нэг ийм газар байсныг санаж байгаа юм л даа. Тэгээд энэ нэг Энхбаяр даргыг Ерөнхий сайд байхад билүү хотуудын ерөнхий төлөвлөгөө гэдэг нэг юм хийхдээ ихэнхийг нь тэдний байгууллагаар хийлгэсэн л дээ. Тэгээд өнөөдөр бол бид нар сая ингээд явж байхад энэ зураг төсөл, эрдэм шинжилгээнийхээ хүрээлэнг татаад буулгачихсан, тараагаад хаячихсан юм шиг байна лээ. 

Тэгэхээр ер нь бол Монгол Улс яахав бид нар нөгөө хот төлөвлөлт тал дээр муу явж байна, одоо барууны орнуудыг хүрэхгүй байна гээд л, 50 жил, янз бүрийн л юм яриад байгаа. Гэтэл яг энэ тогтсон хот байгуулалтын эрдэм шинжилгээний том энэ хүрээлэн гэдэг юм уу энийгээ одоо ямар нэртэй, устай нь хамаа байхгүй, яг энэ хот байгуулалтын чиглэлээр мэргэжсэн энэ одоо улсын үйлдвэрийн газар байна уу, ямар газар байдаг юм энийгээ байлгаж, энийгээ мэргэжилтэй боловсон хүчин, техник тоног төхөөрөмж, бүх юмных нь хувьд бэхжүүлж өгч байж хот байгуулалтын бодлого гэдэг юмаа барьж явахгүй бол цаашдаа бид нар бол энэ олон асуудлуудыг яриад, энэ чинь нэг цэг дээр очоод зангидагдаж чадахгүй явсаар байж байгаад л энэ талаар өнгөрөх л ийм л асуудал болоод байна гэж миний хувьд бодож байна л даа. 

Тийм болохоор Монгол орон өөрөө олон хоттой ч биш, нэг сүртэй хот байгуулалтын ийм томоохон хүрээлэнгээ бол Улаанбаатар хотыг түшиглэсэн ийм том хүрээлэн байгаад тэр хүрээлэн дээрээ бол бусад энэ Монгол Улсад байж байгаа хотуудын хот төлөвлөлтийн асуудлуудыг давхар хариуцаж явдаг тогтолцоо байхгүй бол өнөөдөр бид нар ерөөсөө Монгол Улс гэхээр ганцхан Улаанбаатар гэж ярьдаг. Хот байгуулалт, хот гэх юм бол ганцхан Улаанбаатар хот гэж ярьдаг. Ерөөсөө одоо аваарь осол, янз бүрийн юмны тухай ярихаар мөн л нөгөө муу Улаанбаатараа ярьдаг. Гэтэл энд чинь Монголд чинь одоо болсон болоогүй бас одоо Дархан, Эрдэнэт гэдэг юм уу, Чойбалсан гээд ингээд Улаанбаатартай харьцуулах юм бол жижигхэн, тэгсэн хэрнээсээ Монголын эдийн засагт тодорхой нөлөө бүхий хотууд байдгаа. Энэ хотуудад ялгаа байхгүй энэ үер усны аюул ингээд тохиолдоход тодорхой хэмжээний хохирол учирна, тэр хохирлыг хэнээс гаргах вэ гэхээр бас л ялгаа байхгүй татвар төлөгчийн зүгээс гаргана гэж ингэж бодож байгаа юм.

Хоёрдугаарт нь бол, би нэгд нь бол тэр хот байгуулалтын хүрээлэн буюу зураг төслийн хүрээлэн ямар юм бэ гэдэг тэрний талаар ярилаа. Хоёрт нь бол мэдээж Улаанбаатар хотын энэ шийдэх ёстой асуудлууд олон байгаа учраас энэ эхний ээлжинд анхааралдаа авч шийдэх ёстой нь зөв байхаа. Хөрөнгө санхүүгээ зөв төлөвлөж, зөв гаргаж ирж байх нь зөв байх. Ингэхийн тулд бол бид нар сүүлийн үед яриад хэрэгжихгүй байгаа юмыг ажил болгох тухай асуудал байгаа юм л даа. Тэр нь юу вэ гэхээр одоо бид нар юу гэдэг юм энд нэг Наран хотхон гэдэг юм уу тийм хотхон барина гээд нэг том газар аваад л, хамгийн түрүүнд байшингаа л барьж эхэлдэг.

 Гэтэл үнэн хэрэг дээрээ бол ерөөсөө хамгийн түрүүн байшин барих биш одоо эхлээд байшин барихын тулд энэ үерийн хамгаалалтынхаа далан сувгуудыг, тэр инженерийн шугам сүлжээнүүд дээр яг орчин үеийн хот төлөвлөлтийн хүрээн дотор шийдэж зураг төслийг нь гаргаад, тэрийгээ хийсний дараачаар нь харин одоо бид нар бол тэр дээд тал дээр нь барилга байшин юу барьдаг юм тэр зөвшөөрлөө өгдөг юмаараа явахгүй бол зүгээр үерийн далан гэж нэг юм ухаад л, инженерийн байгууламж гэхээр бол сүүлийн үед бараг канал ухдаггүй зүгээр нэг шугам тавиад булчихаад байгаа шүү дээ. Энэнээсээ болоод янз бүрийн юм үүсэхээрээ бол хохирол нэлээн учраад, дараачид нь ямар нэгэн аваарь осол гарахаар бол нөгөө тавьсан замаа, нөгөө тавьсан байшин сувгуудаа бүгдийг нь эвдэж хэмхлэх давхар давхар ажил хийх ийм асуудал гардагаа. 

Тийм болохоор энэ хот байгуулалтын тухай асуудал дээрээ бол одоо шинээр үүсэх гээд байгаа юмнуудаа нэлээн анхаарч өгөх ёстой байх аа гэж хоёрт нь хэлмээр байгаа юм.

Гуравт нь бол би юу хэлэх гээд байна вэ гэхээр түрүүн тэр би өөр хотуудын тухай ярилаа. Үнэхээр яахав зүгээр Дархан хотод би бас олон жил ажилласан хүний хувьд үзэхэд бол миний Засаг даргаар ажиллаж байх хугацаанд 3 удаа Дархан хотод асар их хүчтэй үер болсон. Та бүхэн одоо мэддэг, Дархан хотын яг төв гудам гээд холбооны арын нэг гудмаар эксель машин эд нар урсаад ерөөсөө бүх юм нь сонин болж байсан шүү дээ. Энэ бол асар их хэмжээний хохирол учруулдаг. Тэгэхээр бид нар ерөөсөө жижиг гэлтгүй энэ хотуудынхаа энэ юмыг орхиж болохгүй ээ. Ямар боловч гэсэн мэргэжлийн нэг байгууллагатай болж, тэр мэргэжлийн байгууллагаараа дамжсан зураг төсөл бүх юмаа мэргэжлийн өндөр түвшний хүрээлэнд гадны хотуудтай, гадны байгууллагуудтай хамтарч хийдэг. Тэгээд энэ Улаанбаатарын тэр салбар том байгууллагаасаа улбаалаад бүх хотуудад үндсэндээ Дарханд бол хот байгуулалт гэх юм бол захирагчийн алба гээд хоёр, гурван хүн, ганц архитектор л байгаад байгаа шүү дээ. Тэгээд орон тоо байхгүй. Тэгэхээр энийгээ нэлээн бэхжүүлж өгч, тэр хот төлөвлөлттэй холбоотой бүх асуудлаа нэгтгэж, нягталж зангидаж явдаг ийм ер нь хотжсон гэдэг юм уу, хоттой холбоотой ийм бүтцийг бий болгож өгөхгүйгээр бол цаашдаа бид нар энэ хот байгуулалттай холбоотой асуудлыг ярьж явахад хэцүү юм болох байх аа гэж бодож байна. 

Тэгээд Улаанбаатар хотын одоо өнөөдрийн энэ танилцуулж байгаа, манай энэ зөвлөх инженерүүдийн хийсэн энэ зүйлүүдийг үнэхээр анхааралдаа аваад, эхний ээлжинд бид нар хаанаасаа эхлэх ёстой вэ гээд манай гишүүд хэллээ л дээ. Үнэхээр тэр онцгой объектуудыг нэн яаралтай хийх ёстой гэж. Үнэхээр тэр онцгой объектуудын ойролцоо байгаа үерийн далан хамгаалалт, суваг шуудуунуудыг бол хөрөнгө санхүүг яаралтай гаргаж, нэн яаралтай хийх ажлыг зохион байгуулахгүй бол бид нар нэлээдгүй хохирол амсах магадлал өндөр болчихсон байгаа гэдгийг хэлье.

З.Энхболд: -Саналтай гишүүд саналаа хэлж дуусч байна. Би бас нэг санал хэлээд дараа нь саналуудыг нэгтгэх гэж оролдъё. Мэдээж хамгийн их учирч болох аюулаас хамгийн түрүүн сэргийлэх хэрэгтэй гэдэг энэ дүрмээрээ явах нь зүйтэй байх. Тэгэхийн тулд энэ 4 ягаан юмыг чинь юу гэдэг билээ. Хагшаас гэж юу гэсэн үг юм бэ? Тунгаагуур гээд монгол хэлээр нэрлэчихвэл яасан юм. Би сайн мэдэхгүй юм. Энэ 4 тунгаагуурыг хийх юмыг эхний ээлжинд шийдмээр байна. Чулуу, шороогоо доош нь явуулахгүйн тулд. Дараа нь ус нь үлдэнэ шүү дээ, үлдсэн усыг нь чөлөөтэй явуулахын тулд Сэлбээ өргөтгөх, Дунд голоо өргөтгөх, өөр одоо Толгойтын тэнд ямар гол байдаг юм, хэрвээ байхгүй бол газрын хэвгий нь харж байгаад тийм гол үүсгэ л дээ. 

Тэгээд одоо манай Дунд гол, Сэлбэ голын алдаа нь юу вэ гэхээр ус урсдаггүй учраас хоосон байгаад байдаг. Хоосон байгаад байдаг учраас жил болгон салхиар тоос шороо нь нэмэгдсээр байгаад ингээд алга болоод байдаг. Тэгээд Сеүл хот дундуураа голгүй байсан юм байна лээ шүү дээ. Суваг ухаад гол үүсгээд л жаахан горхи байсныг нь тийм том мөрөн болгоод харахад бол их гоё юм хийчихсэн, тэр нь бас нөгөө давхрын үерийн зориулалттай байдаг. Тэгэхээр нэг зориулалтаар ажил хийх биш, Улаанбаатар хотын үерийн усыг зайлуулах зориулалттай сувгийг үзэмж, тохижилт, аялал жуулчлал юу байдаг юм тэрэнтэй нь уялдуулж төлөвлөгөөгөө хий гэдэг ийм санал би хэлэх гэсэн юм.

Гуравдугаарт, одоо барилгынхаа юун дээр шороо асгах гээд явж байгаа компаниудад зөвшөөрөл өгөхдөө хотын гаднаас битгий ав. Яг энэ сувгаа төлөвлөчихөөд, сувгийнхаа газрыг л зааж өгөөд бай, очоод л ухаж аваад, тэгээд тодорхой хэмжээний дараа нөгөөдөх чинь суваг болоод хувирна шүү дээ. Тэгэхээр нь цементлээд, тийм нэг сумаар 2 туулай буудах юмыг цаашид хот, ялангуяа захирагчийн ажлын алба барилгатай нэлээн ноцолддогийн хувьд хиймээр байна. Ийм гишүүний хувьд ийм санал гаргая.

Нямаагийн Энхболд гишүүний гаргасан саналыг Гончигдорж гишүүн дэмжсэн, Шинэбаяр гишүүн дэмжсэн, би бас дэмжиж байгаа. Зайсангийн үерийн хамгаалалтыг тэнд байгаа оршин суугчид, компаниуд, Улаанбаатар хотыг болохгүй гэсээр байтал зөвшөөрөл өгсөн Байгаль орчны яамны удирдлагуудаар гаргуулах ёстой юм. Шинээр барьсан тийм, зөвшөөрөл өгсөн гэдэг чинь сүүлийн 15 жилийн тухай л яриад байна шүү дээ. Оршин суугчид өөрөө, тийм орон сууц гэж худалдаж аваагүй учраас, өөрсдийнхөө аюулгүй байдлыг хангахын тулд мөнгөө л гаргах хэрэгтэй л дээ. Тийм томъёоллоор оруулбал дэмжлэг авах уу? 

Зайсанд угаасаа барилга барих төлөвлөгөө байгаагүй л дээ. Байгаль орчны яамныхан газар өгсөөр байгаад л замбараагүй баахан юм бариад хаячихлаа шүү дээ. Хэрвээ барилга барих төлөвлөгөө байсан бол улс мөнгийг нь гаргаж болж байгаа юм. Үерийн хамгаалалтынхаа. Тийм санал угаасаа байгаагүй, одоо ч байхгүй, даже барилга барих нь хориотой шүү дээ. Тэнд нэг хэдэн гэртэй жуулчны бааз барина гэж зөвшөөрөл авчихаад байшин бариад байдаг улсууд байхгүй юу. 

Тийм учраас оршин суугчид барьсан компани, Байгаль орчны яамны зөвшөөрөл өгсөн Төрийн нарийн бичгийн дарга, сайд нар гээд албан тушаалтнууд байдаг юм. Тэд нар өөрсдөө өөрсдийнхөө хийсэн бантангаа өөрсдөө цэвэрлэгээ, үерэнд урсана гэвэл одоо бид нар улсад хамаагүй шүү л гэж хэлэх гээд байгаа юм. Энэ дээр санал нэгдэх үү, санал хураах юм уу? Компани хариуц гэвэл компани ингэж хэлнэ. За одоо байшин барьсан мөнгийг чинь буцааж өглөө, энэ байшин бол оршин суугчдын суудаг байшин биш энэ бол зочид буудал болно, баяртай л гэж хэлэх байхгүй юу.

Я.Батсуурь: -Тэнд чинь дархан цаазтай газар хүн оршин суух ёсгүй гэж байгаа шүү дээ. Нэгэнт одоо оршин сууж байгаа бол тэр улсуудаа дархан цаазтай газрын байгалийг хамгаалах нөхөн төлбөрийг төлөх ёстой. Тийм учраас тэр улсуудаас тэр битгий хэл  тэр оршин суусных нь төлөө тэр дархан цаазтай газрыг бохирдуулж амьдарсных нь төлөө, хууль зөрчсөнийх нь төлөө өндөр хураамж, татвар түрээс авах ёстой. 

З.Энхболд: -Батсуурь гишүүн ээ, би зөвхөн үерийн хамгаалалтын тухай ярьж байна. Наадах чинь бол халиад байна. Ядаж нэг томъёолол дээрээ санал нэгдээдэхье. Тэрнээс бусад нь бол гайгүй юм байна. 

Нямаагийн Энхболд гишүүний гаргасан Зайсангийн үерийн хамгаалалтыг барилга барьсан компаниудаар нь гаргах гэдэг үгэн дээр би бол оршин суугчид болон Байгаль орчны яамны удирдлагууд гэж нэмье гэдэг саналтай байгаа юм л даа. Эсвэл оргиналь саналыг нь дэмжих юм уу, эсвэл миний нэрлэснийг дэмжих юм уу. 

Шийлэгдамба хамгийн ихийг нь өгсөн байгаа. Хамгийн богино хугацаанд байсан мөртлөө хамгийн их зөвшөөрөл нь 205 зөвшөөрөл өгсөн байгаа. Дараагийнх нь Эрдэнэбаатар бас ердөө жил хүрээгүй мөртлөө 193-ыг өгсөн байгаа юм. Гэх мэтээр хамаг будлиан тарьчихаад алга болчихсон улсуудыг буцаж хариуцлага тооцох ёстой байхгүй юу. Эхлүүлсэн нь Барсболд байгаа юм.

Р.Гончигдорж: -Энхболд даргаа, одоо бид нар ерөөсөө тэр шинэ баригдсан объектууд ерөөсөө байхгүй байна гэж бодоод тэгээд ерөнхийдөө Зайсангийн тэр үерийн асуудлыг шийдвэрлэхийн тулд ямар зураглал дээр суваг шуудуу, ямар өргөнтэй, ямар горимтой байхаар байна тэр зураглал гаргаад, тэр зураглалаар гүйцэтгэхэд саад учрах, саад учрахаар бий болгочихсон тэр зүйлүүдээс гарч ирэх зардлыг л тэд нараар нөхүүлэх ёстой байхгүй юу. Эсвэл энэ барилгаа уучлаарай, нураахаас өөр арга алга, эсвэл энэ барилгынхаа хаалтаар үүсч байгаа зураглалд нэмэлт ийм зардалтай, нэмэлт ийм зураглалыг зайлшгүй бий болгож байна, нэмэлт зардал нь ийм байна, энийг л гаргах ёстой. 

З.Энхболд: -Би бол улс өөрөө тэнд барилга барья гэж бодоогүй учраас тэнд үерийн хамгаалалт хийх тухай мөнгө ерөөсөө зарцуулж болохгүй байхгүй юу. Барилга барих тухай бодоогүй. Уг нь Барсболд эхлүүлж, Эрдэнэбаатар, Шийлэгдамба нар үргэлжлүүлээгүй бол Зайсангийн аманд зөвхөн Хөдөө аж ахуйн дээд байдгаараа л байх ёстой шүү дээ. Хөдөө аж ахуйн дээд байдгаараа байсан бол үер боллоо гэхэд ус нь чөлөөтэй урсаад орох байлаа шүү дээ. Тэгэхээр хариуцлагагүй хүмүүсийн төлсөн юмны үерийн хамгаалалтын мөнгө яахаараа улс төлдөг юм гэдэг асуудал л гарч ирээд байгаа байхгүй юу. 

Одоо үерийн хамгаалалт хэрэгтэй гэдэг дүгнэлт гарчихлаа шүү дээ. Тэгсэн бол зардлаа өөрсдөө л гарга гэж байгаа юм. Тэгвэл хүмүүс нь зочид буудал маягаар амьдрах хэрэгтэй шүү дээ. Өөр амьдрах газартай, тийшээгээ хааяа очдог тийм. 

С.Баярцогт: -Саналаа хэлчих үү. Би яагаад Энхболд даргын саналыг дэмжихгүй яг оргиналь саналыг нь дэмжье гээд байгаа юм бэ гэхээр яахав санаа нь бол зөв боловч ингээд амьдрал дээрээ аягүй олон хүн бухимдуулах байхгүй юу. Тэнд бас хөөрхий хүмүүс ингээд л амьдрах гээд л тэнд нэг үнэтэй, хөөрхий хөөрхийгүйгий нь мэдэхгүй, ер нь зүгээр. Тэгэхээр илүү бухимдал нэгдүгээрт үүсчихэж магадгүй. 

Хоёрдугаарт нь болохоор зэрэг одоо нөгөө Байгаль орчны яамны удирдлагууд гэхээр ингээд өмнөх нөгөө хүмүүсийг ингэж тэр өмнөх хүмүүсээс нь гарга л гэсэн үг болох гээд байна шүү дээ.

З.Энхболд: -Байгаль орчны яамны юмыг сая шалгалт хийгээд оруулж ирээд, Гансүх сайд танилцуулсан. Тэрэн дээр хэн хэзээ, ямар зөвшөөрөл өгсөн бүгдээрээ байж байгаа хүснэгттэйгээ. Зөвшөөрөл өгч болохгүйгий нь мэдсээр байж зөвшөөрөл өгчихсөн улсуудыг хувиас нь мөнгийг нь гаргуулах хэрэгтэй шүү дээ. 

Я.Батсуурь: -Даргаа, энэ чинь одоо голын гольдрилд буусан бор гэртэй, эсгий гэртэй хүнийг онцгой байдлынхан очингуутаа машинд гадаа нь очоод, хотын гадаа хөөж аваачаад зөөгөөд хаячихаж байгаа тиймээ. Тэгтэл одоо яг тэрэнтэй адилхан хууль зөрчсөн улсууд байж байгаа шүү дээ энэ чинь амьдарч байгаа хүн сууж байна. Тэгэхээр тэр улсуудын толгойг илээд, төрөөс татвар төлөгчийн түмний мөнгөөр одоо далан барьж өгнө гэвэл хамгийн байж болохгүй асуудал. Хуулийн өмнө бор гэртэй ч бай, тансаг хаустай ч бай…

Э.Мөнх-Очир: -Би Батсуурь гишүүний саналыг дэмжиж байна. Тийм болохоор ямар ч тохиолдолд аж ахуйн нэгж, байгууллага гээд тавьчих юм бол яагаад би байгууллага гээд байна гэхээр цаана нь аягүй олон төрийн байгууллагууд бас байгаад байгаа юм. Бид нар мэдэж байгаа юм. 7, 8 байгууллага тэнд газар авчихсан, хоёр, гурван юм барьчихсан байгаа. Цэц хүртэл барьчихсан байгаа шүү дээ. Цэц бүр барих барихдаа бүр яг нөгөө жалгын талыг нь дараад барьчихсан байгаа шүү тэр чинь шороо асгаад. Тэрнийг бол бид нар мэдэж байгаа. Тийм болохоор би иргэн, оршин суугч гэж хэлэхгүйгээр эсвэл тэр албан тушаалтай гэхгүйгээр аж ахуйн нэгж, байгууллага гэж тавиад, эд нар тэртэй тэргүй асуудал нь явахаар шүүхэднэ. Шүүхдсэнээрээ дамжуулаад тэр сайд нь байсан уу, газрын дарга нь байсан уу бүгд л гарч ирнэ. Би тэгж ойлгож байгаа. Хохирол учирвал өөрсдөө л хохирлоо даана биз. Ийм санал байна. Тийм болохоор.

З.Энхболд: -Томъёоллыг ингэж өөрчильё. Нямаагийн Энхболд гишүүн томъёоллынхоо логикийг хэлэх үү?

Н.Энхболд: -Би ингэж л бодсон юм. Сая хэлсэн шүү дээ. Яг одоо зөвшөөрөл өгснийг нь гэхээр үгүй ээ энэ чинь хуулийн дагуу аялал жуулчлалын комплекс байгуулна гээд л ирсэн, тэгэхээр нь өгсөн гээд хэлчихнэ. Тэгээд нэг юм гарчихна.  Гол ингээд яг үг үсэг дагаад хөөвөл шийдвэрийн үг үсгүүдийг дагаад хөөвөл барьсан улсууд тэнд бас буруу л байхгүй юу. Яахаараа зөвшөөрлөө авахдаа аялал жуулчлалын яачихаад яг цагаа болохоор орон сууцны барилга барьчихдаг юм бэ гэдэг асуудал бол бас юунаас ч дутахгүй тийм чухал асуудал. Тэгэхээр ийм л утгаар нь би одоо тэр үерийн байгууламжтай холбоотой зардал, гарах шаардлагатай боллоо. Энийг нь бол нэгэнт одоо анх авсан зөвшөөрлөөсөө зөрүүлж ийм барилга барьсан улсууд бас давхар хариуцах ёстой гэдэг энэ л санааг хэлсэн. Иргэд гээд ороод явчихвал энэ уг нь одоо байж болох л асуудал л даа. Тэгэхдээ бас л хэрэгждэггүй шийдвэр шиг нэг тийм л хоёрын хооронд л юм болох болов уу гэж бодож байгаа юм. 

З.Энхболд: -Иргэд гэдэг логик ингэж гарсан юм. Гончигдорж гишүүний саналаар шинээр гарч ирсэн. Юу гэж байна вэ гэхээр тэнд нэг коммьюнити үүсчихжээ. Тэр коммьюнитид нь үерийн аюул нүүрлээд байна. Асуудлаа өөрсдөө шийдэцгээ гэдэг ийм юмнаас эхэлсэн юм л даа. 

Н.Энхболд: -Тэгж яривал бас нөгөө гэртэй буруу газар буусан улсуудыг та нар өөрийнхөө асуудлыг өөрснөө бас шийдгээ гэдэг лав бас дагана шүү дээ.

З.Энхболд: -Үгүй. Үерийн далан дээр буусан айлуудыг бол шууд нүүлгээд хотын гадна авааччихсан юм. 

Н.Энхболд: -Эргээд л буучихна л даа тэр чинь. Асуудал шийдэгдээгүй байгаа шүү.

З.Энхболд: -Эргээд буулгахгүй байх нь Засаг дарга нарын асуудал байхгүй юу. Гэр бол амархан зөөж болж байна. Энэ чинь бол зөөж болдоггүй юм барьчихаад л толгой эргүүлээд байна л даа. 

Н.Энхболд: -Тэгэхээр би тэр оргиналь саналаар нь яваад л байгууллага гэдгээр нь яваад л тэгээд ёстой. Тийм аж ахуйн нэгж байгууллага, албан тушаалтан байж болно.

З.Энхболд: -Байнгын хорооны тогтоол өөрөө хариуцлагатай гарах ёстой. Би Нямаагийн Энхболд гишүүний тогтоолыг бас сайжруулах ийм санаа байвал бүгдээрэнгийнх нь санал нийлж чадах уу гэж бодож байна. Яагаад вэ гэвэл барилга барих компаниуд, зочид буудал барина гэдгээр зөвшөөрөл авсан нэртэй, устай, хаягтайгаа байж байгаа. Тэрнээс өөр хууль зүйн хувд хариуцагч олдохгүй байгаа юм. Бид нар тэрэн дээр хариуцлага хүлээчихээр нөгөө хэд чинь. Бишээ би 4, 5 хүн санал гаргасан учраас би дундын вариант яах гэж. 4, 5 хүн адилхан санал гаргачихаад байна. Зарим нь оршин суугчид гэсэн байна. Зарим нь компани гэсэн байна. Би бол Байгаль орчны яамны удирдлага гэж байна. 

Ингээд ерөнхийдөө үерийн далангийн мөнгийг хэн гаргах вэ гэдэг эзнийг л олох гээд байна шүү дээ. Үгүй ээ, ямар аж ахуйн нэгж юм. Хөдөө аж ахуйн дээд бол үгүй гэнэ. Би бол энд угаасаа байсан. 

Н.Энхболд: -Тиймээ тийм, тэр ч шинээр баригдсан нь ойлгомжтой яригдана гэх байх л даа.

З.Энхболд: -Шинээр Байгаль орчны яамнаас газрын зөвшөөрөл авч, уг нь жуулчны бааз барина гэж байсан боловч сүүлдээ орон сууц барьсан аж ахуйн нэгжүүд, хувь хүмүүс гэж хэлэх үү тиймээ.

Н.Энхболд: -Жуулчны бааз бол барих юмаа л барьчихсан газар байхгүй юу. Хуулийн дагуу зөвшөөрөл авч, хийх юмаа хийчихсэн.

З.Энхболд: -Тэд нар төлөхгүй нь байна шүү дээ бас дахиад. 

Н.Энхболд: -Тэр ус хаадаг юм барьчихсан байвал төлөлцөх л ёстой тийм. 

З.Энхболд: -Үндсэн хуулийн цэц бас хамрагдана. Тэгвэл ингэе. Байгаль орчны яамнаас хэдэн оноос хойш гэх юм. Барсболд хэзээ сайд боллоо.

Э.Мөнх-Очир: -Зүгээр яам гээд л тавьчихгүй юу даа.

З.Энхболд: -Бишээ, тэрнээс өмнө барилга барьдаггүй байсан байхгүй юу. Зөвшөөрөл ерөөсөө өгдөггүй байсан юм билээ. Огт өгдөггүй. Тэгэхээр Зайсан болон бусад энэ Богд уулын амуудад барилгажилт эхэлсэн он чинь 2000 он байгаа юм. Урд нь зөвшөөрөл өгөх тухай ойлголт огт байгаагүй юм байна лээ. Ялгаагүй шүү дээ, энэ чинь ялгаагүй л үер болно шүү дээ хэзээ нэгэн цагт. Одооноос тэнд аялал жуулчлалын юм хийж байгаа улсуудыг үерийн хамгаалалтандаа мөнгөө зарцуул гэж хэлэх гээд байхгүй юу. Дараа нь ийм асуудал гаргахгүйн тулд. Үнэхээр зориулалтын дагуу ашиглаж байгаа хүн бол үерийн хамгаалалттай байх ёстой шүү гэдгийг нь урьдчилж анхааруул гэсэн үг. Аюулгүй байдлыг хангасан байна гэдгээр.

Н.Энхболд: -Он тавихаар ямар байдаг юм нэг ерөөсөө л зөрчигдсөн тийм барилгуудын тухай ярихад л тэртэй тэргүй хэдэн оноос эхлээд буруу баригдсаныг нь яана шүү дээ.

З.Энхболд: -Эсвэл ингэе. Нөгөө хүүхдийн хорих, хөдөө аж ахуй хоёр л байсан шүү дээ. Өөр нэг их юм байгаагүй шүү дээ тэнд тиймээ. Сүрьеэ байсан, айлуудыг нь бүгдийг нь хөөгөөд явуулчихсан юм. 

(микрофоноо асаагаагүй ярьсан)

З.Энхболд: -Анх авсан зориулалтаа зөрчиж барьсан гэж томъёолох юм уу. 

С.Баярцогт: -Одоо тэгэхээр харин нэг юм зөрчсөнд л орох болчихоод байгаа юм. Ер нь бол тэнд үерийн аюултай газар гэж бодоод суваг барих ёстой гэсэн ч зориулалтын дагуу юм хийсэн ч бай, хийгээгүй ч бай бүгд л тэнд тэр зардлыг нь хуваалцаад үерийн далан барих ёстой юм байгаа биз дээ. Тэр санаагий нь оруулчих хэрэгтэй шүү дээ.

Э.Мөнх-Очир: -Одоо нэг горимын санал байна. Бид нар Зайсангийн амыг нэг яриад байнаа. Зайсангийн ам гэхээр нөгөө нэг урссан газраа яриад байгаа тиймээ. Тэгэхээр тэрэнтэй тодорхой нэг заалт гаргаад, таны түрүүний хэлдгээр нөгөө коммьюнити үүсчихсэн юм бол тэрнийх нь тэр зардлаа гаргаад энийгээ бий болго гэдэг нэг заалт. Ерөнхийдөө Богд уул дархан цаазат газар бий болсон, барилгажилт явж байгаа хаа нэгэн газар нь. Цаашид аюулгүй байдлыг хангах ёстой гэдэг тийм л зүгээр ерөнхий заалтууд гараад явбал яасан юм.

З.Энхболд: -Тэгэхээр барилга барихыг нь зөвшөөрч байгаа гэсэн үг үү?

Э.Мөнх-Очир: -Үгүй ээ, одоо зөвшөөрөөгүй шүү дээ. Ер нь бол тэр өөрчлөлт оруулчихсан гэдэг. Та тэгээд нураахгүй л гээд байгаа биз дээ. Би бол нураая гэж байгаа шүү дээ. 

З.Энхболд: -…юмыг нураагаад яахав гээд байгаа шүү дээ. 

Р.Гончигдорж: (микрофоноо асаагаагүй ярьсан) ус зайлуулах, үер хамгаалах далан болон.. Энэ бол тухайн барилга объектын өөрийнх нь зардалд ногдож хийгдсэн байх ёстой. 

З.Энхболд: -Наадах чинь бол хууль болоод явчихна. Одоо бид нар үүссэн юмаа яахав гэж яриад байна шүү дээ. Дараагийн баригдах барилгад бол стандартаа хэрэглээд, шаардлагаа тавиад явж болж байна. Одоо энэ хэдийг яахав.

Ийм нэг ерөнхий зүйл зүгээр эхлэл маягаар хийж болж байна. Ямар ч хүн, хаана ч байшин барьсан энэ үерийн хамгаалалтынхаа зардлыг байшиндаа тусгаж барина. Өнгөрсөн хугацаанд барьсан Богд уулын амуудад барьсан барилгууд ийм хамгаалалтгүй баригдаж, 2009 оны үерт автагджээ. Тэгэхээр дараагийн үерт автагдахгүйн тулд үерийн хамгаалалтынхаа байгууламжийг нэмэлт зардлуудыг эдгээр барилга барьсан компаниуд нөхөж хий гэдэг ийм юмаар гаргах уу?

Э.Мөнх-Очир: -Тэр дотор нь зориулалтын дагуу барихдаа гэж оруулах хэрэгтэй.

З.Энхболд: -Зориулалтын дагуу гэдэг үг нэмье. Албан ёсны зөвшөөрөлтэй барилга барихдаа заавал үерийн ус зайлуулах байгууламжийг зураг төсөлдөө тусгаж, барилга барихдаа хэрэгжүүлнэ. Богд уулын аманд дархан цаазтай газар орон сууцны зориулалтгүй барилгаар зөвшөөрөлгүй барьсан барилгууд үерийн хамгаалалтгүй хийгдсэн байна. Үерийн хамгаалалтынхаа зардлыг эдгээр барилга барьсан байгууллага, аж ахуйн нэгжүүд нь нөхөн санхүүжүүлж, 10 ондоо багтааж дуусгахыг үүрэг болгосугай гэх үү. За энүүгээр тэгвэл найруулга хийгээд баталъя.

Тэгэхээр олонхи байна. Оюун гишүүн санал нэгтэй байгаа. Өөрөө саналаа гаргасан хүн. 12-11. 

Тэгэхээр байгууллага, компани, оршин суугч хоёр хоорондоо яаж шүүгдэх нь бол бид нарын ажил биш. Байгаль орчны яамны удирдлагыг болих уу тэгээд. Тэр их арын хаалгатай улсууд байна. Чуулган дээр би бас үг хэлээд.

Э.Мөнх-Очир: -Наадахыг чинь Гансүх сайдын оруулж ирж байгаа асуудал дээр сөхөж болно шүү дээ бид нар.

З.Энхболд: -Сөхсөн л дөө. 

Э.Мөнх-Очир: -Тэгээд сөхөх хэрэгтэй. 

З.Энхболд: -Гансүх айгаад нэг ч зөвшөөрөл өгөхөө байчихсан байна лээ.

Э.Мөнх-Очир: -Тэр бол танай намынх. Шударга хэлчихье.

З.Энхболд: -Аймхай юу. За одоо дараагийн санал  нийлж болох саналыг бас хэлье. Үер болох аюултай үүлийг буудаж зайлуулах гэдэг нэр томъёо байна. Тэрийг яахав. 

Ц.Шинэбаяр: -Түрүүний нөгөө өмнө нь гарсан хохирлыг ер нь яах ёстой юм бэ?

З.Энхболд: -Аль хохирол. 

Ц.Шинэбаяр: -Яагаав нөгөө Зайсангийн гүүрний…

Э.Мөнх-Очир: -Нөхөж гаргуулна гээд орж байгаа.

З.Энхболд: -Тэр бол санал хураагдаагүй байгаа. Тэр бол маш тодорхой байсан. 2009 оны үерээр улсын төсвөөс Зайсангийн гүүр, зам талбайг зассан зардлыг нөхөж авах гэдгээр санал хураая. Шинэбаяр гишүүний гаргасан. Би өөрийн чинь нөгөө Гончигдорж гишүүний үүлний дараа өөрийн чинь саналыг хураалгах гээд явж байна. Энэ дэмжигдэж байна уу. 12-12.

Би үүлний саналыг дараа нь хураалгачихъя. Одоо Шинэбаяр гишүүний саналыг хураалгаад дуусчихъя. Шинэбаяр гишүүн бас нэг санал гаргасан юм. 

Голын гольдрил, булаг шандтай газар байшин барихгүй байх, зөвшөөрөл өгөхгүй байх, зөвшөөрөл өгсөн хүнд арга хэмжээ авах гэж. Зуслангийн булаг шандыг ярьсан. Одоо энэ Сэлбийн голын хажуу тал, ерөөсөө голын гольдрил дотор, голын гольдрилд ойрхон газар зөвшөөрөл өгч байшин бариад байна тэрийг болиулъя гэж байгаа юм. Усны тухай хуулийг газрын зөвшөөрөл өгөхдөө баримтал гэсэн үг байна шүү дээ. 

Э.Мөнх-Очир: -Байшин барилга гэдгийг ямар байшин барилга гэж ойлгох вэ. Одоо бид нар нөгөө хойд зуслангуудаар уул нь дандаа тийм модон байшингууд, дандаа тийм рашааны хажууд барьсан байгаа шүү дээ. Модон байшингууд. Одоо тэр нь харахад бол 2 давхар, 3 давхар модон байшингууд байна шүү дээ. Тэгэхээр түрүү түрүү шиг бид нар ярихгүй л дээ. Тэгэхээр барилга байгууламж гэдэгт тэр орох уу?

Ц.Шинэбаяр: -Одоо жишээлбэл тэр Дондогдуламын рашаан гээд бид нар яриад байдаг. Тэрийг чинь бүр тойроод шаваад буучихсан байна лээ шүү дээ. Тэгээд тэр хойшоогоо намагтай тэр гольдрил руу … орчихсон байгаа байхгүй юу.

Э.Мөнх-Очир: -Харин тэрнийг чинь яриад байгаа юм. Би тэрнийг хэлж байгаа юм. Тэр орж байгаа юу тиймээ. 

Ц.Шинэбаяр: -Тэрийг л одоо болих ёстой байхгүй юу.

Э.Мөнх-Очир: -Тэгэхээр барилга байгууламж гэхээр нөгөө модон барилга тэрэндээ ороод явах уу.

Ц.Шинэбаяр: -Бүгд орно шүү дээ.

З.Энхболд: -Модон байна уу, чулуун байна уу, туйпуун байна уу бүгд л орох байх л даа. Асуулт уу. Энэ санал дээр ярья.

Н.Энхболд: -Хаана байшин барих, ямар барилга барихыг нь бид нар Байнгын хороо шийдэж байх нь зөв үү, үгүй юу. Уг нь энэ чинь хаана барилга барьж болохгүй вэ, хотын ерөнхий.

З.Энхболд: -Шинэбаяр гишүүний санал бол ингэж эхэлсэн юм. Голын гольдрил, булаг шандан дээр байшин барих хориотой. Тэгээд цаашид энэ хуулийг мөрдөх талаар анхаарч ажиллах Засгийн газар, орон нутгийн байгууллагууд. Урд нь голын гольдрилд байшин барьчихсан улсуудад арга хэмжээ ав гэдэг үүргийг Засгийн газарт өгөх гээд байгаа юм. 

Н.Энхболд: -Би санаагаа гүйцээчихья. Яг энэ бол мэргэжлийн байгууллагуудын дүгнэлт гаргах ёстой зүйл байхаа. Бид нар бол аюулгүй байдал талаас нь хандаж байгаа бодлого барьдаг юуны хувьд юуны өмнө хуулиудаа хэрэгжүүлэхийг шаардах ёстой. Зөрчигдчихсөн хуулиудын талаар хууль зөрччихсөн хүмүүсийн талаар яахаа эргээд танилцуулах ёстой байхаа Засгийн газар. Ийм ийм арга хэмжээ бид нар хууль зөрчсөнийг ингэж ингэж засууллаа гэдэг юм уу, эсвэл хууль зөрчсөн хүмүүст ийм ийм арга хэмжээ авлаа гэдгээ Засгийн газар. Түүнээс эндээс бид нар тийм тэнд тийм байшин барьж болохгүй, баривал тийм байшин барь гэсэн тийм юмнууд нь бол бидний асуудал биш.

З.Энхболд: -Тийм санал хураагдаагүй, тийм санал гараагүй.

Н.Энхболд: -Би сая Мөнх-Очирыг тийм асуудал яриад унахаар нь тийм юм ярьсан юм болов уу гэж бодоод.

З.Энхболд: -Үгүй үгүй. Гончигдорж гишүүн.

Р.Гончигдорж: -Одоо ерөөсөө энэ чинь зарим талаар хотын хариуцлагагүй байдал байгаа юм. Яг энэ үерийнхтэй холбогдуулаад үертэй холбоод голын гольдрил, үерийн далан, үерийн урсгалын бүс гэдгийг нэгдүгээрт нийслэл тодорхойлох хэрэгтэй, кадастрыг нь гаргах хэрэгтэй. Тэгээд өмнө нь гаргачихсан байгаад зөвшөөрөл олгохгүй байсан газар дээр буусан улсуудтай нэг өөр харьцана. Энэнээс цаашаагаа зөвшөөрөл өгөхдөө ерөөсөө тэрийг гаргачихсан зураглалаа гаргачихаад, тэр болохгүй газрууд дээрээ зөвшөөрөл огт өгдөггүй байх ёстой. Ийм байдлаар одоо зохицуулалтаа явуулаа л гэж.

З.Энхболд: -Гончигдорж гишүүний томъёоллоор санал хураачих уу? 

Н.Энхболд: -Бараг тэр нь зөв байх.

З.Энхболд: -За тэгье.

Р.Гончигдорж: -Тэр нь бодлого тодорхойлж өгч байна шүү дээ. 

З.Энхболд: -Бодлогоо тэгж тодорхойлъё. 12-10.

Р.Гончигдорж: -Тэрнийгээ гаргаагүй, бид нар мэдээгүй. Эсвэл иргэнд зөвшөөрөл өгчихсөн, дараа нь гэнэтхэн үгүй ээ, буруу газар өгчихөж, та нар эндхийн.

З.Энхболд: -Ойлгочихсон. Одоо үүлээ ярья. Үер болох аюултай үүлийг буудаж Улаанбаатарт ирэх аюулыг зайлуулъя гэж байна. Утга нь ийм л байх. Манайх чинь одоо хамгийн том нутагтай улс. 6 цагийн дараа энэ том хар үүл Улаанбаатарт ирээд ус болчих гээд байна, үер болчих гээд байна. Төв аймгийн Эрдэнэ сум дээр явж байхад нь буудаж устга гэдэг команд өгөгдөөд тэгээд тэр нь зайлж байвал энэ их олон зуун тэрбум төгрөгийн зардлаас зайлах боломж л доо. Нэг ийм санал хэлсэн.

Хоёрдугаарт, стандартаа зохиож мөрдүүлэх. Гуравдугаарт, ТЭЦ гэх мэтийн онцгой объектоо түрүүлж хамгаалах гэдэг ийм саналууд хэлсэн. Үүлэн дээр санал хураах уу, яах уу? 

Н.Энхболд: -Яг үүлнээс болоод өөр болчихсон юм уу гэдгийг хэн ч тогтоогоогүй байгаа шүү дээ.

З.Энхболд: -Бишээ биш, бороо орсноос үер болсон. 

Н.Энхболд: -Тийм, тэр нь үүл буудсанаас болов уу, үгүй юу гэдгийг тогтоогоогүй, тогтооход ч хэцүү.

З.Энхболд: -Үгүй ээ, нөгөө эсрэгээр. 

Н.Энхболд: -Тэгээд Эрдэнийн айл урсчихвал яах вэ, тэнд буудахгүй байж байгаад, тэндээ үер урсаад, малчин Доржийнх урсчихвал яах вэ. 

З.Энхболд: -Сая хүнтэй хотыг үргэлж хамгаалъя, эзгүй газраа усыг нь унагаая гэж байна л даа. 

Н.Энхболд: -Тэгээд энийг бид нар зохицуулахад хэцүү асуудал. Би бол бас нөгөө манайх газар тариалангийн бүс нутаг болохоор үүл буудуулах ажлыг нэлээн их хөөцөлдөж, хөрөнгө мөнгийг нь бас шийдүүлж өгч байсан хүн байгаа юм. Тэгээд одоохондоо бас төгөлдөр биш технологи юм билээ. Салхины хурд, элдэв янзын юмнаас шалтгаалдаг. Батсүмбэрт оруулах гээд буудчихаар жаахан наашаа уначихдаг, тэгээд нөгөө зардал хэрэггүй өнгөрөөд тэнд ногоо ургадаггүй гэх мэтчилэн энэ бол хүний хүчин зүйлээс шалтгаалахгүй юмнууд дээр бид нар тийм юмнууд санал хурааж хэрэггүй ээ. 

Р.Гончигдорж: -Энэ бол яг бодлогын томъёоллоор л хийгдэх ёстой. Тэрнээс саяных шиг яг … биш. Юу вэ гэхээр зэрэг Улаанбаатар хотын орчны агаар мандал дахь мониторингийн системийг бий болгож, аюултай нөхцөл байдал үүсэх тохиолдолд Улаанбаатарын нутаг дэвсгэр дээр буух бороо тундсыг багасгах арга хэмжээг авдаг, авах ийм бодлогыг, ийм бодлого, ийм системийг бий болгох ёстой гэж. 

З.Энхболд: -Байнгын ажиглалтын горим л юм байна шүү дээ тиймээ. Саналаа энэ санал дээр үү?

Э.Мөнх-Очир: -Гончигдорж даргаа та мэдэх байх. Энэ бол байнга хийгдэж байгаа, мониторинг бол байнга хийгдэж байгаа, тэндээс тийм юм ирж байна, ингэж байна. Тийм болохоор тухайн үедээ юу гэдэг юм өөрийгөө энэ … алба нь тэр буудлагаа хийх үү, хийхгүй юу гэдгийг бол өөрсдөө шийдэх байх л даа. Түүнээс бид нар өнөөдөр мониторинг хийх гэдгийг оруулчих юм бол угаасаа хийгдэж байгаа ажил орох гээд байдаг. Таны нөгөө нэг жишээ татсан үүлтэй холбоотой яриад эхэлбэл онигоонд орчих гээд байдаг. Тийм юм болчих гээд байнаа. Яагаад вэ гэвэл нөгөө үүл бол яг түрүүний хэлдгээр төгс биш гэдэг нь яг үнэн. Та өөрөө мэдэж байгаа. Дундговьт билүү хаана билээ үүл зайлуулах гээд буудсан чинь ондоо газар ороод 2 хүүхэд хөлдөөд үхчихсэн. 

Тийм болохоор энийг бол удирдлаганд ороогүй байгаа. Улаанбаатар хотын хувьд бол энэ байнгын хяналтанд байгаа. Байнгын мониторинг хийгдэж байгаа. Энийг бол та цаг уур дээр байгаа гэдгийг мэдэж байгаа. 

Тийм болохоор энийг хураах уу, эсвэл зүгээр санав уу. Энэ зүгээр юу гэдэг юм тийм байх ёстой шүү гэдгийг бичгээр ч юм уу тийм юмаар явуулах уу гэдгийг. Тэгэхгүй бол дараа нь манайх Байнгын хороон дээр тийм юм хураасан гээд ярих гэхээр яах юм бэ.

З.Энхболд: -Манай Өвөрхангайд бас ийм юм болсон. Зүүнбаян-Улааныхан мөнгийг нь төлнө гээд бороо захиалаад буудсан чинь буудангуутаа хүчтэй салхи гараад бороо нь Тарагтад орчихгүй юу. Тэгээд нөгөө буудлага зохион байгуулсан Онгийн гол хөдөлгөөнийхөн очоод Зүүнбаян-Улаанаас хоорондоо 40, 50 км-ийн зайтай 2 сум юм. Та нар үүл буудсан, 18 сая төгрөг гарсан, мөнгийг нь өг гэсэн чинь манайд ороогүй байж бид нар юу гэж өгдөг юм. Тэгээд Тарагт дээр очоод та нар мөнгийг нь төлчих гэсэн чинь энэ чинь орох ёстой бороо л орсон шүү дээ, хэн ч захиалаагүй гээд тэгээд улсын төсвөөс төлж байж дууссан шүү дээ. Зардал бол гардаг нь гарсан. Гүйцэтгэсэн байгаа байхгүй юу. Бороо орох нь орчихсон. Тэгэхээр энэ юу хэлж байна вэ гэхээр энэ бол найдваргүй юмаа л гэдгийг хэлээд байгаа юм л даа. 

Тэр бол ямар ч урьдчилан тооцох аргагүй юм байна лээ л дээ. Ингэвэл болох юм байна лээ. Буудуулчихаад Өвөрхангай аймгийн аль нэг суманд бороо орно гэх юм бол орох юм билээ. Яг нэг суман дээрээ нэг сумаас мөнгө авъя гэвэл бүтэхгүй юм билээ. 

Н.Энхболд: -Сая Мөнх-Очир хэллээ шүү. Энэ тэртэй тэргүй явж байгаа ажил. Бид нар тогтоол гаргасан гаргаагүй үнэхээр тийм аюул байвал мэргэжлийн хүмүүс нь, за энэ ер нь болохоо байлаа, энийг жаахан задалъя гээд л буучихна. Тэгэхээр бараг илүү шахуу саналыг хэн гаргасан юм, татаж болохгүй юм уу.

З.Энхболд: -Явж байгаа ажил учраас саналаа татаад авчих уу.

Р.Гончигдорж: -Татаж болно. Тэгэхдээ энэ бол үерийн аюулаас урьдчилан сэргийлэх болон үерийн аюулын үр дагаврыг арилгах гэсэн тэр л аюулгүй байдлын бодлогын хүрээн дотор энэ элемент бол заавал нэг элемент нь мөн шүү л гэж байж байх ёстой.

З.Энхболд: -Тэгвэл ийм хүлээн зөвшөөрөхүйцээр явбал. Үерийн аюулд хэлэлцүүлж байгаатай холбогдуулан тэртэй тэргүй үүлийн менежмент хийж байгаа ажилдаа үертэй холбогдуулан бас нэг анхаарч яваарай л гэсэн. Улаанбаатар хотын хувьд тийм маягаар дэмжих үү? Тэртэй тэргүй хийж байгаа ажилдаа үертэй холбогдуулан фокус хийгээрэй л гэж хэлэх гээд байна шүү дээ. 12-10.

Таны стандарт гэдэг чинь юуны стандарт юм бэ?

Р.Гончигдорж: -Ерөөсөө нэг барилга объект барилаа гэхэд бол стандарт дотор тэрнийг барьсан үер ус зайлуулах… зүгээр л бороо орчихсон л гээд орохын аргагүй л ус хавтгайрчихдаг шүү дээ. Үер биш тэр бол. Ус зайлуулах болон үерээс урьдчилан сэргийлэх байгууламж нь тухайн барилга объектын салшгүй хэсэг болсон стандартыг бий болгох хэрэгтэй. 

З.Энхболд: -Энэ томъёоллоор санал хураая. Зөвхөн барилга байшин биш замд их хамаатай юм байна лээ. Байшин барилга, зам байгууламжуудын анх барихдаа.

Р.Гончигдорж: -Тэр чинь стандарт байхгүй гэж хэлсэн шүү дээ.

З.Энхболд: -Хэрвээ стандарт байсан бол барилгууд тийм юмтайгаа баригдах ёстой шүү дээ. 

Р.Гончигдорж: -Баригдах ёстой байхгүй юу. 

Э.Мөнх-Очир: -Уучлаарай болох уу. Ус зайлуулахын хувьд бол хот төлөвлөлтийнх нь хувьд, төлөвлөлтийн юман дээр явж байдаг юм. Гол нь хийгдэхгүй байна гэдэг нь стандарт байхгүй гэж хэлээд байгаа нь юу вэ гэхээр нэг барилга, байгууламж дээр явдаггүй юм. Тэр нөгөө нэг хэсэгчилсэн ерөнхий төлөвлөгөө гэж явдаг шүү дээ. Тэр дотроо өндөржилтийн юм нь яваад, зайлуулах хоолой нь хаашаа гарах вэ, алинтай холбогдох вэ гээд явж байгаа юм. Тэгээд тэрнийг болохоор уралдаж барьдаг байхгүй юу. Яадаг гэхээр Дорж барих гэж байгаа бол энэ туучий барьчихвал минийх рүү ус орох нь гээд нөгөө Болд нь түрүүлээд өндөр барьчихдаг байхгүй юу. Энийг л хянадаггүй юм. Хэтийн ерөнхий төлөвлөгөөг нөгөө бид нар яриад байгаа юм. Хэрэгжүүлүүлэхгүй байгаа гэдэг асуудал ердөө энэ.

Тийм болохоор хэрэгжүүлэхгүй байгаа болохоор нөгөө нэг ус нь хаашаа гүйж байна, нам руугаа гүйгээд нөгөө нэг асуудал гараад байгаа юм. Тийм болохоор ерөнхий энэ үер юу гэдэг юм  энэ аюулгүй байдлыг хангахын тулд тэрнийг мөрдөх гэдэг тийм байдлаар юм оруулбал яасан юм. Түүнээс стандарт бол байгаа л даа Гончигдорж даргаа.

Р.Гончигдорж: -Тэгэхээр өөрийн чинь хэлээд байгаа тэр л уралдаад нэг нь өндөр намсалтай авчихдаг гэдэг чинь л стандартгүй байгаагийн жишээ байхгүй юу. Яг стандартаараа уулаасаа барилгын зураг объект яахад л аль хэдийнэ түрүүн зураглал хийчихсэн гэсэн шүү дээ тийм үү. Тэгтэл ойролцоо эндээс үүсч байгаа ус юунууд, ойролцоо байгаа нөгөө усны шингээлтийн хааш нь нийлэх ёстой, аль коллектор руу нийлэх ёстой юм. Усны урсац тодорхой урсгалын хаалт бизнестэй байвал яаж тэрнийгээ тойруулж, урсгалыг ямар коллектор руу нь нийлүүлэх юм. Нэгдсэн коллекторын том сүлжээ нь байж байдаг, салбар сүлжээгээ тухайн объекттой холбогдуулж бас гүйцээж хийж байх л ёстой байхгүй юу.

Э.Мөнх-Очир: -Зөв зөв Гончигдорж даргаа би дэмжиж байгаа юм. Гол нь дэмжихдээ энийг нэг яг тэр нь санаа нь зөв ороосой л гэж би хэлээд байгаа юм л даа. Юу вэ гэхээр түрүүний бид нарын яриад байсан нөгөө нэг хүрээлэн гэж яригдаад байсан шүү дээ. Хотод хүрээлэн байсан. Энэ хүрээлэн юу хийдэг байсан бэ гэхээр яг энэ хэсэгчилсэн ерөнхий төлөвлөгөөг мөрдүүлдэг байсан байхгүй юу. Өөрсдөө хийдэг, мөрдүүлдэг. Тэгтэл нөгөө барилга барьж байгаа, барилгын хөөцөлдөж байгаа компанитай тэр тодорхой хэмжээний түшмэлүүд энэ хүрээлэнг маргалдаад байхаар нь татан буулгачихаж байгаа юм. Тэгээд татан буугдсан болохоороо одоо нөгөө хот байгуулалт гэдэг газар очиж хэлтэс болчихсон, хот байгуулалтынх нь болохоор зургаа зурж явдаг болчихсон. Энийг зурж байгаа хүмүүс нь архитекторууд биш, инженерүүд ч биш, дандаа газар зохион байгуулагч нар болчихоод байгаа юм. 

Тийм болохоор би нөгөө хотын асуудал дээр дараа нь энийг анхааръя гэж нэг санал гаргаад байгаа юм. Тэгэхээр одоо энэ дээр бол яахав барилга байгууламжийг барихдаа тэр стандартыг мөрдүүлэх гэдэг.

Р.Гончигдорж: -Зураг төсөл дотор тэр нь орчихсон, батлагдсан байх ёстой.

З.Энхболд: -Та хоёрын дундаас нэг ийм юм гаргаж болж байна. Хаянхярваа гишүүний саналыг бас нэмээд. Хаянхярваа гишүүн бол ийм санал гаргасан. Хот байгуулалтын хүрээлэн байгуулах, газар дорхи дэд бүтэц, ус зайлуулах бүтцээ хийсний дараа барилгаа барьж эхлэхийг зөвшөөрөх гээд. Тэгэхээр энэ бол тэр үерийн хамаг юмаа хийчихсэнийг нь шалгаж үзээд, одоо бол нөгөө эсрэгээр яваад байгаа юм. Байшингаа барьчихаад, дараа нь энэ үерийнхээ юмыг яахав гэж. Байшин нь өөрөө ашигтай бизнес учраас тэрийгээ түрүүлж бариад байна шүү дээ. Тэгэхээр хэсэгчилсэн ерөнхий төлөвлөгөөний стандартыг зөрчиж барьсан, үер болоход нөлөөлснийг тэмдэглээд цаашид ийм юм гаргуулахгүй байх. Хот байгуулалтын хүрээлэнгээ байгуулах, газар дорхи дэд бүтэц, ус зайлуулах бүтэц, одоо зам хамаг юмаа хийсний дараа жинхэнэ хүн суудаг байшингий нь барих ийм зөвшөөрлөө өгөх ийм дарааллаар явна. 

Тэрнээс өнөөдөр эхлээд байшингуудыг нь барьж зарчихаад, дараа нь тойруулаад хийдэг юмыг нь хийдгээ болиулъя. Тэрийг нь төр мөнгөөрөө хийдэг болох гээд байна л даа.

Р.Гончигдорж: -Яг байгуулалтын технологийнхоо хувьд хэн нь ямар дараалалтай байдгийг бид нар мэдэхгүй шүү дээ. Яагаад вэ гэвэл машин техник, тэнд яаж байгаа хүнд механизмууд очихын тулд эхлээд шуудуу ухсан чинь тэрэн дээгүүрээ гарах асуудалгүй аюул болчих юм бол яах вэ. Технологийн, ерөнхийдөө л нэг цогцолбор гэж ойлгоод л, энэ цогцолбор л бүхэлдээ ашиглалтанд орсноор түүнийг зөвшөөрлийг нь өгнө. Ашиглаж болжээ л гэж. Тиймээ.

Э.Мөнх-Очир: -Гончигдорж даргаа ийм байгаа юм. Улаанбаатар хотын ерөнхий менежерийн ажлын хүрээнд нь энэ мэргэжлийн комисс гэж байгаа. Мэргэжлийн комисс дээр та бүгд мэдэж байгаа байх. Бүх талын зөвшөөрлийг өгдөг, одоо инженерийн шугам сүлжээний байгууллагын дарга нар, энэ онцгой байдал, гал команд одоо юу гэдэг юм холбоо юу нартай холбоотой бүх инженерүүд ирдэг юм. Тэгээд тэнд яадаг вэ гэхээр яг таны хэлж байгаагаар ингээд бүх дарааллаар нь танайх эндээс усаа өгч чадах уу за өгнө, энэ танайх энэ ус зайлуулах юмаа хийж чадах уу, чадна. За танайх дулаанаа өгч чадах уу чадна. Цахилгаанаа яах вэ ингэнэ гээд ингээд техникийн нөхцөл гэдэг юмаа авдаг. Тэгээд энийг дууссаны дараа нөгөө хурлаараа орж ирээд, бүх юмаа яриад, за боллоо гээд гарын үсгээ зурдаг.

Энэний дараа барилга байгууламжийнх нь явж нөгөө ажлын зургаа хийлгээд, би дарааллыг нь ярих гээд байна л даа. Яагаад вэ гэвэл эцэс дээр нь ирээд нэг юм ярих юм. Бүх юмаа хийлгэж, зураг юмаа хийлгэж зөвшөөрлөө авсныхаа дараа ажил эхлээд барилга байгууламж бариад дууссаныхаа дараа нөгөө техникийн комисс хүлээж авдаг шүү дээ. Комисс хүлээж авах дээр тэгвэл энийг нь сайн оруулах хэрэгтэй. Бүх юм дууссан байна, комисс хүлээж авна, тэрний дараа эхний хүн тэнд орно. Тэгэхгүй бол одоо бид нар чинь яаж байгаа вэ гэхээр барилга нь дуусаагүй, дээрээ засвар хийж байгаа мөртлөө доор нь зараад хүн оруулчихсан байдаг. Тэгээд нөгөө нэг иргэний аюулгүй байдал чинь одоо яригдах юм байна шүү дээ. Тэгэхээр комисс хүлээж авах дээр таны ярьж байгаа юмыг, дээр нь энэ иргэн орохтой холбоотой ийм асуудлаа аюулгүй байдлыг хангах асуудал гээд явчих юм бол болох нь уу.

З.Энхболд: -Анхнаасаа ус зайлуулах болон бусад ийм стандарттай зураглал хийгдэнэ. Зайлшгүй салшгүй хэсэг нь байна. Тэгээд тэрийг одоо хяналт тавих ёстой байгууллага нь хяналтаа тавьж, хүлээж авахдаа одоо цогцолбороор нь хүлээж авах гэдэг ийм томъёоллоор санал хураалгачихъя тэгэх үү.

Э.Мөнх-Очир: -Тэрний дараа иргэд байрандаа орно гэдэг бас ормоор байна.

З.Энхболд: -Тэр нь Барилгын хуулин дээрээ байгаа байх.

Э.Мөнх-Очир: -Уучлаарай. Бид нар хууль хэрэгжилтийг ярьж байгаа шүү дээ. Тэрнийг харин мөрдүүлэх гээд явчихаж болно. 

З.Энхболд: -Тоо хэд байна. 

Э.Мөнх-Очир: -Өнөөдөр нөгөө 1100 ахмадыг оруулж байна шүү дээ. Комисс хүлээгээгүй байранд орж байгаа шүү.

З.Энхболд: -Тэр бол дараагийн асуудал. 12-10. Болсон уу. Голын гольдрилоо шийдчихсэн. Эхний ээлжинд ТЭЦ гэх мэтийн онцгой объектоо түрүүлж үерийн хамгаалалтын мөнгөө зарцуулъя гэдэг санал Гончигдорж гишүүн гаргасан. 

Э.Мөнх-Очир: -Уг нь манай Толгойт чинь том шугамтай, хамгаалалттай.

З.Энхболд: -Үгүй ээ, ингээд л биччихье. Улсын онцгой объектоо, ТЭЦ.

З.Мөнх-Очир: -Манай ажлын хэсгийн дүгнэлт саналуудыг яах юм бэ.

З.Энхболд: -Хураалгана. Гончигдорж гишүүний гаргасан ТЭЦ гэх мэтийн улсын онцгой объектын үерийн хамгаалалтыг эхний ээлжинд хийх гэдэг саналыг дэмжиж байгаа гишүүд гараа өргөе. Нефть бааз, ТЭЦ, юу байдаг юм.

Р.Гончигдорж: -Үерийн хамгаалалтын ажиллагааг объектуудын.

З.Энхболд: -Хамгийн их хохирол учруулж магадгүй ТЭЦ-4 зогсчих юм бол баларна шүү дээ. За дэмжиж байна. 12-10.

Миний нэг санал байгаа. Сэлбэ гол бол одоо бусад голуудын гольдрилыг өргөтгөж, тэрийг байнгын устай байлгах замаар хотын өнгө үзэмж, юу байдаг юм тэрэнд нөлөөлөх, тэр нь гольдрил нь өөрөө том болох тусам ус нэвтрүүлэх чадвар нь нэмэгдээд, Улаанбаатарын хойд зүгээс ирж байгаа ус бол одоо Сэлбэ, Дунд гол, өөр ямар голууд байдаг юм тэрүүгээр дамжиж Туул руугаа бушуухан нийлж байх. Туул голын 3 сэтэрсэн газар байна гээд байгаа юм. Тэрийг давын өмнө бөглөх, засах, мөнгөө юунд зарцуулах вэ гэдгээ л хэлээд байна л даа. Сэлбэ голыг өргөтгөх, барилгуудын шороо авах гэж байгаа хүсэлтэй барилгуудыг заавал Улаанбаатар хот дотор шороо ав гэж. Тэгэхдээ нөгөө сувгийнх нь зураглал түрүүлээд гарчихсан байх ёстой шүү дээ. Ухаж аваад, тэгэхээр нөгөө гол үүснэ шүү дээ. Тэгэхээр нь тэрүүгээр нь бас.

Э.Мөнх-Очир: -…яагаад вэ гэвэл эд нар бас дотроо  юм хэлж магадгүй гээд. Өнөөдөр ингээд номас гэж түрүүн яриад байна шүү дээ. Ингээд голын ус, энэ борооны усаар ингэж шүүгдэж хийж, ингэж хаягдаж байгаа лагууд, энэ лаг одоо тэр таны яриад байгаа нөгөө голын ёроолоор нэмэгдээд байгаа гээд Ганхүү яриад байсан шүү дээ. Энэ шороо барилгын ямар ч ажилд хэрэглэгддэггүй юм. Стандарт хангадаггүй юм. Тэгээд тэрнийг түрүүн хэлчихсэн юм, эд нар байгаа болохоор хэлж чадаагүй юм. Тийм болохоор энийг тэгж оруулж болмооргүй байгаа юм. Харин тэр дараагийн нөгөө нэг аялал жуулчлалын зориулалтаар тохижилт хийх, янз бүрийн барилга байгууламж бий болгох юм бол тэрэнд ашиглаж болно. Орон сууц юундаа, суурь хундамент, асфальтанд хэрэглэхгүй болохоор.

З.Энхболд: -Угаасаа ухахгүй бол нөгөө үерээс хамгаалах гэдэг утга нь алдагдчихна л даа.

Э.Мөнх-Очир: -Тийм, доошоо ероолыг нь авахгүй бол болохгүй л дээ. Хавар бол авдаг юм уг нь. Би нэг санал энэ дээр таны санал дээр хэлчих үү. Болно. Би Баярцогт сайд аа, нэг юм ингэсэн юм. Би танд нэг, даргад нэг танилцуулж байсан. Улаанбаатар хотод тэрбум төгрөг зарцуулаад, солонгосын 2 компанийг өрсөлдүүж байгаад нэг компаниар нь Чунсуг гээд нэг компаниар инженер гээд компаниар бид нар тэрбум төгрөг гаргаад, энэ Сэлбэ, Туулын орчны тохижилт ба үерийн ус бохирдолтыг арилгах төсөл гээд хийлгэсэн юм. Энийг хийсэн компани Чунсуг инженерийн юу гэхээр Сеүл  хотын газар доогуур явж байсан голыг нөгөө турбанаас гаргаад тохижуулаад, 

З.Энхболд: -Хан мөрөн үү?

Э.Мөнх-Очир: -Биш, Хан мөрөн дараагийнх нь. Өмнөх ажил нь яг хотын голоор явдаг Чон-енсү ч билүү нэг гол бий. Тохижуулчихсан. Тэгэхээр энийг хийсэн компани ингээд манайх одоо ажлаа хийчихсэн. Би нөгөө нэг чуулган дээр Гансүх даргад хэлээд байсан шүү дээ. Тийм юм байна. Тэгээд би Байнгын хорооны дарга, гишүүд маань хүсвэл тэднийхийг манайд нэг өдөр презинтаци хийгээд өгөөч ээ, юмаа танилцуулаач ээ гэж гуйгаад байгаа юм. Тэгээд гишүүд маань за гэх юм бол тэрнийг та нарт бас нэг танилцуулчихмаар байна. 

З.Энхболд: -Үнэ?

Э.Мөнх-Очир: -Одоо тэднээс л ярихгүй бол уул нь, тэр бол 400 гаруй тэрбум төгрөг гэж байгаа юм. Тэрбум төгрөг биш сая доллар гэж байгаа юм. Тэгэхдээ Туул гол, Сэлбэ хоёулаа орчихоод байгаа юм. Энэ уртаашаа, энэ 20 км, тэгэхдээ энийг мөнгө төгрөгөн дотор нь босгох ер нь зөндөө юм байгаа юм. Нарийн нарийн юм их бий. Тэгээд би тэрнийг бүгдийг нь сайн мэдэхгүй болохоор. Манайхаас бол энэ дээр хуучин Ус суваг удирдах газрын даргаар ажиллаж байсан Эрдэнэбаатар гуай Монголын талын төслийн зохицуулагчаар ажиллаад дуусчихсан ийм бэлэн төсөл байгаа. Тэрнийг та бүгдэд танилцуулбал яг таны наад саяны хэлж байгаа нөгөө ийм байнгын устай, урсацтай, хамгаалалттай гэдэг тийм юм байгаа юм. Танилцуулга л хиймээр байгаа юм.

З.Энхболд: -Тэгвэл ингэе. Туул, Сэлбэ голын гольдрилыг янзалж, үерийн нөгөө ус нэвтрүүлэх чадварыг л нэмэх гээд байгаа шүү дээ. Тэгэх явцдаа тэр Солонгосын компаний хийсэн төсөлтэй уялдуулж, хотын үзэмжинд, уур амьсгал, хамаг юманд нөлөөлөхөөр бодож нөгөө зүгээр үерийн далан гэхээр хоосон юм харагдаад байдаг шүү дээ. Тийм биш байнгын устай байхаар бодож, төлөвлөлтөө хий гэдэг тийм юмаар санал хураалгах уу? Судлаад тавьчихсан бэлэн ийм төсөл миний ширээн дээр байгаа юм.

Н.Энхболд: -Ийм юм байна лээ. Солонгосуудын нэг хэдийнэ хаа ямар хурал дээр ярилаа, хүлээж авахад болдоггүй нэг болзол тулгаад байдаг нь юу вэ гэхээр Туул голыг дээшээ, доошоо хэдэн км ч гэлээ. Гансүхийн асуудал ярьж байхад. Гансүх ярьж байсан. Тэр газар юм барих зөвшөөрөл бүх эрхийг зөвхөн бид нарт өг гэж юм давхар тавьсан юм байна лээ. Хэрэв тэр тавихгүй байгаа бол презинтацийг нь хийж болно. Тэгэхгүй бол Байнгын хороон дээр ирж презинтаци хийчихээд тэрийгээ бас өөр юманд ашиглаад, өө бид нар Байнгын хороон дээр очсон гээд энд тэнд бас янз бүрийн юм яриад явж магадгүй байгаа юм. Тэрийг сайн тодруулчихаад, ер нь презинтацийг нь нэг сонсчиход зүйтэй гэж бодож байгаа юм. Яагаад вэ гэвэл хотынхон бол дотроо энэ дээр бас санал нь хуваагдчихаад ямар сонирхол байдаг юм явуулахгүй нэлээн хэдэн жил болж байгаа юм. Нэг ийм асуудал байгаа юм.

Э.Мөнх-Очир: -Би яахав өөрөө удирдаж байсны хувьд нэг юм хэлж болох уу. Намайг байхад ингэсэн юм. 2 компани байсан юм. Тэгээд бид нар харж байгаад энэ Чунсугийн инженерийг нь сонгочихсон юм. Яагаад гэхээр Чунсугийн инженерийг нь болохоор ариун цэвэр, одоо нөгөө нэг усны хамгаалалтын тал, дээр нь аялал жуулчлалын чиглэлийг нь түлхүү барьж байсан компани. Одоо тийм орчин бүрдүүлье гээд. Нөгөө нэг Хансул гэсэн компани байсан. Хансул гэдэг компани нь болохоор барилга байгууламж барья гэдэг чиглэлтэй байсан. 

Тэгэхээр нь би барилга байгууламж бид нар Туул голын эргээр, Сэлбийн эргээр их бариулахгүй ээ, тэд нар бүр ингээд гол руу нь шахаад, голыг нь ийм тунелээр урсгая гэсэн байхгүй юу. Тийм юм Хансулынх нь явж байсан. Битонон тунелээр. Би бол үгүй ээ, манайх одоо Солонгосын тэр Хан мөрөн шиг, наад талын ямар Чон… билүү дээ тэр гол шиг ийм задгай болгоод ногоон байгууламжтай, зугаалгын талбайтай, ийм ийм аялал жуулчлалын, дотоодын аялал жуулчлалтай ч холбоотой юм уу тийм юм хийнэ гээд. Тэгээд Чунсугийн инженерийн иргэдийн төлөөлөгчдийн хурал дээр санал хураагаад явчихсан. Тэгээд та бүгд мэдэж байгаа, тухайн үед хурал маань 2 хуваагдаад, энэнээс л эхэлсэн юм л даа. Тэгээд явчихсан асуудал байгаа юм.

Одоо бол та бүгд маань танилцчихаар тэгээд ойлголт авчих байх. Солонгосууд яасан бэ гэхээр тэр хотод гаргасан санал нь юу вэ гэхээр бид нар энд бол юм хийхдээ манайхыг түрүүлж оруулаач гэж хэлээгүй гэж байгаа юм. Бид нар энд хийе, тэгэхдээ ямар тохиолдолд гэхээр бид нар хөрөнгөө оруулж байгаа болохоор та нар бид нарыг оруулж өгөөч ээ. 450 сая доллар орно. Энд бид нар  хөрөнгөө оруулъя, тэгэхээр бид нарыг оруулаач гэсэн чинь та нарын хөрөнгө хэрэггүй ээ, бид нар нээлттэй тендер зарлана гээд ингээд Бат дарга гаргачихсан гэж байгаа юм. Тэгээд тэрнээс хойш дахиж уулзалдаагүй байгаа ийм байдалд орчихсон. Тэгэхээр би бол хэн нь ялсан, хэн нь ингэж байна вэ тэрнийг нь үзэхгүйгээр төслийг нь эхлээд бид нар нэг хараадахвал болох уу л гэж байгаа юм. Төслийг нь танилцаадахвал. Түүнээс бол одоо тэрнийг сонгоё, сонгохгүй гэхгүйгээр.

З.Энхболд: -Хэрвээ гишүүд сонсъё гэвэл хэзээ сонсох боломжтой вэ? “В” зааланд хотын удирдлагуудыг уриад, компанийг нь уриад, семинар шиг юм хийчихгүй юу. Танилцуулга хийдэг шүү дээ. Сонирхсон гишүүд нь ороод л сууг. Үгүй ээ яахав үзэмж одоо бүхий л талаас нь. Компаниуд ирээд л танилцуулга хийгээд байдаг шүү дээ. Сонирхсон гишүүд нь орж үзээд байдаг. Зарлаад л, холбогдох улсуудыг нь уриад. Тэгвэл үерийн хамгаалалт, хотын үзэмжинд хамаарсан 2 хөрөнгө оруулалтаа давхар бодож хий гэдгээр санал хураачихъя. Тодорхой нэр, компани дурдалгүйгээр. Зарчмын, Сэлбэ, Туул голын тухай л ярьж байна. 12-10.

Ажлын хэсгийн өөрийнх нь оруулсан үндсэн 3 санал байгаа. Ингэж байгаа юм. Авах арга хэмжээний талаар ирүүлсэн мэргэжлийн байгууллагуудын үерийн хамгаалалтын барилга байгууламжийг шинээр барих, засч сэргээн засварлах болон гадаргуугийн ба хөрсний ус зайлуулах ажлын дараалал, төслийн хэрэгжих хугацаа, төсөвт өртгийн талаархи саналыг авч үзэхээсээ өмнө Улаанбаатар хотын үерийн хамгаалалтын барилга байгууламжуудыг шинээр барих ерөнхий төлөвлөгөө, хэсэгчилсэн төлөвлөгөөг боловсруулж, түүний үндсэн дээр ажлын зураг боловсруулах, зураг төслийн ажилд шийдвэрлэх, шаардагдах төсөвт суулгаж шийдвэрлүүлэх гэж байна. Хотын хийх ажлыг аягүй детальный бичсэн юм шиг байх юм. Жаахан ерөнхий болгох уу.  Энэ саналыг жаахан ерөнхий болгоод, хотын ажилд нэг их хутгалдахгүйгээр үертэй чиглүүлснээр дэмжиж байгаа гишүүд гараа өргөе. Шинээр найруулах нь байна шүү. 12-10.

Хоёрдугаар санал. Нийслэлийн болон улсын хэмжээнд зураг төслийн байгууллага болох нийслэлийн хот төлөвлөлт, эрдэм шинжилгээ, зураг төслийн хүрээлэнг татан буулгаж, нийслэлийн хот байгуулалт, төлөвлөлтийн газарт хэлтэс болгон нэгтгэснээр нийслэлийн хэмжээний ерөнхий төлөвлөгөө, жижүүрийн зураг хийдэг байгууллага байхгүй байгааг анхаарах, цаашид мэргэжлийн зураг төслийн болон шинжээчдийн баг бүрдүүлэн ажиллуулах гэж байна. Энийг түрүүн хураагаад дэмжигдсэн Хаянхярваа гишүүний саналтай нэгтгээд, улсын хэмжээнд хот байгуулалтын бодлого, хот төлөвлөлтийн төлөвлөгөө боловсруулж, хяналт тавьж байдаг ийм байгууллага нэгийг шинээр байгуулаа. Улсын үйлдвэрийн газар гэнэ үү, хүрээлэн гэнэ үү, ямар нэгэн нэрээр нэрлээд, тэгээд тэндээ зөвхөн Улаанбаатарын биш Дархан, Эрдэнэт, одоо бусад аймгийн төвүүдийн хот төлөвлөлтийг хийж өгч байдаг, хянаж байдаг тийм нэг газар байгуулъя гэдгээр. Тэр бол яах ч аргагүй юм билээ. Байхгүй юм билээ, зүгээр татан буулгачихсан юм билээ.

Э.Мөнх-Очир: -Барилга, хот байгуулалтын яаман дээр би очсон. Тэрэн дээр хот төлөвлөлт суурин газрын төлөвлөлтийн газар гээд нэг газар байна лээ. Очсон чинь ердөө хийж байгаа юм нь тэр канад модыг яриад л, тэгээд нэг сумын төвд 4000 хүнтэй сумын төв барина гэсэн ийм л зураг хийдэг газар болчихсон байна лээ. Тийм болохоор ямар ч одоо энэ юу гэдэг юм төлөвлөлттэй ойлголттой, хотжилттой ойлголттой асуудал тэнд байхгүй болчихсон байна лээ гэдгийг би хэлье. Тэгээд энэ байхгүй болохоор ийм шаардлагатай байна гэж л оруулсан юм.

З.Энхболд: -Мэргэжлийн хяналтад хамаагүй болчихно.

Н.Энхболд: -Хяналт тавих гээд явж байна л даа. Тэгээд 2 газар оччихоод аягүй бол …

З.Энхболд: -Хяналтаа болиод, анхны оргиналь дээрээ байгаа дээр Хаянхярваа гишүүний санал хоёрыг нийлүүлээд дундаас нь нэг юм гаргачихъя. Энэ бол нийслэлийн тухай ярьж байна. Бид бол улсын хэмжээний тухай ярьж байна шүү дээ. Улсын хэмжээний хот байгуулалтын хүрээлэн гэдэг тийм нэгж байх ёстой юм байна. Тэр нь өөрөө энэ хот байгуулалттай холбоотой үер, ус, цэвэрлэх байгууламж, энэ нь төлөвлөлтүүдээ хийж байдаг, зургаа гаргаж байдаг, хэрвээ хувийн компанид зураг захиалах юм бол зургийн төлөвлөгөө боловсруулж байдаг ийм л функцтэй байхаар. Энийг дэмжих үү. Түрүүн нэг дэмжчихсэн дээ. 12-10. Хяналт нь мэргэжлийн хяналттай байхаар.

Гуравдугаар санал. Гэнэтийн гал, усны аюул учирсан үед гэмтэж бэртсэн, орон гэргүй болсон ард иргэдийг нүүлгэн шилжүүлэх талбайг бий болгох, зориулалтын түр байрлуулах байр, аваарийн үед хэрэглэх техник хэрэгсэл, тусгай тээврийн хэрэгсэл зэргийг шийдвэрлэх гэж байна. Энэ бас төсөвтэй холбогдох л юм байна. Онцгой байдлын ерөнхий газарт л ийм хүчин чадалтай бол гэсэн үүрэг өгөх юм байна шүү дээ тиймээ. 

Э.Мөнх-Очир: -Ер нь энэ онцгой байдал орно л доо. Тэгээд аваарийн үед хэрэглэх техник хэрэгсэл, тусгай тээвэр гэхээр өнөөгийн байдлаар бол уг нь энэ үер усны үед манайд орох тэр Батлан хамгаалах яаманд байгаа БТР-дийн бололцоо бол байхгүй болчихсон байгаа юм шиг байна лээ. Би бол тэр ажиллагааных нь талыг нь мэдэхгүй байгаад ерөөсөө тэр байнгын ярьдаг тэр нөгөө тусгай тээврийн хэрэгсэл авъя гэж яриад байгаа. Одоо хүртэл авагдахгүй байгаа. Байнгын л одоо, байнгын гэх нь яахав дээ 2008 онд анх Их Хуралд орсноос хойш яриад байгаа юм. Тэгэхээр энэ техник хэрэгсэл хэрэгтэй нэг талаасаа. Тээврийнх нь талын юм. Нөгөө талаар нь аваарийн үед хэрэглэх техник гэхээр манайх нуранги бий болсон цагт өнөөдөр үер ус гарах гээд байна гэж энэ лаг шавар, энэ далангийн ёроолыг цэвэрлэхэд хүртэл манайх техник байхгүй байгаа юм. Зүгээр эксковатор ороод юм уу, эсвэл зүгээр нэг хусах хэмжээний машинууд ороод энийг цэвэрлэдэггүй. Энэ зориулалтын тусгай бүр урт сумтай тийм тусгай зориулалтын техникүүд байдаг.

Тэгээд өнөөгийн байдлаар бол тэр доошоо 3 м-ийн ёроолд байгаа тэр ёроолыг цэвэрлээд лагийг нь авчих тийм машинууд манайд байдаггүй юм. Тийм болохоор бид нар Улаанбаатар хотод байхад энэ ажлыг хийж чаддаггүй, хийж чаддаггүйгээс болоод өнгөцхөн цэвэрлэдэг, өнгөцхөн цэвэрлэсэн дээр нөгөө нэмэгдэж явсаар байгаад өнөөгийн яриад байгаа тэр хэцүү болчихсон гээд байгаа юм нь бүрдчихээд байгаа юм. Тийм болохоор энийг бий болгож өгөөч ээ гэсэн. Нөгөөтэйгүүр энэ нүүлгэн шилжүүлэх талбай шаардлагатайг бид нар угаасаа энэ үерийн үед харлаа. Айлуудыг нүүлгэх гэхээр хаана нүүлгэх вэ, нүүлгээд оччихоор цахилгаан эрчим хүчийг нь татаагүй, худаг ус байхгүй, зам харгуй нь байхгүй ингээд очсон хүмүүс нь буцаж нүүж, нөгөө үерийнхээ байдалд ордог. Үерийн аман дээр буудаг байдалдаа ордог. Зөвшөөрөлгүй талбай эзэлж эхэлдэг. Тийм болохоор энэ бол байнгын ажиллагаатай, байнгын хэрэглэж болохоор ийм талбайнуудыг бий болгох ёстой. 

Ер нь бол Монгол Улсын нийслэл Улаанбаатар хотын 1966 оны үерээс хойш анх Оросуудын хийж, төлөвлөлтөнд оруулж өгсөн ганц юм нь энэ Яармагийн дэнж юм байгаа юм л даа. Яармагийн дэнж бол нүүлгэн шилжүүлэх талбай гэж ер нь хуучнаас явж байсан. Энийг бол уг нь 2000 оноос хойш умартсан. Тэгээд дээр нь байнгын нэг ондоо үйл ажиллагаа явуулах гээд байдаг. Одоо бол Улаанбаатар хотоос тэнд газар олголт хийгээд, ганц ч цөөн талбай үлдээгүй байгаа. Барилга байгууламж барих гээд Улаанбаатар хотын санаачлагаар тийшээ дулаан, бохир, цахилгаан татагдаад байгаа. Тэгээд энэ бол ирэх жилээс тэнд барилгажаад эхлэхийг бии үгүйсгэхгүй. Барилгажаад эхэлсэн цагт бол энэ үер усны аюулын үед Улаанбаатар хотын иргэдийг тухайн үедээ ус гэхгүй шүү дээ. Газар хөдлөлт байж болно, галын онцгой нөхцөл байж болно. Ийм тохиолдолд ийм 300-гаад айлыг нүүлгээр, аваачаад буулгачих газар манайд байхгүй ээ. 

Тийм болохоор ийм талбай бий болгох шаардлагатай гэдэг талаас нь одоо Оросууд бол нөгөө нэг платишный градов гэж ярьдаг шүү дээ. Дүрвэгсдийн талбай шиг тиймэрхүү талбай хурдан түргэн шуурхай барьж бий болгож болох бололцоотойгоор хийх хэрэгтэй. Өнөөдөр бид нар 15, 20 минутны борооны үер яриад байгаа шүү дээ. Саяын энэ 2009 оны 7 сард болсон үер чинь ердөө л 15, 20 минутны борооны асуудал яригдаж байгаа шүү дээ. Тэгэхэд 7 хоногоор ордог, энэ агаарын өөрчлөлттэй холбоотойгоор ямар ч нөхцөл бий болохоор болчихоод байгаа гэдгийг та бүгд мэдэж байгаа. 

Сүүлийн үед газар хөдлөлтийн идэвхжилт ихэсч байгаа. Тэгэхээр энэ газар хөдлөлтийн идэвхжил өгсөж байгаатай холбогдуулан газар хөдлөлтийн үед бол үерээсээ илүү их олон хүн гэнэтийн аюулд учирдаг, нурангид дарагддаг. Тэгээд энэ нөхцөлд бол техник нь ч байхгүй, тээвэрлэх техник нь ч байхгүй, тэр нурангийг авч гаргах техник ч байхгүй, дээр нь нөгөө хүмүүсээ байлгаад, анхны эрүүл мэндийн түргэн тусламж үзүүлэх тийм нөхцөл ч байхгүй, талбай ч байхгүй ийм нөхцөлтэй байгаа бид нар. Тийм болохоор энийг би зүгээр цааш цаашдын аюулгүй байдлыг хангаж байх ёстой гэдэг үүднээс оруулсан юм. 

З.Энхболд: -Одоо энийг ярих юм бол дараа жилийн энэ жилийн төсвийн хэлэлцүүлгээр шийдэж, дараа жил бий болгох тухай л ярина шүү дээ. Тэгэхээр Онцгой байдлын ерөнхий газар саяын ажлын хэсгийн гаргасан санал болон Мөнх-Очир ажлын хэсгийн даргын гаргасан дэлгэрэнгүй тайлбарыг үндэслэж, хөрөнгө оруулалтынхаа төлөвлөгөөг тусгаж оруулж ирэхийг үүрэг болгох юм байна.

Тэгээд ерөнхийдөө энэ бол Ерөнхий сайдад л очих үүрэг болох нь байна шүү дээ бүгдээрээ. Олон салбар хамраад байгаа учраас. Хэрэгцээ нь жил болгон гарах шинжтэй болчихоод байна л даа одоо бол. Тэгэхээр энэ сүүлийн санал дээр санал хураагаадах уу. Гараа өргөчихьё. 12-10.

Би нэг ийм санал гаргах гээд бас томъёоллоо мэдэхгүй байна. Эсвэл энийг утаа, газар хөдлөлтийг сонссоны дараа гаргах уу. Ерөөсөө энэ Монгол Улс гэдэг чинь энэ нэг 3 хоттой байх юм уу, аймгийн төвүүд өргөжиж томрох юм уу, энэ Оюу толгой, Таван толгой дээр хот байгуулагдах юм уу. Улаанбаатар хотод сая хүн амьдрах бол ямар ч боломжгүй гэдэг нь энэ жил дараалсан гамшгуудаас харагдаад байна л даа. Амьдруулж болох юм байна. Тэгэхдээ зөвхөн үертэй л гэхэд триллион төгрөг зарцуулах болчихоод байна л даа. Тэгээд тийм боломж байхгүй учраас заавал энэ сая таван зуун мянган хавтгай дөрвөлжин км талбайтай байж байж, хүн амьдарч болохоор өөр боломжийн газрууддаа Улаанбаатарын дэд бүтцийг өргөтгөхийн оронд тэр шинэ газрууддаа хөрөнгө оруулж, шинэ хотууд байгуулж, зам харгуйгаар холбож, цахилгаан станц барих нь ийм энэ бодлогыг л төлөвлөж, чиглэлийг нь гаргаад, УИХ гаргаж өгмөөр санагдаад байгаа юм.

Тэгээд одоо энэ санал хураалтанд бичих үү эсвэл 3 юмаа сонссоны дараа хотын захиргаа, барилгын яам, хөгжлийн хүрээлэн бүгдийг нь авчирч, бас иймэрхүү ярилцлагыг хийгээд дараа нь гаргах уу?

За тэгвэл энэ чиглэлээр ажил бэлтгэхийг Зам тээвэр, барилга, хот байгуулалтын яам, Шинэтгэлийн ямар хүрээлэн билээ, хотын захиргаа, тэгээд бүс нутгийн хөгжил хариуцсан хүн чинь хэн нь байдаг билээ. Шадар сайд энэ хүмүүст бичиг явуулъя. Бид нар Байнгын хороо нэг ийм чиглэлээр ийм ажил хийх гээд байна. Тэгээд хаврын чуулганы сүүл хавиар иймэрхүү ажил явагдана. Юм хумаа бэлтгэж бай гэдэг бичиг би явуулъя. За ингээд үерийн санал хураалт дууслаа. Маш их үр дүнтэй хэлэлцүүлэг боллоо, нэлээн ч их цаг зарцууллаа. 

Завсарлахгүйгээр, одоо их хурдан явна. Одоо хоёрдугаар асуудлаа гялс хэлэлцье. Энэ бол хэлэлцээд байх юм байхгүй. Намрын чуулганы хугацаанд хийсэн ажлын тайлан авсан тиймээ. Би хоёрдугаар асуудлаа шийдчихээд явах гээд байна. 2009 оны намрын чуулган завсарлагаанд хийх ажлын төлөвлөгөө авсан уу? Зөвшөөрч байгаа юу. Тэгвэл нэмэлт үү?

Х.Жекей: -Тэр нөгөө энэ Шинэбаяр гишүүний нэрээр орсон байна тиймээ. Баруун аймгуудын хилийн боомтын үйл ажиллагааг шалгах гээд. Тэгэхээр энэ чинь нөгөө нэг бид нарын явах гэж байгаа юм чинь энэ мөн үү? Тэрийг одоо оруулчих хэрэгтэй байна шүү дээ одоо. 

З.Энхболд: -Энийг томъёоллыг нь өөрчилчихье. Тэгээд Шинэбаяр гишүүнийхийг Жекей гишүүнийхтэй нийлээд Баян-Өлгий аймаг, Ховд аймаг.

Х.Жекей: -Ховд, Увс, Хөвсгөл гээд ингээд явна шүү дээ.

З.Энхболд: -Та томъёоллоо хэлчих.

Х.Жекей: -Тэр өнгөрсөн юугаа ажлын төлөвлөгөө гараад, Байнгын хорооны тогтоол гараад, ажлын хэсэг томилогдоод тэгээд яваагүй шүү дээ тиймээ. Тэр чинь өөрөөр хэлэх юм бол.

З.Энхболд: -Тэр ажлаа шилжүүлчихье ийшээгээ.

Х.Жекей: -Тэрийгээ шилжүүлчихье тиймээ.

З.Энхболд: -3 руу шилжүүлчихье.

Х.Жекей: -За тэгье. Нэг тийм асуудал. Хоёрдугаарт, УИХ-ын чуулганаар хэлэлцүүлэх бэлтгэл хангуулах, үгүй бол УИХ-ын бусад шийдвэрийн төсөл дээр ажиллах талаар гээд хоёрхон асуудал байгаа юм байна тиймээ. Энэ дээр нөгөө цэргийн тэтгэвэр, тэтгэмжийн тухай хуулиар нэг ажлын хэсэг байгуулагдаад, одоо нэг дөрөв, тав дахь удаагаа хуралдаад явж байгаа юм. Тэрийг бас томъёолоод оруулчихъя. 

З.Энхболд: -Гурваар оруулчих уу.

Х.Жекей: -Тийм, гурваар гээд оруулчихъя. Өөр юмгүй дээ.

З.Энхболд: -Цэргийн албан хаагчдын тэтгэвэр бил үү.

Х.Жекей: -Тийм, тэтгэвэр, тэтгэмжид нэмэлт, өөрчлөлт оруулах тухай. Энэ чинь яг Хууль зүй дээр явж байгаа. Тэгэхдээ энүүгээр бас нэг. Ажлын хэсэг байгуулагдаад явж байна. Тэгээд одоо энэ бэлтгэх хууль тогтоомж дотор л одоо орж байна л даа. Тэгээд одоо. Үгүй ээ, би бас бүх одоо юу хөндөгдөж байна. Тэр хуулин дотор байна шүү дээ. Энхийг сахиулах хүч, би одоо оролцож байгаа асуудал энэ тэр гээд зөндөө юмнууд ерөнхийд нь орчихож байгаа юм.

З.Энхболд: -Тэрийг Нийгмийн бодлоготой хамтаръя. Яагаад гэвэл нийгмийн бодлого үндсэн хороогоор авчихаад явж байгаа юм байна. 

Х.Жекей: -Хууль зүйгээр бас явж байгаа тэр. Баярлалаа.

З.Энхболд: -Тэгээд хамрагдаж байгаа хүн нь бүгдээрээ погонтой улсууд учраас наашаа авчиръя гэдэг Жекей гишүүний саналыг дэмжиж байна. Тийм учраас 3-аар тэр явж байгаа ажлын хэсэгт манай оролцоо байх ёстой. Хамтарч хэлэлцэх ёстой гэдэг. Ийм өөрчлөлт оруулаад хэлэлцэх ажлын төлөвлөгөөгөө батлах уу? За баталъя гэсэн гишүүд гараа өргөчих. Гончигдорж гишүүн ээ, Хаянхярваа. Жекей гишүүн 2 санал нэмж гаргасан төлөвлөгөөнд. Тэрийг оруулаад баталж байна. 

Нэг нь баруун тийшээ аялах, нэг нь цэргийн тэтгэвэр. Хоёрдугаар асуудлыг хэлэлцэж дууслаа. 

Гуравдугаар асуудал. Монгол Улсын Засгийн газар, АНУ-ын Засгийн газар хооронд 2007 оны 10 сарын 22-ны өдөр байгуулсан Мянганы сорилтын гэрээний хавсралтад нэмэлт, өөрчлөлт оруулах тухай гэрээг соёрхон батлах тухай хуулийн төслийг хэлэлцэх эсэхийг хэлэлцье.

Ажлын хэсэг Сангийн сайд Баярцогт, Бат-Эрдэнэ байхгүй юу, Хүрэнбаатар байхгүй байна. Баярбаатар Монголын Мянганы сорилтын сангийн гүйцэтгэх захирал, Болдхүү гэж байна уу. Болдхүү Эрдэс баялаг, эрчим хүчний яамны газрын орлогч дарга. Танилцуулгаа хийе. Засгийн газрын гишүүн, Сангийн сайд.

С.Баярцогт: -Байнгын хорооны дарга, эрхэм гишүүд ээ,

Улсын эдийн засгийн өсөлтийг дэмжих замаар ядуурлыг бууруулах зорилго бүхий 285 сая ам.долларын буцалтгүй тусламж олгох тухай Мянганы сорилтын гэрээг 2007 оны 12 сарын 22-нд байгуулж, улмаар 2008 оны 1 сарын 15-ны өдөр УИХ-аар соёрхон баталсан. 

Урьдчилан тооцоолох боломжгүй нөхцөл байдлын улмаас энэхүү гэрээний нэг хэсэг болох Төмөр замын төслийг 2009 оны 6 дугаар сард зогсоож, уг төслийн санхүүжилтийг одоо хэрэгжиж байгаа бусад төслүүдийг өргөтгөх, шинэ төслүүдэд зарцуулах тухай шийдвэрийг Засгийн газраас гаргасан. 

Монгол Улсын Засгийн газраас богино хугацаанд төслүүдийг нийгэм, эдийн засгийн үндэслэл, үнэлгээ дүгнэлтийг боловсруулан, төслийн баримт бичгийг АНУ-ын Мянганы сорилтын корпорацид хүргүүлсэн. 

Мянганы сорилтын корпорацийн удирдах зөвлөл нь шинээр үүссэн нөхцөл байдалд бодитой үнэлэлт дүгнэлт хийж, төмөр замын төслийн 187 сая ам.долларын санхүүжилтийг бүрэн хэмжээгээр монголын төсөлд үлдээж, 50 сая ам.долларыг эрүүл мэнд, техник мэргэжлийн боловсрол, хот орчмын бэлчээрийн менежментийн төслүүдийг өргөтгөхөд 127 сая ам.долларын санхүүжилтийг авто зам, цэвэр агаар төслүүдэд тус тус дахин хуваарилахаар шийдвэрлэсэн бөгөөд 12 сарын 14-нд энэхүү шийдвэрээ Америкийн конгресст уламжилсан байна.

АНУ-ын конгресс уг шийдвэрийг 2009 оны 12 дугаар сарын 29-нд дэмжсэнээр Америкийн зүгээс Монголын Мянганы сорилтын гэрээний талаархи албан ёсны шийдвэр гарсан тул энэхүү гэрээнд оруулах нэмэлт, өөрчлөлтийг УИХ-д өргөн барих саналыг оруулж байгаа юм. Мянганы сорилтын гэрээний үзэл баримтлал, үндсэн нөхцөл болзолд ямар нэгэн шинэ өөрчлөлт ороогүй бөгөөд зөвхөн гэрээний хавсралтанд заасан төсөл тус бүрийн тайлбарт орсон нэмэлт, өөрчлөлтүүд шинэ төслүүдийн тайлбарыг нэмж, энэ талаар Америкийн талтай урьдчилсан байдлаар тохиролцсон.

Монголын Мянганы сорилтын гэрээний 6 дугаар зүйлийн 6.3-т заасны дагуу УИХ-ын холбогдох байнгын хороодтой зөвшилцөж, Монгол Улсын Засгийн газрыг төлөөлж Сангийн сайд, Америкийн Засгийн газрыг төлөөлж Америкийн Мянганы сорилтын корпорацийн дэд ерөнхийлөгчийн үүрэг гүйцэтгэгч нар гарын үсэг зурсан. Монголын Мянганы сорилтын гэрээнд оруулах нэмэлт, өөрчлөлт хүчин төгөлдөр болсноор энэхүү гэрээ 2013 оны 9 дүгээр сар хүртэл үргэлжилж хэрэгжих болно.

Асуудлыг хэлэлцэн шийдвэрлэж, УИХ-аар соёрхон батлуулж өгөхийг хүсье. Анхаарал тавьсан явдалд баярлалаа.

З.Энхболд: -Танилцуулгатай холбогдуулан асуулттай гишүүд байна уу? Энэ бол хэлэлцэх эсэх тухай яригдаж байгаа. Дараа нь анхны хэлэлцүүлэг явагдана. Би гарын үсэг зурахад өгсөн юмнуудаа нэг чеклээдэхье. Тооцоо судалгаа ирсэн тиймээ. Хоёр дахь шатны бэлтгэл ажлыг одооноос хангах гэдэг дээр ямар юм хийгдсэн. Яваандаа л байх даа тиймээ. Нөгөө цэвэр агаарын 32 саяыг монгол хонины ноос, тэр энэ гэрээнд яаж туссан бэ?

С.Баярбаатар: -Ер нь нааштай шийдэгдэхээр урьдчилсан байдлаар тохиролцсон байгаа. Өөрөөр хэлбэл 17 сая хүртлэхийг дулаалгын материал ашиглаж болохоор ингэж 2 тал тохиролцсон. Энийг бол үндсэндээ одоо монгол хонины ноосоор хийсэн дулаалгын материал гэж тооцож байгаа. 

З.Энхболд: -Тооцож байгаа юм уу, гэрээн дотроо тэгж орох юм уу?

С.Баярбаатар: -Үгүй ээ одоо энэ гэрээндээ тэр заагдахгүй шүү дээ. Хэрэгжих шатанд бид тохиролцох юм.

З.Энхболд: -Шилэн хөвөн бол санхүүжүүлэхгүй шүү дээ тиймээ. Гадаадын импортын.

С.Баярбаатар: -Тийм юм бол байхгүй.

З.Энхболд: -Асуултанд хариулахдаа нэрээ хэлж протоколд ороорой. 

С.Баярбаатар: -Мянганы сорилтын сангийн гүйцэтгэх захирал.

З.Энхболд: -Нөгөө нэг хэсгийн хагас коксийг түлшний үйлдвэрлэлийн бүтээгдэхүүний борлуулалтыг дэмжих зориулалтаар ашиглах гэж оруул гэсэн байна. Тэр юу болсон?

С.Баярбаатар: -Энэ хэсэг бол ахиад шийдэгдээгүй, одоо энэ 2 сарын эцсээр Америкийн ажлын хэсэг ирнэ. Бид энийг дахин ярилцах ёстой. Энэ бол пока шийдэгдээгүй байгаа.

З.Энхболд: -Тэгэхдээ шийдэгдэх боломжтой юу. 

С.Баярбаатар: -Тодорхой хэмжээнд боломжтой, бид одоо Засгийн газрын үндэсний зөвлөл дэх хорооны шугамаар одоо тэнд орсон зарим хэсгийг манай энэ төслөөс санхүүжүүлээд, тэндээс гарах санхүүжилт дээр хагас коксоор санхүүжүүлэх хэсгээ оруулаад, ингээд бүр болохгүй бол тийм маяг руу оруулъя гэсэн л ийм бодолтой байгаа. Зун бол бид тавиад энэ намар ярилцаж байхад бол яахав хагас коксийн үйлдвэрийг болон энэний хэрэглээний хэсгийг дэмжих гэдэг дээр Америкийн тал эсрэг саналтай байсан. Сүүлийн үед байдал арай өөрчлөгдөж байгаа. Одоо өнөөдөр бол арай шийдэгдэж амжаагүй байна.

З.Энхболд: -Их утаатай байхад америкчуудыг ирүүл гэж байна. 

С.Баярбаатар: -За ойлголоо.

З.Энхболд: -Санал, дүгнэлттэй гишүүд байна уу? Байхгүй юу. Саналын томъёолол хураалгая. 

Мянганы сорилтын гэрээний хавсралтад нэмэлт, өөрчлөлт оруулах тухай гэрээг соёрхон батлах тухай хуулийн төслийг чуулганы нэгдсэн хуралдаанаар хэлэлцье гэсэн саналтай гишүүд гараа өргөе. 12-10. Оюун гишүүн дэмжиж санал өгсөн шүү.

Илтгэх гишүүн байна уу, гараа өргөөд ажил авах. Хаянхярваа гишүүн илтгэе. Өнөөдрийн Байнгын хороо асуудлаа хэлэлцэж дууслаа. Ирсэн гишүүдэд баярлалаа. Одоо тусахгүй шүү дээ.

С.Баярцогт: -Би нөгөө хэлэлцүүлэг, энэ нөгөө хэлэлцэх эсэхийг нь шийдээд, тэгээд дахиад нэгдүгээр хэлэлцүүлэг гэж орох ёстой байхгүй юу. 

З.Энхболд: -Тэр бол маргаашийн асуудал.

С.Баярцогт: -Тийм, тэгэхдээ би ийм юм хэлэх гээд байгаа юм. Нөгөө газар төсөв дээр нөгөө малчны тогтоолтой холбоотой зүйлд яг ингэж хэлэлцэх эсэхийг шийдээд, дахиж орох байхгүй юу. Тэр үед нь Аюулгүй байдал хуралдаад…

З.Энхболд: -Гишүүд ээ,  5-хан минут сууж бай. Ажлын хэсэг кофе захичихсан юм байна. 12 кофе захисан байна. 

Хуралдаан 18 цаг 10 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
Д.Энэбиш

